
ALEKSANDAR VUJADINOVIĆ – predsjedavajući Gradskog vijeća Tuzla 

 

Poštovani vijećnici Gradskog vijeća Tuzla, poštovani  Gradonačelniče Grada Tuzla i 

predstavnici gradskih službi obrađivači materijala, predstavnici boračkih i nevladinih 

organizacija, članovi savjeta mjesnih zajednica, predstavnici sredstava javnog informisanja, 

dragi gosti, drugarice i drugovi, dame i gospodo, 

 Otvaram sedmu redovnu sjednicu Gradskog  vijeća Tuzla.  

 Konstatujem, da prema evidenciji Stručne službe Gradskog vijeća, sjednici prisustvuje 

28 vijećnika od 31 vijećnika, što je dovoljno za punovažan rad i odlučivanje. 

 Za današnju sjednicu kašnjenje su najavili su vijećnici Nedžad Jusić, Erna Delić i 

Elvir Kasumović i predlažem da im opravdamo odsustvo. 

Prije nego što krenemo sa redovnim dijelom sjednice da vas obavijestim o slijedećem. 

Poštovane građanke i građani Tuzle, poštovani vijećnici, prekosutra tj. 25. maja 2017. 

godine na komemorativan način obilježit će se dvadeset dvije godine od kada se na lokalitetu 

Kapija u Tuzli desio stravičan ratni zločin. Toga dana granatom ispaljenom sa Ozrena od 

strane tzv. Vojske Republike Srpske pod komandom ratnog zločinca Novaka Đukuća ubijeni 

su 71 građanina Tuzle, uglavnom se radilo o mladim ljudima, a oko 150 građanki i građana, 

koji su bili toga dana na Kapiji  je ranjeno. Cjelodnevno komemorativo obilježavanje za 

Tuzlu i Tuzlake jednog od najteži dana u istoriji grada, započinje polaganjem cvijeća i 

vijećanaca na Slanoj banji. 

 Pozivam prisutne vijećnice, vijećnike i goste, da minutom šutnje, fatihom ili na drugi 

način odamo počast žrtvama stravičnog ratnog zločina počinjenog na Kapiji 25. maja 1995. 

godine. (Minuta šutnje, učenje Fatihe ili druge molitve.) 

Neka im je rahmet, mir njihovim dušama, vječna slava i hvala. 

 

Obavještavam vijećnike, da su svi klubovi vijećnika dobili stenogram, a svaki vijećnik 

je u materijalu za današnju sjednicu dobio i skraćenu verziju zapisnika s šeste 

redovne/sjednice Gradskog vijeća Tuzla,  koja je održana 26. aprila 2017. godine. 

Pitam vijećnike da li ima primjedbi na dostavljeni stenogram i zapisnik? Ukoliko 

nema primjedbi, pitam vijećnike ko je za to da se stenogram i zapisnik s šeste redovne 

sjednice koja je održana 26. aprila 2017. godine usvoje onako kako vam je dostavljeno, 

molim da digne ruku? (28)  Ima li neko protiv? (Nema.)  Ima li suzdržanih? (Nema.) 

Konstatujem da je Stenogram i Skraćena verzija zapisnika s šeste redovne sjednice 

Gradskog vijeća Tuzla održane 26. aprila 2017. godine jednoglasno usvojeni, 28 vijećnika je 

glasalo za, nema niko protiv, nema suzdržan.  

 

Za današnju sjednicu predlažem dnevni red kao u Pozivu za današnju sjednicu:  

 

D N E V N I  R E D 

 

- Usvajanje Zapisnika sa šeste redovne sjednice Gradskog vijeca Tuzla, održane 

26.04. 2017. godine 

1. VIJEĆNIČKA PITANJA 

2. RAZMATRANJE I USVAJANJE NACRTA:   

  a) REGULACIONOG PLANA DIJELA PROSTORNE CJELINE ''KREKA''- 

sjeveroistok u Tuzli 

  b) ODLUKE O PROVOÐENJU REGULACIONOG PLANA DIJELA 

PROSTORNE CJELINE ''KREKA''  - sjeveroistok u Tuzli 

3. RAZMATRANJE I USVAJANJE : 

   a) ODLUKE O DAVANJU SAGLASNOSTI NA TEKST UGOVORA O SPAJANJU 

JAVNE USTANOVE “MEÐUNARODNA GALERIJA PORTRETA” TUZLA I JAVNE 

USTANOVE “DOM MLADIH” TUZLA U JAVNU USTANOVU “CENTAR ZA 

KULTURU” TUZLA  

   b) UGOVORA O SPAJANJU JAVNE USTANOVE “MEÐUNARODNA 

GALERIJA PORTRETA” TUZLA I JAVNE USTANOVE “DOM MLADIH” TUZLA U 

JAVNU USTANOVU “CENTAR ZA KULTURU” TUZLA (SA MIŠLJENJEM 

GRADSKOG PRAVOBRANILAŠTVA) 

  c) ELABORATA O OPRAVDANOSTI SPAJANJA JAVNE USTANOVE 

“MEÐUNARODNA GALERIJA PORTRETA” TUZLA I JAVNE USTANOVE “DOM 

MLADIH” TUZLA U JAVNU USTANOVU “CENTAR ZA KULTURU” TUZLA 

4. RAZMATRANJE I USVAJANJE IZVJEŠTAJA O IZVRŠENJU BUDŽETA 

GRADA TUZLA ZA PERIOD 01. 01. DO 31. 03. 2017. GODINE  

5. RAZMATRANJE I USVAJANJE: 

   a) IZVJEŠTAJA O RADU KOMISIJE ZA UTVRÐIVANJE PROMETNE 

VRIJEDNOSTI NEPOKRETNOSTI I PRAVA 

   b) RJEŠENJA O IMENOVANJU KOMISIJE ZA UTVRÐIVANJE PROMETNE 

VRIJEDNOSTI NEPOKRETNOSTI I PRAVA 

6. RAZMATRANJE I USVAJANJE RJEŠENJA O RAZRJEŠENJU I  

IMENOVANJU ZAMJENIKA PREDSJEDNIKA KOMISIJE ZA DODJELU I KUPOVINU 

NAPUŠTENIH STANOVA  

PRIVATIZIRANIH PREDUZEĆA, KOJI SU STAVLJENI NA RASPOLAGANJE GRADU 

TUZLA, KAO I NAPUŠTENIH STANOVA U VLASNIŠTVU GRADA TUZLA 

7. RAZMATRANJE I USVAJANJE ODLUKE O PROSJEČNOJ KONAČNOJ 

GRAÐEVINSKOJ CIJENI STAMBENOG PROSTORA IZ PRETHODNE GODINE  

8. RAZMATRANJE I USVAJANJE IMOVINSKO-PRAVNIH AKATA: 

    a) Odluka o stavljanju van snage Odluke o prenosu prava vlasništva na nekretninama 

po Prvom javnom konkursu za prenos vlasništva bez naknade na nekretninama u vlasništvu 

Grada Tuzla licima nastradalih područja u svrhu izgradnje individualnog stambenog objekta 

broj: 01/07-31-7166/2014-21 od 29. 12. 2014. godine, broj: 

     - 01-07-31-2239/17 (Husejnović I. Muradif, lokacija KO Breške) 

b) Odluka o izmjenama i dopunama Odluke o uvjetima i načinu opterečenja 

nekretnina u vlasništvu Grada Tuzla na lokalitetu poslovne zone „Kreka sjever“ u Tuzli 

putem javnog nadmetanja - licitacije 

9. RAZMATRANJE I USVAJANJE DEKLARACIJE O OSUDI GOVORA 

MRŽNJE 

10. RAZMATRANJE I USVAJANJE IZVJEŠTAJA O RADU I POSLOVANJU 

JAVNIH I DRUGIH PREDUZEĆA, ČIJI JE OSNIVAČ ILI SUOSNIVAČ GRAD TUZLA 

ZA 2016. GODINU 

       a) JP RTV 7 d.o.o. Tuzla  

       b) JP Biznis inovacije i tehnologije Tuzla 

       c) JKP Komemorativni centar d.o.o. Tuzla  

                 d) JKP „Panonnica“ d.o.o. Tuzla 

11. RAZMATRANJE I USVAJANJE IZVJEŠTAJA O RADU JAVNIH 

USTANOVA ČIJI JE OSNIVAČ ILI SUOSNIVAČ GRAD TUZLA ZA 2016. GODINU: 

   a) JU Međunarodna galerija portreta Tuzla 

   b) JU “Dom mladih” Tuzla  

   c) JU Centar za socijalni rad Tuzla  

   d) JZU Gradske apoteke Tuzla 

12. RAZMATRANJE INFORMACIJE OD STRANE JP „VETERINARSKA 

STANICA“ D.O.O TUZLA U VEZI SA ZAŠTITOM JAVNOG INTERESA PO PITANJU 

PROVOÐENJA MJERA U GRADU TUZLA U OBLASTI VETERINARSKOG JAVNOG 

ZDRAVSTVA 

13. RAZMATRANJE INICIJATIVE ZA SMANJENJE OVLASTI KANTONIMA 

POVEĆANJEM NADLEŽNOSTI GRADOVA I OPĆINA U SKLADU SA ZAKONOM O 

PRINCIPIMA LOKALNE SAMOUPRAVE 

14. RAZMATRANJE INFORMACIJE O REALIZACIJI PROJEKATA IZ OBLASTI 

POLJOPRIVREDNE PROIZVODNJE 

15. RAZMATRANJE IZVJEŠTAJA KOMISIJE ZA IZBOR I IMENOVANJE  

16. TEKUĆA PITANJA 

a) Obavještenje Službe za prostorno uredenje i zaštitu okoline o razlozima za 

prolongiranje Izmjena dijela Regulacionog plana Centralnog gradskog groblja „Drežnik“ u 

Tuzli u formi prijedloga 

b) Obavještenje Službe za prostorno uredenje i zaštitu okoline o razlozima za 

prolongiranje Izmjena dijela Regulacionog plana Stara gimnazija u Tuzli u formi prijedloga 

c) Obavještenje Službe za komunalne poslove, izgradnju i pitanja mjesnih zajednica o 

razlozima prolongiranja Odluke o izgradnji, korištenju, zaštiti i održavanju i upravljanju 

mjesnim vodovodima, javnim bunarima i javnim cesmama na području grada Tuzla  

d) Inicijativa da Služba za ekonomski razvoj i društvene djelatnosti za majsku 

sjednicu Gradskog vijeća Tuzla pripremi Informaciju o okolnostima, pod kojima je došlo do 

devastacije kampa u mjesnoj zajednici Kiseljak 

 

 S tim što je došlo, neposredno na Kolegiju, prije ove sjednice do dopune dnevnog 

reda, prijedloga za dopunu dnevnog reda, a radilo se znači o prijedlogu Kluba vijećnika 

Bosanske stranke koji je predložio da u dnevni red današnje sedme redovne sjednice uvrsti 

tačka pod nazivom RAZMATRANJE PROBLEMATIKE PASA LUTALICA SA 

OSVRTOM NA POSLJEDNJE DOGAĐAJE - NAPADA PASA LUTALICA NA 

GRAĐANKU U CENTRU TUZLE. 

Pa pitama vijećnike, predlažem u stvari da ovu tačku uvedemo kao tačku 12.kao 

dopunu dnevnog reda današnje sjednice, a da se ostale tačke redoslijedom pomjere? Izvolite. 

Vijećnik Ajanović, s ozbirom da je to inicijativa BOSS-a. 

 

MIRNES AJANOVIĆ - vijećnik Bosanske stranke 

 

 Izvinjavam se, samo na Kolegiju smo pravili korekcije pa da se skine „u centru Tuzle“ 

samo da stoji „u Tuzli“. Nebitno je gdje je bilo iz tih razloga. 

 

ALEKSANDAR VUJADINOVIĆ 

 

U redu, znači ova tačka nosi naziv RAZMATRANJE PROBLEMATIKE PASA 

LUTALICA SA OSVRTOM NA POSLJEDNJE DOGAĐAJE - NAPAD PASA LUTALICA 

NA GRAĐANKU U TUZLI.  

Pitam vijećnike ko je za da se ova tačka uvrsti u dnevni red današnje sjednice pod 

tačkom 12., molim da digne ruku? (27)  Ima li neko protiv? (Nema.)  Ima li suzdržanih? 

(Nema.) 

Konstatujem da je 27 vijećnika glasalo za, nema niko protiv, nema suzdržan. te je 

jednoglasno usvojen prijedlog da se ova tačka uvrsti u današnji dnevni red kao tačka 12. 

Pa sada možemo da se izjasnimo o dnevnom redu u cjelini. Ko je za da se predloženi i 

dopunjeni dnevni red usvoji za današnju sjednicu, molim da digne ruku? (27)  Ima li neko 

protiv? (Nema.)  Ima li suzdržanih? (Nema.) 

Konstatujem da je usvojen sa 27 glasova za, nema niko protiv, nema suzdržan, 

jednoglasno slijedeći: 

 

D N E V N I  R E D 

 

- Usvajanje Zapisnika sa šeste redovne sjednice Gradskog vijeca Tuzla, održane 

26.04. 2017. godine 

1. VIJEĆNIČKA PITANJA 

2. NACRT:   

  a) REGULACIONOG PLANA DIJELA PROSTORNE CJELINE ''KREKA''- 

sjeveroistok u Tuzli 

  b) ODLUKA O PROVOÐENJU REGULACIONOG PLANA DIJELA 

PROSTORNE CJELINE ''KREKA''  - sjeveroistok u Tuzli 

3. a) ODLUKA O DAVANJU SAGLASNOSTI NA TEKST UGOVORA O 

SPAJANJU JAVNE USTANOVE “MEÐUNARODNA GALERIJA PORTRETA” 

TUZLA I JAVNE USTANOVE “DOM MLADIH” TUZLA U JAVNU USTANOVU 

“CENTAR ZA KULTURU” TUZLA  

   b) UGOVOR O SPAJANJU JAVNE USTANOVE “MEÐUNARODNA 

GALERIJA PORTRETA” TUZLA I JAVNE USTANOVE “DOM MLADIH” TUZLA 

U JAVNU USTANOVU “CENTAR ZA KULTURU” TUZLA (SA MIŠLJENJEM 

GRADSKOG PRAVOBRANILAŠTVA) 

  c) ELABORAT O OPRAVDANOSTI SPAJANJA JAVNE USTANOVE 

“MEÐUNARODNA GALERIJA PORTRETA” TUZLA I JAVNE USTANOVE “DOM 

MLADIH” TUZLA U JAVNU USTANOVU “CENTAR ZA KULTURU” TUZLA 

4. IZVJEŠTAJ O IZVRŠENJU BUDŽETA GRADA TUZLA ZA PERIOD 01. 

01. DO 31. 03. 2017. GODINE  

5. a) IZVJEŠTAJ O RADU KOMISIJE ZA UTVRÐIVANJE PROMETNE 

VRIJEDNOSTI NEPOKRETNOSTI I PRAVA 

   b) RJEŠENJE O IMENOVANJU KOMISIJE ZA UTVRÐIVANJE 

PROMETNE VRIJEDNOSTI NEPOKRETNOSTI I PRAVA 

6. RJEŠENJE O RAZRJEŠENJU I IMENOVANJU ZAMJENIKA 

PREDSJEDNIKA KOMISIJE ZA DODJELU I KUPOVINU NAPUŠTENIH 

STANOVA PRIVATIZIRANIH PREDUZEĆA, KOJI SU STAVLJENI NA 

RASPOLAGANJE GRADU TUZLA, KAO I NAPUŠTENIH STANOVA U 

VLASNIŠTVU GRADA TUZLA 

7. ODLUKA O PROSJEČNOJ KONAČNOJ GRAÐEVINSKOJ CIJENI 

STAMBENOG PROSTORA IZ PRETHODNE GODINE  

8.  IMOVINSKO-PRAVNA AKTA: 

    a) Odluka o stavljanju van snage Odluke o prenosu prava vlasništva na 

nekretninama po Prvom javnom konkursu za prenos vlasništva bez naknade na 

nekretninama u vlasništvu Grada Tuzla licima nastradalih područja u svrhu izgradnje 

individualnog stambenog objekta broj: 01/07-31-7166/2014-21 od 29. 12. 2014. godine, 

broj: 

     - 01-07-31-2239/17 (Husejnović I. Muradif, lokacija KO Breške) 

b) Odluka o izmjenama i dopunama Odluke o uvjetima i načinu opterečenja 

nekretnina u vlasništvu Grada Tuzla na lokalitetu poslovne zone „Kreka sjever“ u Tuzli 

putem javnog nadmetanja - licitacije 

9.  DEKLARACIJA O OSUDI GOVORA MRŽNJE 

10. IZVJEŠTAJ O RADU I POSLOVANJU JAVNIH I DRUGIH PREDUZEĆA, 

ČIJI JE OSNIVAČ ILI SUOSNIVAČ GRAD TUZLA ZA 2016. GODINU 

       a) JP RTV 7 d.o.o. Tuzla  

       b) JP Biznis inovacije i tehnologije Tuzla 

       c) JKP Komemorativni centar d.o.o. Tuzla  

                d) JKP „Panonnica“ d.o.o. Tuzla 

11. IZVJEŠTAJ O RADU JAVNIH USTANOVA ČIJI JE OSNIVAČ ILI 

SUOSNIVAČ GRAD TUZLA ZA 2016. GODINU: 

   a) JU Međunarodna galerija portreta Tuzla 

   b) JU “Dom mladih” Tuzla  

   c) JU Centar za socijalni rad Tuzla  

   d) JZU Gradske apoteke Tuzla 

12. RAZMATRANJE PROBLEMATIKE PASA LUTALICA SA OSVRTOM 

NA POSLJEDNJE DOGAĐAJE - NAPAD PASA LUTALICA NA GRAĐANKU U 

TUZLI 

13. INFORMACIJA OD STRANE JP „VETERINARSKA STANICA“ D.O.O 

TUZLA U VEZI SA ZAŠTITOM JAVNOG INTERESA PO PITANJU PROVOÐENJA 

MJERA U GRADU TUZLA U OBLASTI VETERINARSKOG JAVNOG 

ZDRAVSTVA 

14. INICIJATIVA ZA SMANJENJE OVLASTI KANTONIMA POVEĆANJEM 

NADLEŽNOSTI GRADOVA I OPĆINA U SKLADU SA ZAKONOM O PRINCIPIMA 

LOKALNE SAMOUPRAVE 

15. RAZMATRANJE INFORMACIJE O REALIZACIJI PROJEKATA IZ 

OBLASTI POLJOPRIVREDNE PROIZVODNJE 

16. RAZMATRANJE IZVJEŠTAJA KOMISIJE ZA IZBOR I IMENOVANJE  

17. TEKUĆA PITANJA 

a) Obavještenje Službe za prostorno uredenje i zaštitu okoline o razlozima za 

prolongiranje Izmjena dijela Regulacionog plana Centralnog gradskog groblja 

„Drežnik“ u Tuzli u formi prijedloga 

b) Obavještenje Službe za prostorno uredenje i zaštitu okoline o razlozima za 

prolongiranje Izmjena dijela Regulacionog plana Stara gimnazija u Tuzli u formi 

prijedloga 

c) Obavještenje Službe za komunalne poslove, izgradnju i pitanja mjesnih 

zajednica o razlozima prolongiranja Odluke o izgradnji, korištenju, zaštiti i održavanju 

i upravljanju mjesnim vodovodima, javnim bunarima i javnim cesmama na području 

grada Tuzla  

d) Inicijativa da Služba za ekonomski razvoj i društvene djelatnosti za majsku 

sjednicu Gradskog vijeća Tuzla pripremi Informaciju o okolnostima, pod kojima je 

došlo do devastacije kampa u mjesnoj zajednici Kiseljak 

 

 

 Prelazimo na realizaciju Dnevnog reda. Prva tačka Dnevnog reda je: 

VIJEĆNIČKA PITANJA 

 

 Vijećnička pitanja u pismenoj formi priložili su slijedeći vijećnici, pa ih pozivam po 

redoslijedu kako su dostavljeni. Amela Čehajić, Demokratska fronta. Izvolite. 

 

AMELA ČEHAJIĆ – vijećnik Demokratske fronte 

 

 Poštovani predsjedavajući, dopredsjedavajući, sekretaru Vijeća, kolege vijećnici, 

uvaženi gosti i predstavnici medija, sve vas srdačno pozdravljam. 

 Ovom prilikom želim da postavim dva vijećnička pitanja. 

 Na osnovu člana 162. Poslovnika Gradskog vijeća Tuzla postavljam vijećničko 

pitanje. 

Da li postoji mogućnost da nadležni organi Grada Tuzla, postave uličnu rasvjetu na 

autobuskom stajalištu Šićki Brod (smjer Šićki Brod – Termoelektrana)? 

Obrazloženje. Prilikom prilaza pješaka autobuskom stajalištu kao i čekanju prevoza 

na istom, u noćnim satima na pomenutom mjestu nema ulične rasvjete. Mještani se nalaze u 

opasnosti, da prilikom prelaska preko pješačkog prelaza budu ugroženi (velika frekvencija 

saobraćaja). 

Na istom mjestu dolazi do suženja puta gdje vozila razvijaju veće brzine i zbog 

neosjetljenosti tog dijela dolazi do saobraćajnih nezgoda. 

Građani znaju da je taj dio puta u nadležnosti Federacije ali ne znaju kada će biti 

riješeno osvjetljenje  tog dijela puta. 

Stoga pitaju i mole da nadležni organi grada ukoliko postoji način da se postavi makar 

jedan stub sa u ličnom rasvjetom koji bi osvijetlio taj dio puta i autobusko stajalište. 

Ovo pitanje psotavljam s ciljem preventivnog djelovanja i sprečavanja neželjenih 

posljedica. 

 Drugo vijećničko pitanje je takođe na zahvjev građana mjesne zajednice Šićki Brod 

postavljam pitanje nadležnoj službi. Da li u sklopu redovnog održavanja higijene (suho 

čišćenje) u podhodniku koji spaja naselje sa autobuskim stajalištem, postoji i mogućnost 

pranja i dezinfekcije pomenutog objekta? 

Obrazloženje. Građani se žale da prolazeći kroz pomenuti objekat se osjeća neugodan 

miris, prouzrokovan ljudskim nemarom, pa izbjegavaju korištenje istog, te zbog toga mole da 

pored redovnog održavanja zavisno od potrebe počne i pranje kompletnog objekta. 

Od puštanja objekta u upotrebu takav vid održavanja higijene nije praktikovan. 

Podhodnik ima urađene odvode, pa se i čišćenje ovog prostora može izvršiti na isti način kao 

i pranje ulica. 

Održavanjem higijene na ovaj način objekat će biti dugotrajniji i svrsishodniji. 

 

ALEKSANDAR VUJADINOVIĆ 

 

 Hvala lijepo. Slijedeće vijećničko pitanje. Nedžad Malikić, vijećnik Tuzlanske 

alternative. 

 

NEDŽAD MALIKIĆ – vijećnik Tuzlanske alternative 

 

 Hvala predsjedavajući. Pozdravljam sve prisutne. Evo za današnju sjednicu Gradskog 

vijeća imam dva pitanja. 

 Prvo da postavim jedno vijećničko pitanje koje sam planirao, a zatim da izkažem 

svoje, pa eto recimo nezadovoljstvo odgovorom koje sam dobio na postavljeno pitanje koje 

sam na prošlom Vijeću postavio. 

 Ovo vijećničko pitanje se upučuje znači Javnom komunalnom preduzeću Vodovod i 

kanalizacija, a glasi. 

Da li je Javno komunalno preduzeće „Vodovod i kanalizacija“ informisano o skorijem 

proširenju vodovodne mreže na području mjesne zajednice Požarnica? 

Naime o čemu se radi? Od građana sam dobio gore jednu informaciju gdje su oni 

skupljali sredstva, navodno su se priključili na vodovodnu mrežu, međutim, to je rađeno na 

neki način nelegalno. 

Evo samo da Vodovod, pošto gore gazduje na tom području, da dostavi informaciju 

da li je ono uključeno pošto su se određena finansijska sredstva skupljala, bojimo se te neke, 

na neki način da su ta sredstva nenamjenski potrošena, da je neko to se priključio na 

vodovodnu mrežu, a da Vodovod i ne zna. Tako da mi se dostavi informacija ako su to oni 

radili OK, onda je to OK, ako nisu da vidimo ko je i na koji način je to urađeno. 

Imam drugo vijećničko pitanje znači ponavljam ga a radi se o jednoj uposlenici 

Direkcije za izgradnju. Ja ovdje moram podsjetiti da je Mensur Alić, predsjednik Kluba 

tuzlanske alternative u više navrata postavljao to vijećničko pitanje, odnosno 25. 2. 2016. 

godine i 22. 12. 2016. godine. Znači u vezi rješavanja radno-pravnog statusa jednog 

preostalog uposlenika. 

Znači, ne mogu da shvatim da se na taj odgovor ne može, na to vijećničko pitanje ne 

može dati odgovor. 

Znači može se poslati odgovor, ako je ta osoba jedina koja nije riješena, zašto nije 

riješena. Je li ima neki problem sa tom osobom? Je li ta osoba nije prihvatila neki posao koji 

joj se nudio. Znači treba to u odgovoru napisati. 

Ako ta osoba nije zbog nekih drugih stvari riješena i to znači može postojati odgovor 

da ili ne, da zbog čega ne, zbog čega. 

Znači jednostavno tražimo da nam se do naredne sjednice Gradskog vijeća dostavi 

ova informacija zbog čega taj radno-pravni status te gospođe nije riješen. 

Znači odgovor na vijećničko pitanje je postavljeno uredno i tražim njegov odgovor. 

I sada odgovor na moje postavljeno pitanje na prošloj sjednici kada će se početi 

primjenjivati Odluka o komunalnom redu vezana za način držanja kućnih ljubimaca psi, 

mačaka itd. itd. 

Evo upravo danas imamo tačku Dnevnog reda gdje ćemo diskutovati o tome. Ja nisam 

zadovoljan od strane pojedinih službi. Ovde sam dobio odgovor od Službe za inspekcijske 

poslove, gdje je znači decidno rečeno u članu 18. stav 1. Odluke o uslovima, držanju, načinu i 

postupku i načinu postupanja sa domaćim životinjama, kako i na koji način. 

Da ja ovde ne bi čitao znači ovde je jasno naznačeno kućni ljubimci koji se kreču 

slobodno ili na povodcu, zabranjeno je kretanje u okviru Memorijalnog kompleksa Slana 

banja, dječijim igralištima, cvjetnjacima, neograđenim i ograđenim sportskim terenima u 

vlasništvu Grada Tuzle, na javnim skupovima, te neograđenim i ograđenim dvorištima škola i 

vrtića i drugih javnih površina. 

Znači, kad je u pitanju postavljanje znakova, znači što sam onda tražio ovde se 

znakovi održava JKP „Komunalac“ znači, ali uz saglasnost Službe za komunalne poslove. 

Je li to teško izkoordinirati Službi za komunalne poslove i Komunalcu da na 

određene, na određena ova mjesta gdje su dječija igrališta da postavi znakove? Da se postavi. 

Ovde sam dobio odgovor isto tako vezano za kontakt telefon. Ima kontakt telefon koji je 

inspektor do četri sata kada radi jednostavno mogu izaći na teren. Poslije četri se zove 

dežurni, nekad je bitno u deset minuta doći na lice mjesta i uvjeriti se da li su građani u pravu 

ili nisu, a ne doći sutra, ili doći kroz tri sata itd. itd. 

Znači, tražio sam i tad da se omogući jedan mobilni telefon gdje će se građani, znači 

koji će biti označen na tabli, jer će građanin uvijek moći nazvati taj broj gdje će se dežurni 

inspektor javiti i izaći na lice mjesta i provjeriti činjenično stanje. 

Znači to je suština problema, jer upravo ćemo danas raspravljati o psi lutalicama gdje 

imamo veliki problem i gdje kao Gradsko vijeće i kao odgovorni ljudi moramo početi 

konačno rješavati taj problem. 

Znači to je problem svi nas. Svi naši građana. Naši su građani ugroženi na žalost, kada 

su u pitanju psi lutalice, a ovo je poseban slučaj zato što ovdje znamo vlasnike koji su 

uzurpirali površine naši građana, odnosno naše djece koja se igraju. 

Tražim od Službe za komunalne poslove, od Javnog komunalnog preduzeća 

„Komunalac“ da mi odgovori zašto nisu postavljene table na ova mjesta gdje je Odlukom 18. 

precicizirano da moraju biti postavljene, ako je potrebno dodatno da se na neki način njima 

dostavi informacija gdje su ta mjesta, evo ja od svi drugih službi tražim da se uključe u 

rješavanje ovoga problema.  

A ovo pitanje kad je u pitanju radno-pravni status ove uposlenice tražim od Službe za 

poduzetništvo i ekonomske odnose i Službe Gradonačelnika da nam do slijedeće sjednice 

Vijeća dostave ovu informaciju. Hvala. 

 

ALEKSANDAR VUJADINOVIĆ 

 

 Hvala. Slijedeće vijećničko pitanje postavit će Jasminka Mijatović, vijećnik Hrvatske 

demokratske zajednice. 

 

JASMINKA MIJATOVIĆ - vijećnik Hrvatske demokratske zajednice 

 

 Hvala gospodine predsjedavajući. Pozdravljam sve nazočne. 

 Moje vijećničko pitanje je upučeno Službi za komunalne poslove, izgradnju i poslove 

mjesnih zajednica. 

Ono glasi. Kada se planira i kada će se realizirati izgradnja ulične rasvjete u mjesnoj 

zajednici Par Selo, koja je iz nekog razloga nije ili je urađena samo djelomično, na dionici od 

Česme Orašje i dalje, a nikako od Trafoa do Dubrava Raskrižje, pored glavne ceste na putu 

prema Aerodromu Tuzla? 

Mještani ove mjesne zajednice, ali i mnogi koji putuju prema aerodromu Tuzla i 

koriste usluge avioprevoza, su iznenađeni i razočarani parcijalnim urađenom i jako slabom 

rasvjetom, kao i nedostatkom rasvjete na pomenutoj dionici. Razlog većeg razočarenja je 

činjenica što iz još uvijek nepoznatog razloga i dugogodišnjeg obećanja nije urađen trotoar na 

pomenutoj dionici, koji je jedina cestovna komunikacija iz Tuzle prema aerodromu. 

Sigurnost i pješaka i vozača zbog nedostatka rasvjete i trotoara je više nego ugrožena, iz 

razloga što se pješaci moraju kretati samo kolovoznom trakom.  

I pored mnogobrojnih obećanja realizacija je izostala. Stoga pitam kada će se 

pristupiti izvođenju radova na spomenutoj dionici? 

 

ALEKSANDAR VUJADINOVIĆ 

 

 Hvala lijepo. Slijedeće vijećničko pitanje. Ivica Kovačević, predsjednik Kluba 

vijećnika HDZ BiH. Izvolite. 

 



10 

 

IVICA KOVAČEVIĆ - vijećnik Hrvatske demokratske zajednice 

 

 Cijenjeni predsjedavajući, zamjeniče predsjedavajućeg, sekretaru Vijeća, kolegice i 

kolege vijećnici, predstavnici izvršne vlasti, gosti, predstavnici medija, sve vas srdačno 

pozdravljam u ime Kluba HDZ-a Bosne i Hecegovine. 

 Za danas sam pripremio tri vijećnička pitanja. Dva su upućena Javnom komunalnom 

poduzeću „Vodovod i kanalizacija“ Tuzla, jedno Službi za komunalne poslove, izgradnju i 

poslove mjesnih zajednica. 

 Prva dva pitanja, dakle na Vodovod i kanalizaciju glase. 

 Na osnovu kojeg akta Javno komunalno poduzeće „Vodovod i kanalizacija“ naplaćuje 

uslugu promjene imena korisnika na računima za vodu? 

Ovo sam pitanje već nekad tijekom rasprava o izvješćju Javnog komunalnog preduzeća 

„Vodovod i kanalizacija“ postavljao prije jedno dvije, tri godine i nikad do sad nisam dobio 

odgovor. 

 Dakle, kada netko promijeni ime korisnika na računu u Komunalcu ne plaćate 

naknadu za to. U Centralnom grijanju ne plaćate, u Vodovodu se plaća. 

 Pa me zanima na osnovu kojeg akta, zbog čega, zašto, ako druga naša javna poduzeća 

ako se ta uskluga ne naplaćuje zbog čega Vodovod naplaćuje?  

 To je jedna stvar. Drugo pitanje je. 

 U kojoj je fazi implementacija kreditnih sredstava dobivenih od Njemačke kreditne 

banke za obnovu?  

 Dakle kredit kojeg smo 2013. godine podigli, sad je već 2017-ta, četri godine su 

prošle, nikad nismo dobili konkretnu informaciju na Vijeću vezano za taj kredit, pa bih evo 

molio da mi se odgovori u kojoj fazi je dakle implementacija tih sredstava. 

 Jedino što imamo od tad vidljivo pa do danas to su 10% uvećani računi za vodu od 

2014. godine. 

 Treće pitanje, dakle, pitanje, kao što sam već rekao Službi za komunalne poslove, 

izgradnju i poslove mjesnih zajednica.  

Kada mještani mjesnih zajednica Dokanj i Gornja Lipnica mogu očekivati 

priključenje na vodovodnu mrežu? 

 Dakle, mještanima ovih dviju mjesnih zajednica još davno, davno nekad obećano da 

su oni slijedeći na redu, pa je rečno da će biti ove godine, pa one godine, one godine itd. itd. 

Evo 2017-ta je. Tamo kad pogledamo malo medijska izvješća vidimo da je to trebalo biti 

prije dvije, tri godine već završeno, međutim, nije. Čisto evo dakle informacija iako mještani 

stalno zapitkuju. Hvala lijepo. 

 

ALEKSANDAR VUJADINOVIĆ 

 

 Hvala. Slijedeće vijećničko pitanje. Mirza Tupajić, vijećnik SDA. Izvolite. 

 

MIRZA TUPAJIĆ - vijećnik Stranke demokratske akcije 

 
 Poštovani predsjedavajući, dopredsjedavajući, kolege vijećnici, pomoćnici 

Gradonačelnika, novinari. Ja vas sve srdačno selamim, pozdravljam i želim nam svim 

sretan današnji rad. 

Prije nego što postavim svoja dva vijećnička pitanja, nadovezat ću se na kolegu 

Malikića, na onu jednu situaciju sa predprošle, zaprošle sjednice Vijeća kada sam ovdje 

negodovao javno zbog toga što mi nisu dvije inicijative, urgencije prošle na Vijeće. 

Isto tako sjednicu prije, znači februarska sjednica, ja sam poslao jednu urgenciju a ona 

je nosila naslov, moram ovako sitno mi je pročitat. 

Urgencija za poštivanje Odluke o uslovima, držanju i načinu postupanja sa domaćim 

životinjama, kućnim ljubimcima i nezbrinutim životinjama sa posebnim akcentom na član 21. 

E sad gospodo, to kad ne dođe znači na Vijeće, kad ne dobije glas svih vijećnika onda 

to, kao da se nije desilo. 

Znači to dođe na Kolegij, pošalje se nekoj službi i to nema više traga, nema nekog 

pravog efekta. Evo toliko o tome. 

E sad ću ova dva vijećnička pitanja koja sam pripremio za danas. Jedno vijećničko 

pitanje koje sam već postavljao u prošlom mandatu a ono je upučeno  Službi za komunalne 

poslove, izgradnju i poslove mjesnih zajednica. 

Kada će se izvršiti rekonstrukcija puta u ulici Fadila Jahića Španca do br. 36. mjesna  

zajednica Stupine/Ši Selo? 

Obrazloženje. Dio putne saobraćajnice u ulisi Fadila Jahića Španca (15-tak metara) se 

nalazi u veoma lošem stanju i potrebna je hitna rekonstrukcija. Naime, građani ove ulice su se 

već obraćali nadležnim komunalnim službama i inspekciji, ali po pitanju ovog problema do 

sada ništa nije učinjeno. Treba istaći da je oštećenju dionice puta doprinio i nesavjesni 

građanin pravljenjem potpornog zida mimo standardnih propisa. 

Drugo vijećničko pitanje. Pred izbore je gradska vlast asfaltirala puteve u pojedinim 

prigradskim naseljima. Zašto vlast ne reaguje i primora izvođače radova da izađu na lice 

mjesta i poprave dijelove puteva na kojima je asfalt koji su postavili ispucao kao da je od 

papira? Bez ograzloženja. 

 

ALEKSANDAR VUJADINOVIĆ 

 

 Hvala lijepo. Slijedeće vijećničko pitanje Rejhana Dervišević, SDP. Izvolite. 

 

REJHANA DERVIŠEVIĆ -  vijećnik Socijaldemokratske partije 

 

 Hvala predsjedavajući. Ja vas takođe sve srdačno pozdravljam. Pa juče smo mogli 

pročitati najnovije informacije koje je objavila Svjetska zdravstvena organizacija da je Bosna 

i Hercegovina najzagađenija zemlja po svim parametarima dakle u Evropi. 

 U toj informaciji se takođe navodi da je naša zelja uz Bugarsku, Albaniju i Ukrajinu 

među zemljama sa najvećom stopom mortaliteta zbog velike zagađenosti zraka. 

 Zato nas takođe dodatno raduje i da je prošle sedmice u Termoelektrani Ugljevik 

upriličen svečani početak radova na izgradnji projekta, odnosno sistema za odsumporavanje 

kojim će se emisija sumpordioksida smanjiti za više od 90%. 

 Na tematskoj sjednici koju je Gradsko vijeće održalo 27. februara usvojeni su brojni 

zaključci među kojima i prijedlog direktora Termoelektrane Tuzla da se ti zaključci sa 

prijedlogom mjera, osobito oni koji se odnose na Termoelektranu Tuzla, dakle njima dostave 

kako bi se oni mogli izjasniti.  

 Koliko se sjećam na istoj toj sjednici direktor nam je saopštio i da je neka informacija, 

odnosno neki dopis već bio ranije upućen Gradskom vijeću, no ne sjećam se da smo ga ikada 

dobili. Pa s tim u vezi, mi tražimo da se Termoelektrani odnosno Elektroprivredi pošalje 

urgencija sa zahtjevom dakle za odgovorima i očitovanjem onako kako je to ovdje usvojeno 

na sjednici. Hvala. 

ALEKSANDAR VUJADINOVIĆ 

 

 Hvala lijepo. Pošto smo iscrpili vijećnička pitanja, prelazimo na drugu tačku Dnevnog  

reda: 

NACRT:   

  a) REGULACIONOG PLANA DIJELA PROSTORNE CJELINE ''KREKA''- 

sjeveroistok u Tuzli 

  b) ODLUKA O PROVOÐENJU REGULACIONOG PLANA DIJELA 

PROSTORNE CJELINE ''KREKA''  - sjeveroistok u Tuzli 

 

Obavještavam vijećnike, da je u vezi sa ovom tačkom: 

Predlagač je Gradonačelnik Grada Tuzla. 

Obrađivači su Služba za prostorno uređenje i zaštitu okoline i Upravna organizacija O 

Zavod za urbanizam Tuzla. 

Materijal su razmatrali Komisija za statutarna pitanja i propise, Komisija za prostorno 

uređenje i zaštitu okoline i klubovi vijećnika. 

 Pitam prisutne, da li ima potrebe, da u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje? Nema. 

 Pitam da li ima potrebe da se pročitaju izvještaji komisija. Nema. 

Otvaram raspravu klubova vijećnika. Mirnes Ajanović, predsjednik Kluba vijećnika 

BOSS. Izvolite. 

 

MIRNES AJANOVIĆ - vijećnik Bosanske stranke 

 

 Hvala poštovani predsjedavajući. Poštovane koleginice i kolege, građani, pozdrav 

svima. 

Evo imamo a) REGULACIONOG PLANA DIJELA PROSTORNE CJELINE 

''KREKA''- sjeveroistok u Tuzli i na prošloj sjednici bili smo malo hajde i uslovno rečeno 

politički i ljuti zbog nekih okolnosti koje su bile protiv interesa grada Tuzle, na način da smo 

donosili određene regulacione planove, a nismo znali ko je vlasnik, pa smo onda imali 

situaciju da smo i za Poslovnu zonu Kreka imali stanje gdje nismo mogli od 29 lokacija dati 

više od 5. 

I zauzet je stav, evo ja ću pročitati, 26. 4. na sjednici Vijeća, zaključci Vijeća u 

povodu tačke Dnevnog reda Nacrt izmjene Regulacionog plana prostorne cjeline Stupine 

Tuzla. Isto kao i sad nacrt odluke o provođenju tog Regulacionog plana, pod jedan je.  

1)Traži se od nosioca pripreme i nosioca izrade planskih dokumenata, da vijećnicima 

Gradskog vijeća Tuzla, ubuduće obezbijede i redovnodostavlja analizu zemljišno-knjižnog 

stanja parcela u obuhvatu plana, zasnovanu na podacima Zemljišno-knjižnog ureda (u obliku 

karte u boji). 

2) Ubuduće predsjednicima klubova vijećnika u printanoj formi dostavljati planske 

dokumente u boji. 

U ovom dokumentu mi to nemamo. Dakle, nije postupljeno u skladu sa zaključcima 

Vijeća. Ono što jeste jedna vrsta opravdanja, mi smo 26. 4. 2017. godine donijeli ovaj 

zaključak na sjednici Vijeća, a ovaj dokument nosi datum april 2017. Dakle, moguće je da je 

napravljen prije nego što smo mi zaljučili i iz tog razloga ne treba danas kriviti Upravnu 

organizaciju Zavod za urbanizam Grada, moguće je da je iz ovih razloga došlo do 

nerazumijevanja, mada su trebali voditi računa, bili su na sjednici, o zaključcima Vijeća. 

Ali ja evo predpostavljam da je moguća greška u pitanju. Samo radi datuma. Da je 

ovde pisalo maj 2017-te onda bi bilo evidentno nepoštivanje Gradskog vijeća Tuzla, a ovako 

hajde da olabavimo situaciju na način da tražimo da u okviru odluke mora biti sadržan i ovaj 

dio koji je naložen od strane Gradskog vijeća da ima svaki nacrt, odnosno regulacioni plan i 

ubuduće da se to poštuje. (ANER ČANOVIĆ – Dostavili smo.) (ALEKSANDAR 

VUJADINOVIĆ – Samo malo molim vas.)  

Ja sam gledao u materijalima. Nema. Da li je došlo na nekakav drugi način ja ne 

znam. 

 

ALEKSANDAR VUJADINOVIĆ 

 

Hvala lijepo. Da li se još neko od klubova vijećnika javlja za riječ? Dobro. Otvaram 

raspravu klubova. Nema. Zaključujem raspravu klubova. 

Otvaram raspravu vijećnika. Izvolite. Ispred SBB-a Lejla Osmančević. 

 

LEJLA OSMANČEVIĆ - vijećnik Saveza za bolju budućnost 

 

Pozdravljam sve prisutne i želim nam uspješan današnji rad na sjednici. 

Sticajem okolnosti nisam imala priliku na predhodnoj sjednici diskutovati vezano za 

Regulacioni plan prostorne cjeline Stupine, mada sam njihov stanovnik. 

Evo iskoristit ću priliku samo par rečenica da prodiskutujem. Očekivala sam 

prezentaciju, ona prošla je bila zaista dobra, ja bih pohvalila oba regulaciona plana pod 

uslovom da će nam oni pružiti kvalitetniji život i poboljšati standard života, prije svega imiđ 

ovog grada. 

Ono što bi sad predložila je da se iznađe nekakav model praćenja stepena 

implementacije, znači neki način na koji bi mi kao vijećnici periodično bili informisani dokle 

je došlo do realizacije i shodno tome da možemo i reagovati. Eto toliko. 

 

ALEKSANDAR VUJADINOVIĆ 

 

 Hvala. Zahvaljujem se vijećnici Osmančević. Ima li još neko da bi diskutovao 

od vijećnika? Ukoliko nema. Zaključujem raspravu vijećnika. Predlažem da glasamo za obje 

ove tačke znači u cjelini. Pitam prisutne vijećnike  ko je za ta se usvoje ove odluke znači 

NACRT a) REGULACIONOG PLANA DIJELA PROSTORNE CJELINE ''KREKA''- 

sjeveroistok u Tuzli I  b) ODLUKu O PROVOÐENJU REGULACIONOG PLANA DIJELA 

PROSTORNE CJELINE ''KREKA''  - sjeveroistok u Tuzli, molim da digne ruku? (26) Ima li 

neko protiv? (Nema.) Uzdržan? (Nema.) 

Konstatujem da je 26 vijećnika glasalo za, nema niko protiv, nema suzdržan, te su 

jednoglasno usvojeni NACRT:  a) REGULACIONOG PLANA DIJELA PROSTORNE 

CJELINE ''KREKA''- sjeveroistok u Tuzli i b) ODLUKA O PROVOÐENJU 

REGULACIONOG PLANA DIJELA PROSTORNE CJELINE ''KREKA''  - sjeveroistok u 

Tuzli. 

Nakon rasprave su proistekli su zaključci a to je da: 

1) Regulacioni plan  dijela prostorne cjeline ''Kreka''- sjeveroistok u Tuzli, upućuje se 

na javnu raspravu, koja će trajati 60 (šezdeset) dana. 

2) Za provođenje javne rasprave zadužuju se Služba za prostorno uređenje i zaštitu 

okoline, Upravna organizacija Zavod za urbanizam Tuzla  i Komisija za prostorno uređenje i 

zaštitu okoline. 

Pitam prisutne vijećnike ko je za usvajanje ovih zaključaka, molim da digne ruku? 

(26)  Ima li neko protiv? (Nema.)  Ima li suzdržanih? (Nema.) 

Konstatujem da je za glasalo 26 vijećnika, nema niko protiv, nema suzdržan.  te su 

jednoglasno usvojeni slijedeći zaključci: 

1) Regulacioni plan  dijela prostorne cjeline ''Kreka''- sjeveroistok u Tuzli, upućuje se 

na javnu raspravu, koja će trajati 60 (šezdeset) dana. 

2) Za provođenje javne rasprave zadužuju se Služba za prostorno uređenje i zaštitu 

okoline, Upravna organizacija Zavod za urbanizam Tuzla  i Komisija za prostorno uređenje i 

zaštitu okoline. 

 

Prelazimo na treću tačku Dnevnog reda: 

 

a) ODLUKA O DAVANJU SAGLASNOSTI NA TEKST UGOVORA O 

SPAJANJU JAVNE USTANOVE “MEÐUNARODNA GALERIJA PORTRETA” 

TUZLA I JAVNE USTANOVE “DOM MLADIH” TUZLA U JAVNU USTANOVU 

“CENTAR ZA KULTURU” TUZLA  

   b) UGOVOR O SPAJANJU JAVNE USTANOVE “MEÐUNARODNA 

GALERIJA PORTRETA” TUZLA I JAVNE USTANOVE “DOM MLADIH” TUZLA 

U JAVNU USTANOVU “CENTAR ZA KULTURU” TUZLA (SA MIŠLJENJEM 

GRADSKOG PRAVOBRANILAŠTVA) 

  c) ELABORAT O OPRAVDANOSTI SPAJANJA JAVNE USTANOVE 

“MEÐUNARODNA GALERIJA PORTRETA” TUZLA I JAVNE USTANOVE “DOM 

MLADIH” TUZLA U JAVNU USTANOVU “CENTAR ZA KULTURU” TUZLA 

 

Obavještavam vijećnike, da je u vezi sa ovom tačkom: 

Predlagač je Gradonačelnik Grada Tuzla. 

Obrađivač je Služba za ekonomski razvoj i društvene djelatnosti. 

Materijal su razmatrali Komisija za statutarna pitanja i propise, Komisija za 

ekonomske odnose, Komisija za mlade, obrazovanje i sport, Komisija za poduzetništvo  i 

klubovi vijećnika. 

 Pitam prisutne, da li ima potrebe, da  u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje. Nema. 

 Da li ima potrebe da se pročitaju izvještaji komisija? Nema. 

Otvaram raspravu klubova vijećnika. Da li se neko javlja ispred klubova? 

Predsjednik Kluba vijećnika Bosanske stranke Mirnes Ajanović. Izvolite. 

 

MIRNES AJANOVIĆ  

 

 Ovo je dobar primjer načina djelovanja Grada Tuzla, pa evo možemo reči naravno 

izvršne vlasti i gradonačelnika u situaciji koja je bila vrlo alarmantna, ali problem koji smo 

imali završava se pozitivno iz ovih ustanova što ove dvije ustanove, evo stavljamo u jednu. 

 Brojni problemi se rješavaju, recimo okolnost da je galerija koristila, Međunarodna 

galerija portreta Tuzla koristila prostor Doma mladih čije je vlasništvo, ali bez zakupnine je 

nešto što je bilo pozitivno ili negativno, možemo reči čak možda i protivpropisno, a obje su 

naše javne ustanove, ali Zakon obavezuje na zakupninu. Tako da sada izbjegavamo ovu 

situaciju i što je vrlo dobro. 

 Drugo, smanjuje se recimo i trošak, sad neće više biti dva upravna odbora, bit će jedan 

upravni odbor, tako da ima dosta pozitivnosti, ne bih detaljnije, dobro je to obrazloženo u 

više dokumenata, pa čak je i opravdano dakle samog spajanja dostavljeno nama kao 

vijećnicima, odnosno elaborat. 

 Jedan samo, evo možda zaključak da u svim situacijama gdje možemo ići u okviru 

Grada Tuzla na objedinjavanje institucija, preduzeća ovakve vrste, što će smanjiti troškove, a 

dati veću efikasnost, iskoristivost samih tih institucija da je to evo preporuka evo 

gradonačelniku, odnosno izvršnoj vlasti i svim ovim preduzećima da traže način da 

razmišljaju više u interesu Grada, a ne o tome da svako nekakav mora biti na poziciji ili 

slično, bolje biti u okolnosti da postoji radno mjesto, da se može izdvojiti za platu, 

smanjenjem troškova, nego institirati na nekakvoj eventualno funkciji, ne govorim o ovom 

slučaju, nego uopšteno, a dovesti u poziciju nemogućnost funkcionisanja te institucije. 

 Pohvala dakle za ovaj prijedlog i za brzu reakciju gradonačelnika, odnosno izvršne 

vlasti. Hvala. 

 

ALEKSANDAR VUJADINOVIĆ 

 

 Hvala lijepo. Da li još neko želi ispred kluba vijećnika diskutovati? Ukoliko nema, 

zaključujem raspravu klubova. Otvaram raspravu vijećnika. Da li neko od vijećnika da 

diskutuju po ovoj tački Dnevnog reda. Gospodin Edim Kadić. Izvolite. 

 

EDIM KADIĆ – vijećnik Bosanske stranke 

 
 Ja želim da vas pozdravim pošto danas prvi put izlazim za govornicu. Ja bih samo par 

rečenica vezano za ovaj elaborat, kad smo ga malo pročitali, pa kad smo vidjeli stanje 

objekata koji pripadaju Javnoj ustanovi Dom mladih mislim da bi na osnovu ovoga gdje se 

kaže stolarija je katastrofalna, ovdje krov prokišnjava, da jedan od zaključaka bude da 

ukoliko dođe do rebalanşa Budžeta da mi izdvojimo dio sredstava da bi ova ustanova, pored 

znači ovih ušteda do kojih će doći što ćemo imati jedan upravni odbor, jedan direktor, u 

okviru sistematizacije da se uradi zaista onako kako treba jer svjedoci smo da je u 

Međunarodnoj galeriji trebalo osam ljudi po sistematizaciji, a tri čovjeka je radila. 

 A ovdje vjerovatno u Domu mladih da ima ljudi koji se mogu prebaciti tako da ja sam 

siguran da će budući direktor to uraditi, ali evo, da jedan od zaključaka bude, da ukoliko dođe 

do rebalansa da se pomogne ovoj ustanovi da sve ovo dovede na potreban nivo. Hvala lijepo. 

 

ALEKSANDAR VUJADINOVIĆ 

 

 Hvala kolegi Kadiću. Da li još neko od vijećnika želi diskutovati? Vijećnik Mirza 

Tupajić, SDA. 

 

MIRZA TUPAJIĆ - vijećnik Stranke demokratske akcije 

 
 Ja bi samo nadopunu. Ja kako imam informaciju znači u obje javne ustanove, evo da 

od danas, znači to će biti jedna javna ustanova, je deficit obične radne snage tipa sa srednjom 

stručnom spremom, tipa domara, spremačica, da fali tu jedno pet šest radnika. Isto tako u 

rebalansu Budžeta barem, evo dvije pozicije, dva radna mjesta da se obezbijedi da bi to sve 

moglo se i održavati. 

 

ALEKSANDAR VUJADINOVIĆ 

 

Hvala lijepo. Ukoliko se niko više ne javlja za diskusiju, zaključujem raspravu 

vijećnika i stavljam na izjašnjavanje znači ove odluke koje su pročitane, predlažem da se za 

sve odluke glasa znači u paketu, pa pitam vijećnike ko je za to da se ustoji od a) do c) onako 

kako je pročitano a) ODLUKA O DAVANJU SAGLASNOSTI NA TEKST UGOVORA O 

SPAJANJU JAVNE USTANOVE “MEÐUNARODNA GALERIJA PORTRETA” TUZLA I 

JAVNE USTANOVE “DOM MLADIH” TUZLA U JAVNU USTANOVU “CENTAR ZA 

KULTURU” TUZLA. b) UGOVOR O SPAJANJU JAVNE USTANOVE 

“MEÐUNARODNA GALERIJA PORTRETA” TUZLA I JAVNE USTANOVE “DOM 

MLADIH” TUZLA U JAVNU USTANOVU “CENTAR ZA KULTURU” TUZLA (SA 

MIŠLJENJEM GRADSKOG PRAVOBRANILAŠTVA) i c) ELABORAT O 

OPRAVDANOSTI SPAJANJA JAVNE USTANOVE “MEÐUNARODNA GALERIJA 

PORTRETA” TUZLA I JAVNE USTANOVE “DOM MLADIH” TUZLA U JAVNU 

USTANOVU “CENTAR ZA KULTURU” TUZLA, molim da digne ruku? (2)  Ima li neko 

protiv? (Nema.)  Ima li suzdržanih? (2) 

Konstatujem da je večinom glasova a) ODLUKA O DAVANJU SAGLASNOSTI NA 

TEKST UGOVORA O SPAJANJU JAVNE USTANOVE “MEÐUNARODNA GALERIJA 

PORTRETA” TUZLA I JAVNE USTANOVE “DOM MLADIH” TUZLA U JAVNU 

USTANOVU “CENTAR ZA KULTURU” TUZLA, b) UGOVOR O SPAJANJU JAVNE 

USTANOVE “MEÐUNARODNA GALERIJA PORTRETA” TUZLA I JAVNE 

USTANOVE “DOM MLADIH” TUZLA U JAVNU USTANOVU “CENTAR ZA 

KULTURU” TUZLA (SA MIŠLJENJEM GRADSKOG PRAVOBRANILAŠTVA) i c) 

ELABORAT O OPRAVDANOSTI SPAJANJA JAVNE USTANOVE “MEÐUNARODNA 

GALERIJA PORTRETA” TUZLA I JAVNE USTANOVE “DOM MLADIH” TUZLA U 

JAVNU USTANOVU “CENTAR ZA KULTURU” TUZLA usvojeni 22 vijećnika su glasala 

za, nema niko protiv i dva vijećnika su bila suzdržana. 

S obzirom da su iz diskusije proizašli zaključci čekamo da nam sekretar dostavi 

zaključke koje ćemo pročitati i izjasniti se. 

Zaključci koji su proizašli iz ove tačke dnevnog reda su: 

1. Preporučuje se Gradonačelniku i nadležnim gradskim službama, da redovno 

analiziraju poslovanje preduzeća i ustanova, čiji je osnivač ili suosnivač Grad Tuzla,  a  u 

situacijama kada je to opravdano i moguće u skladu sa Zakonom, vršiti racionalizaciju, pa i 

kroz eventualno spajanje. 

2. Preporučuje se Gradonačelniku i nadležnim gradskim službama, da kod narednog 

rebalansa Budžeta Grada Tuzla za 2017. godine, pokušaju se obezbijediti sredstva za 

saniranje objekata pod upravljanjem buduće JU Centar za kulturu Tuzla i za eventualn 

obezbjeđenje potrebne radne snage (domara, higijeničara) i slično. 

Pitam vijećnike ko je za usvajanje ovih zaključaka, molim da digne ruku? (24)  Ima li 

neko protiv? (Nema.)  Ima li suzdržanih? (Nema.) 

Konstatujem da su navedeni zaključci usvojeni jednoglasno sa 24 glasa za, nema niko 

protiv, nema suzdržan: 

1. Preporučuje se Gradonačelniku i nadležnim gradskim službama, da redovno 

analiziraju poslovanje preduzeća i ustanova, čiji je osnivač ili suosnivač Grad Tuzla,  a  u 

situacijama kada je to opravdano i moguće u skladu sa Zakonom, vršiti racionalizaciju, pa i 

kroz eventualno spajanje. 

2. Preporučuje se Gradonačelniku i nadležnim gradskim službama, da kod narednog 

rebalansa Budžeta Grada Tuzla za 2017. godine, pokušaju se obezbijediti sredstva za 

saniranje objekata pod upravljanjem buduće JU Centar za kulturu Tuzla i za eventualn 

obezbjeđenje potrebne radne snage (domara, higijeničara) i slično. 

 

Prelazimo na četvrtu tačku dnevnog reda: 

IZVJEŠTAJ O IZVRŠENJU BUDŽETA GRADA TUZLA ZA PERIOD 01. 01. 

DO 31. 03. 2017. GODINE  

 

Obavještavam vijećnike, da je u vezi sa ovom tačkom: 

Predlagač je Gradonačelnik Grada Tuzla. 

Obrađivač je Služba za budžet i finansije. 

Materijal su razmatrali Komisija za za komunalna pitanja i pitanja mjesnih zajednica 

(u dijelu komunalne infrastrukture, Komisija za prostorno uređenje i zaštitu okoline (u dijelu 

sredstava od raspolaganja građevinskim zemljištem i pogodnosti lokacije), Komisija za 

ekonomske odnose, Komisija za mlade, obrazovanje i sport, Komisija za poduzetništvo (u 

dijelu poduzetništva)  i klubovi vijećnika. 

 Pitam prisutne, da li ima potrebe, da  u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje? Nema. 

 Pitam klubove vijećnika da li žele da diskutuju. Predsjednik Kluba vijećnika BOSS-a 

Mirnes Ajanović. Izvolite. 

 

MIRNES AJANOVIĆ  

  

Danas imam prema jednom dragom prijatelju tako da ću ja to obavezno ispoštovati. 

Mensur Alić. Da imamo evo IZVJEŠTAJ O IZVRŠENJU BUDŽETA GRADA TUZLA ZA 

PERIOD 01. 01. DO 31. 03. 2017. GODINE  dobili smo ga u obimnoj formi, obrazloženje 

kao i uvijek mnogo pomaže vijećnicima za razumijevanje svega onoga što je napisano. 

Izvještaj koji ima vrlo težak je za čitanje, sitna, izrazito sitna slova, tabele, ali je pregledno. 

Mi smo već uspostavili način kako se to treba dostavljati i ova Služba za finansije, za 

budžet i finansije radi vrlo dobro. Ne bih ja ono što piše, ono što svi znamo, došlo je do 

povečanja prihoda u ovoj godini za 10,06%. Smanjenja rashoda tako da za 5,81% dakle nešto 

dobijamo, a štedimo. 

Okolnosti su bile da smo imali i privremeni budžet, da sredstva nisu mogla biti 

trošena za kapitalne investicije, kao privremeni budžet u mjesecu januaru, a iz razloga prošlih 

lokalnih izbora jer nismo bili u mogućnosti prije konstituisati Vijeće, odnosno  sve so uradili 

u zakonskim rokovima, ali to je okolnost koja je redovna kada su izbori. 

Ne bi dalje o ovome, nego podsjetio bi na Statutarnu odluku, odnosno Statut Grada 

gdje mi odgovaramo za sve odluke koje donesemo kao gradski vijećnici. 

Dakle nemamo imunitet, ali i ja pozivam na mogućnost sprečavanja i bilo kakvih 

zloupotreba nas od strane vijećnika dakle, ko god od službi bilo šta sazna da bilo ko šta traži 

od njega, na bilo kakav način, a pozivajući se na status vijećnika od javnih preduzeća, javnih 

ustanova, dakle, ko god bude dobio bilo kakvu informaciju da neko dođe i poziva se na 

stranku bilo koju, a traže nekakve usluge, pogodnosti ili bilo šta, da obavijeste i predstavnike 

stranaka. 

Dakle, mi ovdje odlučujemo o novcu. Radi se o 50.000.000 maraka. Veliki su novci. 

Odluke koje donosimo imaju posebnu snagu. Nekada službe, javna preduzeća i javne 

ustanove da bi mogli nastaviti svoje djelovanje bez uticaja problema ili bilo čega možda 

moraju se naći u situaciji da neko vrši pritisak. 

Ja ovo sad koristim iz razloga  da mi kao vijećnici koji evo toliko dugo smo ovdje i ja 

sam dvije decenije u ovom Vijeću, sačuvali smo obraz, evo Mensur je samo, mi smo najstariji 

vijećnici već dugo vremena. Ja znam da sam oko dvije decenije, Mensur je malo mlađi od 

mene tj. tako da dugo smo to nešto smo i raspravljali i zaista je obraz koji smo sačuvali do 

danas treba ostati neuprljan i ubuduće. 

Tako da ko god sazna, ovo je dakle poziv otvoreni razgovarajte sa nama kao 

predsjednicima klubova. Pozovite nas. Ne morate to ni javno ako mislite da može biti kakvih 

nekih problema, gdje god čujete bilo kakve lično interesne zahtjeve, nemoralne zahtjeve, 

prinude, ucjene, pritiske, pogotovo ako se neko poziva na stranku ili nešto slično pa prijeti u 

ime stranke na slične načine, kao što sam već objasnio, obavezno nas pozovite. 

Nemojte preuzimati teret na sebe. Dakle, javna preduzeća i javne ustanove, službe, 

bilo ko i Gradonačelnik takođe neka obavijeste predsjednike stranaka. I zauzet je stav u 

parlamentarnoj večini da mi ćemo čuvati obraz svih vijećnika i pozicije i opozicije. Svi mi 

zajedno donosimo odluke, svi nosimo teret odluka, svi novci koji se donesu i usvoje odluke 

moraju biti u opštem interesu, a ne u ličnom interesu nikoga.  

I evo parlamentarna večina je zauzela stav to neće dozvoliti. a siguran sam i opozicija 

istog je stava vidim po kolegama kako odobravaju  jer ovo je jedna prilika kada već govorimo 

o izvršenju budžeta kako se troše novci ne smije biti bilo kakvih nemoralnih sati. Hvala vam 

predsjedavajući, hvala vam vijećnici i čestitam Službi na dobro obavljenom zadatku. 

Dobro je što dolazi svaka tri mjeseca, dakle preispitivanje, zato sam se i pozvao na 

ovo evo što sam sada rekao, ovo je nametnuto kao oblik preispitivanja rada izvršne vlasti, pa 

čak i nas samih, da svaka tri mjeseca, javnost je upoznata imamo priliku da saznamo šta se 

radi, kako se donose odluke, koliko se i za što novac troši, ali da ne bi mi bili u situaciji da 

odgovaramo, da neko od nas crveni se zbo nekog drugog, a i ne zna za neke okolnosti ili 

sazna eventualno kasnije, molimo odmah nas obavijestite i poduzet ćemo mjere shodno 

ovlastima koje imamo. Ako bude takvih koji tako djeluju. Ne trebaju biti u ovom Vijeću. A 

ako ostanu u ovom Vijeću će biti isključeni iz članstva stranaka. To je jedini način da idemo 

pošteno, pravedno i sačuvamo obraz onako kako smo mi dogovorili u okviru parlamentarne 

večine. Hvala. 

 

ALEKSANDAR VUJADINOVIĆ 

 

Hvala lijepo. Ostali klubovi vijećnika, da li žele da diskutuju? Vidim da nema. 

Zaključujem raspravu klubova. Pitam vijećnike da li se neko javlja za diskusiju? S obzirom 

nema da su se prijavili, stavljam na izjašnjenje IZVJEŠTAJ O IZVRŠENJU BUDŽETA 

GRADA TUZLA ZA PERIOD 01. 01. DO 31. 03. 2017. GODINE (MIRNES AJANOVIĆ   - 

predsjedavajući samo malo, može li.) Može izvolite. Ajanović. 

 

MIRNES AJANOVIĆ  
  

 Da ovo bude forma zaključka molim vas, evo samo ukratko da date ovaj prijedlog na 

glasanje, formu zaključka Gradskog vijeća Tuzla. Hvala. 

 

ALEKSANDAR VUJADINOVIĆ 

  

Hvala lijepo. Znači stavljam na izjašnjavanje IZVJEŠTAJ O IZVRŠENJU 

BUDŽETA GRADA TUZLA ZA PERIOD 01. 01. DO 31. 03. 2017. GODINE, pitam 

vijećnike ko je za to da se usvoji ovaj izvještaj, molim da digne ruku? (14)  Ima li neko 

protiv? (Nema.)  Ima li suzdržanih? (Nema.) 

Konstatujem da je Izvještaj usvojen sa 14 glasova za, nema niko protiv, nema 

suzdržan. (Kako nije bilo?) Nije usvojen pardon. Poslovnička vijećnik Mensur Alić. 

Izvinjavam se. 

MENSUR ALIĆ  

 

 Ja bi zamolio da pozovete vijećnike u salu koji su tamo i zbog toga glasanje smatram 

 da nije. (MEDIHA NUHBEGOVIĆ – Izražavate sumnju.) Izražavam sumnju u glasanje i 

tražim pojedinačno izjašnjavanje kad je u pitanju izvršenje Budžeta za 2017. godinu. 

 

ALEKSANDAR VUJADINOVIĆ 

 

 Poslovnička Ivica Kovačević. Izvolite. 

 

IVICA KOVAČEVIĆ  

 

 Dakle, poslovnička ako sam ja dobro primjetio glasovanje je bilo korektno obavljeno 

izvješćje podneseno, dakle rečeno je jasno 14 koliko je ovamo bilo 9 je li dakle ne vidim tu 

neku nejasnoću. Hvala lijepo. (MENSUR ALIĆ – Poslovnička.) 

 

ALEKSANDAR VUJADINOVIĆ 

 

 Hvala. Poslovnička Mensur Alić. 

 

MENSUR ALIĆ 

 

 Po Poslovniku imam pravo da tražim zato što sumnjam u glasanje tražim 

izjašnjavanje pojedinačno, pojedinačno. (MIRNES AJANOVIĆ – Poslovnička intervencija.) 

 

ALEKSANDAR VUJADINOVIĆ 

 

 Poslovnička intervencija vijećnik Ajanović. Izvolite. 

 

MIRNES AJANOVIĆ  

 

 Obzirom na ovu sad dilemu, je li nešto kao ima se pravo tražiti da se poslovnički glasa 

pojedinačno, možemo, ako je potrebno, ako se slaže opozicija napraviti pauzu pa da 

razriješimo to stanje, ako opozicija nema ništa protiv možemo pristupiti glasanju u 

okolnostima kad se po Poslovniku podnese opravdan zahtjev predsjednika Kluba Tuzlanske 

alternative Mensura Alića da se izvrši pojedinačno glasanje. 

 To je do sada bila praksa, a ako je potrebno možemo napraviti pauzu ako traži 

opozicija da se usaglasi. Neka se izjasni opozicija. Hvala. 

 

ALEKSANDAR VUJADINOVIĆ 

 

 Poslovnička vijećnica Jasminka Mijatović. Izvolite. 

 

JASMINKA MIJATOVIĆ  

 

 Pa nemam ništa protiv mislim i ostali vijećnici za usaglašavanje, ali svi znamo da 

prisutni glasuju. To što netko nije ispunio svoju obvezu i bio u Sali u momentu glasovanja to 

ne znači da se treba dobiti vrijeme da bi se pojedinačnim izjašnjavanjem došlo do druge 

odluke. Ni u kom slučaju nije sporno to što je kolega Alić rekao i ima pravo tražiti, ali je 

krajnje nekorektno da se dobija na vremenu da bi se eventualno došlo do druge odluke koja je 

definitivno usvojena na način kako Poslovnik kaže. 

 

ALEKSANDAR VUJADINOVIĆ 

 

 Hvala. Poslovnička vijećnik Ajanović. 

 

MIRNES AJANOVIĆ  

  

 Uvažena koleginica je ispravno istakla da vijećnik Alić ima poslovničko pravo da 

traži pojedinačno glasanje. I ne treba onda to nešto nazivati nekorektno. Dakle korištenje 

prava ne može biti nekorektno. To smo do sada imali više puta situaciju da smo tražili da se 

pojedinačno glasa i oaj puta je Mensur Alić kao predsjednik Kluba izašao, zatražio i mislim 

da je diskusija nepotrebna. 

 Ispade sad opozicija da dobija na vremenu bezpotrebno, umjesto da smo pristupili kao 

što je to do sada bila praksa pojedinačnom izglasavanju, do sada bi to bilo već završeno. 

 Predlažem predsjedavajući da pristupimo po zahtjevu, ovlaštenom zahtjevu, 

ovlaštenog predstavnika Kluba Mensura Alića. Hvala. (IVICA KOVAČEVIĆ – 

Poslovnička.) 

 

ALEKSANDAR VUJADINOVIĆ 

 

 Poslovnička Ivica Kovačević. 

 

IVICA KOVAČEVIĆ  

 

 Naravno da je kolega Alić u pravu, nitko nije to ni rekao, međutim, u trenutku 

glasovanja u dvorani su bila 23 vijećnika. Glasovanje je provedeno, sada se povečao broj 

vijećnika, pa evo ne znam sada. Hvala lijepo. 

 

ALEKSANDAR VUJADINOVIĆ 

 

 Pet minuta pauze. (Pauza.)  

 Nakon ove pauze koje je uslijedila iz radno-pravnih razloga, nastavljamo s radom 

sjednice. Gospodin Mensur Alić je iskoristio svoje pravo kao predsjednik Kluba vijećnika, 

odnosno kao vijećnik Tuzlanske alternative da ispred Kluba vijećnika izrazi svoju sumnju u 

rezultate glasanja i traži pojedinačno izjašnjavanje. 

 Na to ima pravo prema članovima 79. i članu 80. pa zamolit ću sekretara Vijeća 

(IVICA KOVAČEVIĆ – Poslovnička.) da pomogne prilikom ovog pojedinačnog 

izjašnjavanja, odnosno glasanja. Poslovničku je tražio Ivica Kovačević, ispred Kluba HDZ 

izvolite. 

 

IVICA KOVAČEVIĆ  

 

 Imam samo jednu dilemu ako se može kolega Alić izjasniti ovde, imamo malo dilemu 

oko broja ukupno ljudi koji su bili u dvorani, ili je imao dilemu oko načina na koji je taj 

ukupni broj ljudi glasovao. Evo to mi je malo samo ostalo nejasno, pa eto. Hvala. 

ALEKSANDAR VUJADINOVIĆ 

 

 Dobro. Vijećnik Mensur Alić. 

 

MENSUR ALIĆ 

 

 Kolega ja samo sumnjam u glasanje, prema tome tražim pojedinačno izjašnjavanje. 

Imam sumnju u glasanje, ništa drugo.  

 

ALEKSANDAR VUJADINOVIĆ 

 

 Dobro hvala. (SABAHUDIN IMAMOVIĆ –  Poslovnička.) Poslovnička vijećnik 

Sabahudin Imamović, ispred Kluba vijećnika SDA. 

 

SABAHUDIN IMAMOVIĆ - vijećnik Stranke demokratske akcije 

 

 S obzirom da nisam bio tu da mi je da mi sve objasnite ispočetka. Kod budućih 

slučajeva sekretaru dakle opozicija nije ni obarala ništa, pozicija je neozbiljna, šetaju i nisu 

bili u sali da glasaju je li tako. Ali zbog budućih slučajeva ja mislim da ovo ne može se 

provjeravati vjerodostojnost nečijeg glasanja i sumnja u kakav je ko glas dao ako nije bio u 

sali. Znači ne može ako je glasalo 23 sad odjednom, da evo ja nisam bio, kako ćete vi 

provjeriti za koga sam ja glasao. Znači  niko ko nije bio, ne može se izjasniti. 

 Ali evo, daj da ne obaramo ovo, mislim da je to volja i opozicije, na kraju krajeva ako 

treba da se konsultuje. (Konstruktivne.) Konstruktivne opozicije, ali nemojte da namećemo 

pravila koja ne mogu opstati. Znači ovo nije u skladu sa Poslovnikom. 

 Da se izjašnjava neko kako je glasao, a nije glasao. Znači, ali evo daj da nađite neki 

način da ovo ponovimo glasanje, da izglasamo da ide dalje. Ali ne može ovako. Razumijete. 

 

ALEKSANDAR VUJADINOVIĆ 

 

 Poslovnička vijećnik Ajanović Mirnes. Izvolite. 

 

MIRNES AJANOVIĆ  

 

 Upravo kada je moj kolega Imamović izlazio, naumpade mi što izlazi kad nije bio 

prisutan. Ali sam je rekao da nije bio prisutan. 

 Pravo na izražavanje sumnje na u rezultate glasanja ne mora biti u smislu koliko je 

bilo, pa jesu li ti glasali. Nego uopšte da li je toliko bilo vijećnika u sali. Da li je dobro 

prebrojano, da li je lice koje je vršilo prebrojavanje izvršilo dobro brojanje. Dakle, to je sve u 

okviru sumnje koju je istakao Mensur Alić kao predsjednik Kluba vijećnika Tuzlanske 

alternative. (Janja  je kriva.) Ne, ne, nismo rekli da je neko kriv. Sumnja u rezultate glasanja.  

 Možda je predsjedavajući pogrešno rekao. Dakle, Janja pogrešno izbrojala, sasvim je 

nebitno. Mensur ne zna koliko je bilo prisutnih kada je izašao i izrekao sumnju, upravo zato 

dakle ima pravo i ne tebamo ići dalje, ovo se dešavalo do sada više puta, imali smo ovakvih 

situacija, ali sad je opozicija kao ono evo mogućnost da pozicija nešto nije uradila dobro. 

Poneki se šetaju. Zaista i pozicije i opozicije. To je redovno i ja predlažem zaključak još 

jedan ako već možemo, ako ne može zaključak, naći priliku dakle u okviru druge tačke, 

zaključak od sada svi javljajte se predsjedavajućem ako je zauzet, zamjeniku 

predsjedavajućeg. 

 A prije toga predsjedniku kluba stranke. Dakle, svi moramo znati informaciju je li 

neko prisutan, ne da se neko okreće i gleda ima li, broji ili slično. Ko izlazi u toku rada 

sjednice kad po Statutu i Poslovniku treba najaviti izlazak, treba se najaviti 

predsjedavajućem, odnosno prvo predsjedniku kluba, a onda zatim ako dobije odobrenje, 

predsjedavajućem ili zamjeniku. 

 Prva prilika koja bude u okviru određene tačke, u slijedećoj tački kad budemo 

raspravljali ja ću predložiti kao zaključak i da na ovaj način obavežemo vijećnike da budu 

prisutni kako ne bi došli u poziciju da se nešto sad smatra jesu li ovi ili oni. Je li pozicija ili 

opozicija. Ubuduće svi smo u sali, ko mora izaći ima da traži odobrenje. Hvala. 

 

ALEKSANDAR VUJADINOVIĆ 

 

 Poslovnička vijećnica Jasminka Mijatović, još jednom.  

 

JASMINKA MIJATOVIĆ  

 

 Nije prvi put da imamo ovakvu situaciju. Imali smo i u prošlom sazivu da nismo imali 

kvoruma pa donosili odluke, ali to je pokazatelj da smo mi najkonstruktivnija opozicija, 

možda prvi put govorim ovako, ne samo u našem kantonu, nego i u Bosni i Hercegovini jer 

znamo kako funkcioniraju druge razine vlasti i kako se pozicija i opozicija ponašaju, ova 

opozicija je uvijek bila konstruktivna pogotovo u donošenju odluka koje su u korist građana 

grada Tuzle. 

 Uvažavajući kolegu Alića i njegov dosadašnji rad, čini mi se da je početak bio, nije 

nas bilo dovoljno, ali evo dajem si za pravo da ostanem na tome. Poslovnik je takođe dao 

šansu  opoziciji koja nije to pravo danas htjela iskoristiti jer je konstruktivna kao i uvijek do 

sada, gdje posljednji stavak, evo sekretar će mi pomoći, netko od nas mogao izaći i tražiti da 

se prije glasovanja izbroji broj vijećnika i onda vi danas ne bi imali usvojenu odluku. 

 To Poslovnik daje mogućnost. Obzirom da smo otvorili diskusiju ja to nisam htjela 

reči ali i dalje ćemo biti konstruktivni i danas nećemo biti smetnja donošenju odluke, ali malo 

više ozbiljnosti mora pokazati pozicija prilikom donošenja odluka, pogotovo što se sve 

konstruktivne odluke koje su predložene od strane opozicije nikad nisu usvojile od strane 

večine i nikad nisu bile prepoznate kako kroz Proračun, da ne pominjem mjesnu samoupravu 

itd. 

 

ALEKSANDAR VUJADINOVIĆ 

 

Hvala lijepo. Pristupamo pojedinačnom izjašnjavanju po pitanju IZVJEŠTAJ O 

IZVRŠENJU BUDŽETA GRADA TUZLA ZA PERIOD 01. 01. DO 31. 03. 2017. GODINE. 

 

MEDIHA NUHBEGOVIĆ – sekretar Gradskog vijeća Tuzla 

 

ALEKSANDAR VUJADINOVIĆ?  ZA.         ALEKSANDAR VUJADINOVIĆ za. 

ELVIR BIJEDIĆ?   ZA.         ELVIR BIJEDIĆ za. 

MERIMA SOFTIĆ SPREČIĆ?         ZA.             MERIMA SOFTIĆ SPREČIĆ za. 

EMIR HODŽIĆ?              ZA.         EMIR HODŽIĆ za. 

AZRA GAZIBEGOVIĆ?  ZA.                    AZRA GAZIBEGOVIĆ za. 

SUNČICA DELIBEGOVIĆ? ZA.         SUNČICA DELIBEGOVIĆ za. 

ERNA DELIĆ?   ZA.         ERNA DELIĆ za. 

ELVIR MAHMUZIĆ?   ZA.         ELVIR MAHMUZIĆ za. 

REJHANA DERVIŠEVIĆ?              ZA.   REJHANA DERVIŠEVIĆ za. 

ALEN KAPIDŽIĆ?   ZA.   ALEN KAPIDŽIĆ za. 

NATAŠA PERIĆ?   ZA.   NATAŠA PERIĆ za. 

SABAHUDIN IMAMOVIĆ?        SUZDRŽAN.  SABAHUDIN IMAMOVIĆ, suzdržan. 

KENAN OSMANČEVIĆ?          SUZDRŽAN.  KENAN OSMANČEVIĆ, suzdržan. 

HIDAJETA JARČEVIĆ?              SUZDRŽANA.   HIDAJEDA JARČEVIĆ, suzdržana. 

NEVRES HURIĆ?          SUZDRŽAN.  NEVRES HURIĆ, suzdržan. 

MIRZA TUPAJIĆ?          SUZDRŽAN.      MIRZA TUPAJIĆ, suzdržan. 

MIRALEM SOFTIĆ?         SUZDRŽAN.      MIRALEM SOFTIĆ, suzdržan. 

LEJLA OSMANČEVIĆ?         SUZDRŽANA.   LEJLA OSMANČEVIĆ, suzdržana. 

ELVIR KASUMOVIĆ?         Ja sam najavio kašnjenje, 

        nisam bio prisutan 

        prilikom glasanja.       

ELVIR KASUMOVIĆ, nije glasao. 

OMER DELALIĆ?                 Nisam ni ja bio prisutan.  

 Ja sam najavio da ću izaći.  OMER DELALIĆ, ne želi da glasa. 

SABIHA MUJKANOVIĆ?        SUZDRŽANA. SABIHA MUJKANOVIĆ, suzdržana. 

MENSUR ALIĆ?      ZA.             MENSUR ALIĆ, za. 

NEDŽAD MALIKIĆ?     ZA.  NEDŽAD MALIKIĆ, za. 

MIREL MIŠKOVIĆ?      ZA.  MIREL MIŠKOVIĆ, za. 

IVICA KOVAČEVIĆ?        Bio u prodavnici. 

            SUZDRŽAN. IVICA KOVAČEVIĆ, suzdržan. 

JASMINKA MIJATOVIĆ?         SUZDRŽANA. JASMINKA MIJATOVIĆ, suzdržana. 

NEDIM SALIBEGOVIĆ?    ZA.  NEDIM SALIBEGOVIĆ, za. 

AMELA ČEHAJIĆ?     ZA.  AMELA ČEHAJIĆ, za. 

EDIM KADIĆ?                ZA.  EDIM KADIĆ, za. 

MIRNES AJANOVIĆ?    ZA.  MIRNES AJANOVIĆ, za. 

NEDŽAD JUSIĆ?     NEDŽAD JUSIĆ, nije prisutan. 

 

Za izvještaj je glasalo 18 vijećnika, protiv nije bio niko i 10 vijećnika je bilo 

suzdržanih, što znači da je prema rezultatima ovog glasanja IZVJEŠTAJ O IZVRŠENJU 

BUDŽETA GRADA TUZLA ZA PERIOD 01. 01. DO 31. 03. 2017. GODINE dobio 

potrebnu večinu. 

 

ALEKSANDAR VUJADINOVIĆ 

 

 Dobro. Hvala lijepo. Prelazimo na slijedeću tačku dnevnog reda. (MIRNES 

AJANOVIĆ – Ima zaključak.) Imamo zaključak. Hvala. 

 Zaključak koji je proizašao iz diskusije. Da se pozivaju koji dođu do informacije, da 

bilo ko zloupotrebljava pripadnost političkom subjektu, koji participira u Gradskom vijeću 

Tuzla i traži bilo kakvo pogodovanje,  da se o tome obavijeste predsjednici klubova vijećnika, 

radi preduzimanja daljih na zakonu zasnovanih mjera i čuvanja digniteta Gradskog vijeća 

Tuzla. 

 Mirnes Ajanović, izvolite. 

 

MIRNES AJANOVIĆ  
 

Stavite da se traži od Gradonačelnika, gradskih službi, javnih ustanova i javnih 

preduzeća, da se napiše, pa ovaj dio javno pogodovanje pogodovanje bilo kakve vrste, 

uključujući i traženje zaposlenja za bilo koga, da i zamolio bi da obzirom na okolnost da 

nismo svi napisali da je sastavni dio ove odluke obrazloženje  istaknuto za govornicom. Da i 

to stavimo, a sadržano u stenogramu naravno. Hvala. 

 

ALEKSANDAR VUJADINOVIĆ 

  

 Ko je za to da se usvoji ovaj zaključak? (SABAHUDIN IMAMOVIĆ –  Neka ga 

pročita još jednom.) Da se pročita. Dobro. Da pročitamo još jednom zaključak. 

(Poslovnička.) Poslovnička vijećnik Sabahudin Imamović. Izvolite. 

 

SABAHUDIN IMAMOVIĆ  

 

 Ja koliko znam mi smo u prošlom mandatu usvojili kodeks o ponašanju vijećnika. 

Gdje je jasno regulisano kako treba vijećnik da se ponaša. (MEDIHA NUHBEGOVIĆ – To 

se ne odnosi samo na vijećnike nego i na druge pripadnike političkih stranaka. Tako sam ja 

razumjela.) (MIRNES AJANOVIĆ – Jeste.) 

 Znači oni dole na ulazu se predstaviti dobar dan, dobar dan, ja sam taj iz SDA tražim 

Slavku Stijepića. Naravno selam alejkum. I baš Slavku traži. Dajte molim vas. 

 Mislim znači ima Kodeks o ponašanju vijećnika imamo Etički odbor koji se nikad nije 

sastao, nikad ništa nismo izrekli, ovo je potpuno nepotrebno.  Toliko. (ELVIR KASUMOVIĆ 

– Poslovnička.) 

 

ALEKSANDAR VUJADINOVIĆ 

 

 Poslovnička Elvir Kasumović, izvolite. 

 

ELVIR KASUMOVIĆ – vijećnik Saveza za bolju budućnost 

 

 Ja želim srdačno da vas pozdravim. Mislim da mi nismo nadležni po ovom pitanju da 

mi odlučujemo o drugim osobama kako će se one ponašati. 

 To je ipak lična kultura, kako će se neko predstavljati, da li će zloupotrebljavati imate 

tamo krivični zakon Federacije Bosne i Hecegovine koji reguliše ukoliko neko izvrši 

zloupotrebu  ovlaštenja i položaja na taj način i to je zakonska regulativa. 

Međutim, mi možemo pričati, kao što reče predhodnih ovde, o našem ponašanju u 

Gradskom vijeću i samo po pitanju ove sjednice. 

Ja lično ni nemam kontakte sa večinom šefova nadležni službi, zbog toga što sam evo 

persona non grata u Gradskoj upravi gore, nemam pristupa, prema tome ne mogu da 

završavam i ne želim da završavam ništa po privatnoj osnovi kao već ako to već neko radi. 

Nije mi ni poznato. Ako je nekome poznato treba da iznese ovde za govornicom i neka kaže 

ko je to zloupotrebljavao i na koji način. 

Ja sam imao priliku i u prošlom sazivu da određene ljude vidim kako onu vijećničku 

legitimaciju stavljaju na šoferšajbu u vozila da ne bi platili parking. Znate. 

I to je zloupotreba. Znači, o tome možemo pričati. O nama vijećnicima samim i po 

tom pitanju, ali da mi, kako mi možemo sad hodati za bilo kojim pripadnikom svoje stranke 

ili neke druge i da bilježimo ko je šta uradio, kako se oslovio itd. 

I hoćemo li imati objektivnost u svemu tome? Ja znam da kad god dođe neko iz SDA, 

SBB-a ili HDZ-a da će to biti evidentirano, ali od ostalih stranaka hoće li to biti evidentirano. 

Mislim, malo je, malo je, nemojte da donosimo neke stvarno zaključke koje evo 

narušavaju princip djelovanja ovog Vijeća. 

Evo pozivam ne znam, nisam bio tu, ali čuo sam zaključak, pa da se povuće 

jednostavno po tom pitanju. Nije dobro formulisan. Ući ćemo u neke dileme kasnije, napravit 

ćemo sami sebi probleme. (MIRNES AJANOVIĆ – Poslovnička.) 

 

ALEKSANDAR VUJADINOVIĆ 

 

 Dobro, hvala. Poslovnička. Vijećnik Mirnes Ajanović. Izvolite. 

 

MIRNES AJANOVIĆ  

 

 Predsjedavajući, mi smo u fazi glasanja o zaključku. Rasprava je završena. Kolege su 

evo istakli oba koja su izašli da nisu bili prisutni. I oni sad raspravljaju o nečemu, a nisu 

uopšte bili prisutni sjednici ni Imamović ni kolega koji je izašao Kasumović. (ELVIR 

KASUMOVIĆ – Replika.) U tom dijelu. 

 Ili nebitno je, sasvim evo i da jesu. Sad je rekao kolega da nije. A maločas je rekao 

kolega Imamović da ni on nije bio prisutan. 

 Evo sad smo čuli, kao neki zloupotrebljavaju, stave vijećničku legitimaciju da ne plate 

parking. Kaže kolega ne možemo mi ići za njima pa provjeravati da li vrše kakve krivične 

radnje, ili nemoralne radnje. 

 Zato postoji Tužilaštvo. Pa upravo zato da bi mi znali. Kako ću ja znat? Kako ćete vi 

znati da neko u vaše ime zloupotrebljava mandat, vrši prisilu, zloupotrebu, ucjenu, svašta 

nešto. Kako ćemo znati? 

 Mi samo tražimo da nas obavijeste kao predsjednike stranaka, mi ćemo dalje 

preduzeti mjere. Da imamo informaciju, mi nosimo odgovornost. U tome je suština da se 

zaštitimo od nemoralnih ljudi, ima li ili nema, otom potom, sasvim nebitno. Govorimo, ovdje 

nismo ništa konkretizovali, govorimo o načinu zaštite digniteta nas vijećnika svih da neko 

drugi ne dođe. Ima ljudi koji dolaze u ime stranaka i da nisu vijećnici i svašta nešto traže. 

Hoću da znam. 

 Hoću da  znam kao predsjednik Kluba, želimo da znamo mi iz parlamentarne večine 

želimo da znamo. Ne dozvoljavamo nikome iz parlamentarne večine i to naše pravo da koristi 

status parlamentarne večine da uslovljava nekog, da vrši iznudu, ucjenu, ili bilo šta 

nemoralno a da mi ne znamo to. 

 Ne želimo da gradonačelnik ima problema. Bilo ko od nas. Zato je ovakav zaključak i 

mi kao parlamentarna večina to tražimo. A vi ako iz opozicije ne želite, ako želite da se ne 

zna šta se radi to je vaš problem. 

 Zaključak imamo, predsjedavajući će ga pročitati izjašnjavat će se ko je za, ko je 

protiv, ko je uzdržan, pa možda ćemo i pojedinačno se izjašnjavati. Hvala. 

 

ALEKSANDAR VUJADINOVIĆ 

 

 Dobro, hvala. Elvir Kasumović, SBB. Izvolite. 

 

ELVIR KASUMOVIĆ  

 

 To što sam opravdano bio odsutan i najavio uredno svoj, svoje odsustvo, ja sam u 

momentu poslije glasanja ulazio, ušao ovde u salu, ali to što sam bio odsutan ne daje za pravo 

nekome da evo pročitan je zaključak, ja sam taj zaključak čuo. Ja nisam izašo ovdje da se 

izjasnim o nekim stvarima koje nisam čuo. Zaključak je pročitan dva puta. 

 O tome pričam. Znači ne pričam o ranijem toku sjednice, nego pričam o zaključku 

kojeg sam čuo i bio sam prisutan dok se on čitao. A to ako će neko nekome praviti probleme 

brate dragi ja znam gradonačelnik ima smjelosti i hrabrosti. Nije prvi put da gradonačelnik 

kaže kaže kako ga je neko ucjenjivao itd. Mislim to treba otvoreno o tome pričati i to ja evo 

ja, ako ništa na tome čestitam. 

 Treba svakoga prozvati po imenu i prezimenu ko god je neko nekoga ucjenjivo i 

pritisko po tom pitanju. E sad pitanje je da li su isti aršini prema svima. 

 

ALEKSANDAR VUJADINOVIĆ 

 

 Hvala lijepo. (Replika.) Replika vijećnik Sabahudin Imamović. Pardon. 
 

SABAHUDIN IMAMOVIĆ  
 

 Takođe nisam bio prisutan, ali brzo kontam. Znači, kad sam čuo zaključak vidim da je 

nepotreban. Administracija svoj posao treba da obavlja, profesionalno, nepristrasno, u skladu 

sa zakonom, znaju se procedure ko šta traži, na koji način se šta realizuje. Tamo ima šalteri, 

ima, kod nas da funkcionišu stvari ne bi bio red u Službi za komunalne poslove, ispred 

Službe za komunalne poslove. Ne bi ljudi koji nisu članovi savjeta mjesne zajednice dolazili 

kod šefa Službe za komunalne poslove tražeći da se nešto uradi. 

 Jer sad. Vidite. Može se usvojiti ovaj zaključak. Mi smo iznijeli svoj stav, smatramo 

ga nepotrebnim, a on ako se usvoji, on ionako neće biti primjenjivan. 

 Dakle, ne znam od čega štitimo načelnika, gradonačelnika. On ima pravo da primi ili 

ne primi nekoga i kako se ko gore predstavlja sasvim je nebitno. 

 Ljudi su u tri četri stranke danas. Mi ćemo morati članstvo čipovati da bismo znali 

tačno ko je koje stranke član. Ljudi su danas vrlo vješti manipulanti. Uzimaju pare od svakog. 

 Tako da mislim, može se usvojiti, ali smo imali pravo da iznesemo svoj stav i 

generalno htjeo sam da skrenem pažnju da postoji ovaj Kodeks o ponašanju vijećnika, Etički 

odbor i da trebamo ko god primjeti nešto da se vijećnik ne ponaša u skladu sa i što nanosi 

štetu dignitetu i vijećnika i ovog Vijeća da to prijavi. Naravno ako je baš eskaliralo. 

 To je. A ovaj zaključak može proći ali je u suštini nepotreban.  I mi imamo pravo da 

iznesemo svoj stav na kraju krajeva. Hvala. 

 

ALEKSANDAR VUJADINOVIĆ 

 

 Dobro. Vijećnik Mensur Alić. Izvolite. 

 

MENSUR ALIĆ  

  

 Ja slažem se sa svim izlagačima, samo mislim da nismo, možda se nije dobro 

razumjelo ovaj zaključak šta se želi s njim. Ne radi se ovde o kodeksu ponašanja nas 

vijećnika ovde na Vijeću, nego vi imate slučajeva gdje dođe vijećnik u neko javno preduzeće 

ili javnu ustanovu i kaže mi ćemo ti podržati direktore izvještaj ali de mi zaposli ovog. 

 I upravo tu hoćemo da stavimo tačku jednom da stavimo tačku i da kažemo ne može 

mimo predsjednika stranke, predsjednika kluba niko tražiti ništa od institucija bez znanja. Jer 

time jednostavno želimo da sačuvamo svoj obraz, a mislim da je to i vama u interesu.  

 Kad je u pitanju ulazak u Gradsku upravu, obavljanje poslova redovnih koji treba da 

se obave, to je sasvim normalno. Mislim da tu nema smetnje ovde uopšte vjerujte. 

 Ovo je samo jedan zaključak koji želimo da neke stvari zaustavimo u dosadašnjem 

radu. I dobro je ovo kolega Sabahudine što kažeš ne zna se više ko je gdje. Upravo to i time 

na ovaj način pokušavamo da zaštitimo nas kao predsjednike stranaka da ne ide nešto loše na 

naš obraz, a nismo ga ukaljali ovih 15, 20 godina koliko radimo u Vijeću. Zbog toga je taj 

zaključak. 

 Vjerujte mi da nije on uopšte nema namjeru ni prema kome posebno, ali općenito da 

malo uvedemo neke i discipline i da se zna ko kome pripada, tad ćemo znati ko kome 

pripada. Hvala. (Replika.) 

 

ALEKSANDAR VUJADINOVIĆ 

 

 Hvala lijepo. Replika kolega Kasumović. 

 

ELVIR KASUMOVIĆ  

 

 Ja se slažem sa kolegom Mensurom, ali to je sve regulisano znači krivičnim zakonom. 

Jeste. Naravno, mi nismo ni organ koji treba to da rješava i nismo organ koji to provodi te 

zakone. Imaju institucije koje jel to rade, mislim sasvim dobro, međutim, ono što sam malo 

primjetio iz izlaganja svi evo predhodnika, ja mogu da da da zaključim na osnovu ovoga 

svega da znači da su službe, odnosno svi ti koji su trebali da obavljaju svoj dio posla, sve to 

radili savjesno i u skladu sa našim zaključcima Gradskog vijeća i u ranijem sazivu Općinskog 

vijeća itd. da je ovaj zaključak bi bio bezpotreban. 

 Jer ovde se samo faktički na neki način, ne kažem da vrši prisila, nego utiče da 

jednostavno te osobe urade nešto za korist i interes građana grada Tuzle. 

 Ako je to tako naravno da je to dobro, ali znači bezpotreban je on ukoliko svako radi 

svoj poso, za onaj za koji je plaćen, ili ne. Onda ne bi trebalo da bude taj zaključak zato što 

jednostavno zbog čega ću ja djelovati prema šefovima službi samo da on uradi ono što smo 

mi donijeli ovde na Vijeću. I ni radi čega drugog. 

 A prema direktorima javni preduzeća nikad ne bi uticao po pitanju ovoga što ste vi 

naveli. (MIRNES AJANOVIĆ – Pojedinci.) 

 Pa dobro. Zna se ko vlada gradom i ko je u moći da to. Mi smo kao opozicija, evo 

nemoćni po tom pitanju da bilo šta regulišemo. I evo što se tiče nas opoziciji je bezpotrebno 

ovo. 

 Faktički izgleda pozicija donosi zaključak protiv sebe, na neki način, koliko ja vidim. 

Ali ono što nije viđeno nije se ni desilo itd. Mislim stvarno je evo po meni bar, evo vidim i po 

reagovanju kolega da je bezpotrebno da donosimo ovakve zaključke.  (Direktori lobiraju.) 

 

ALEKSANDAR VUJADINOVIĆ 

 

 Dobro. Poslovnička vijećnik Ajanović Mirnes. 

 

MIRNES AJANOVIĆ  
  

 Poštovane koleginice i kolege mi upravo, kao da se nešto ne razumijemo. Svi smo za, 

evo i Imamović i Kasumović je za da ako ima nepravilnosti da se treba prijaviti i krivičnim 

organima odma. Suština je da samo trebamo da saznamo, ništa više. 

 Mi kad saznamo onda ćemo reagovati. Da se desi da neko iz opozicije, evo sad 

situacije, vi ste kao rekli nas nema iz večine dovoljno. Sutra dođe kod nekog iz službe, znaš 

ja ću glasati za nešto ako bude problem, de ti nešto uradi. Što da imamo taj teret? Što mi to 

nosimo? Zašto neko zloupotrebljava? Ili neko drugi iz mjesne zajednice, a svi koji dođu da 

traže prava, izvrši naloge, zaključke, zahtjeve, poštuje zaključke Vijeća,svako ima pravo da 

to traži, ali ne reči, uradi to, ali ja ću evo tebi napraviti a daj mi zaposli ovog, daj mi zaposli 

onog, daj mi mi ovako, daj mi zeta, daj mi ove druge razno razne ili daj mi nekakve druge 

pogodnosti, e samo to želimo. 

 Ovo što reče Kasumović, ne, pozicija ne radi protiv sebe, nego ne želimo dozvoliti 

bilo kome iz ovog Vijeća, mjesnih zajednica, članstva stranaka, da radi protiv interesa 

građana, na kraju i protiv nas ili vas da sutra vi svi se morate crveniti, kaže pa bio si ti u 

Vijeću Imamoviću što nisi mogo vidjeti šta se događa. A ovako, želimo da znamo. Kad nas 

obavijeste onda mi nosimo teret ovog obavještenja. Ljudi ako nas pozovu i kažu to i to ima, 

možda nas snimaju kao predsjednika stranaka, hajde da vidim ko će se usuditi da ne prijavi 

Tužilaštvu. Kad dobijemo informaciju bit ćemo prisiljeni da to prezentiramo, provjerimo i 

prezentiramo. 

 Ali želimo da znamo da ne dozvolimo bilo kome da bilo ko u bilo kojem trenutku 

pomisli da je nešto prevelik, previsok, izgubi kompas, gravitaciju i radi nemoralne stvari. 

 Samo je to suština. To je stav i parlamentarne večine, siguran sam i opozicije. Ništa 

drugo nema. Sve ostalo što radimo mi dolazimo, insistiramo, tražimo poštujte, kritikujemo, 

galamimo nekad za govornicom, sve ostaje u okviru Kodeksa, prava, svega onoga što mi kao 

vijećnici radimo samo da nema zloupotrebe. 

 Samo da mi znamo šta se dešava, a ovako ljudi možda misle da smo mi iza tih 

nekakvih zahtjeva, ne znam, ne bi želio da se sutra desi da bilo ko pozove Mensura, 

Imamovića, Kasumovića, bilo koga od nas iz SDP-a, gradonačelnika, bilo koga da pozove da 

smo mi nešto radili, a pojma nemamo o tome. Da mi sutra možda budemo ti koji će biti 

krivično procesuirani za nešto za što se neko pozivao u naše ime. 

 Želimo da se zaštitimo od zloupotrebe mandata bilokoje vrste. Čak i u mjesnim 

zajednicama neki su počeli se smatrati prevelikim pa svašta nešto uradili, ali to je suština 

ovog  zaključka i zato smo to uradili. 

 

ALEKSANDAR VUJADINOVIĆ 

 

 Hvala lijepo. Elvir Kasumović, replika. Izvolite. 

 

ELVIR KASUMOVIĆ  

 

 Ništa. Moj kolega Ajanović vjerovatno dobro zna da je i to regulisano krivičnim 

zakonom. Znači i saznanja o izvršenju nekog krivičnog djela i zloupotrebe isto dužni ste po 

zakonu da prijavite. Znači bezpotrebno je, evo opet zato što je već zakonski regulisano, 

zakoni su ti koji su izregulisali tu oblast. 

 Znači bezpotrebno je se na osnovu toga donosi ovaj zaključak. Predpostavljam da evo, 

mislim može on ići u proceduru, nije bitno što se tiče nas, ali evo mislim da je to izregulisano 

sve već, sva pitanja, sad pitanje je koliko su građani upoznati sa tim, ali ukoliko uvidite da je 

neko izvršio neko krivično djelo ili  zloupotrebu nečega bilo čega, vi ste dužni kao građanin 

da to prijavite. Eto.  

 

ALEKSANDAR VUJADINOVIĆ 

 

 Hvala lijepo. Da li se još neko javlja? (ELVIR KASUMOVIĆ – Izvinjavam se samo 

još.) 

ELVIR KASUMOVIĆ  

 

 Isto tako činjenje i ne činjenje i onaj koji nešto čini pa napravio neku štetu, a i onaj 

koji ne čini, pa isto tako napravi. Isto su odgovorni. Ovde možemo sad dovesti u kontekst 

drugo, da li su oni koji su bili obavezni da nešto učine, a nisu učinili, šta ako nastane neka 

šteta? A mi smo to donijeli ovde na Vijeću. I to možemo pitanje sad otvoriti. 

 

ALEKSANDAR VUJADINOVIĆ 

 

 Dobro. Hvala lijepo. Dobro ukoliko nema više vijećnika koji se prijavljuju za 

diskusiju. Pročitat ćemo ove zaključke, odnosno zaključak. 

1. Traži se od Gradonačelnika, gradskih službi, javnih ustanova i javnih preduzeća, 

koji dođu do informacije, da bilo ko zloupotrebljava pripadnost političkom subjektu, koji 

participira u Gradskom vijeću Tuzla i traži bilo kakvo pogodovanje (uključivši i davanje 

zaposlenja), da se o tome obavijeste predsjednici klubova vijećnika, radi preduzimanja daljih 

na zakonu zasnovanih mjera i čuvanja digniteta Gradskog vijeća Tuzla. 

2. Sastavni dio ovih zaključaka je obrazloženje sadržano u stenogramu sa ove sedme 

redovne sjednice Gradskog vijeća Tuzla. 

Pitam vijećnike ko je za usvajanje ovih zaključaka, molim da digne ruku? (18)  Ima li 

neko protiv? (Nema.)  Ima li suzdržanih? (12) 

Konstatujem da su zaključci usvojeni večinom glasova, 18 vijećnika je glasalo za, 

nema protiv i 10 vijećnika je suzdržano, 12 vijećnika je bilo suzdržano. Dobro. 

 

Prelazimo na petu tačku Dnevnog reda: 

 

a) IZVJEŠTAJ O RADU KOMISIJE ZA UTVRÐIVANJE PROMETNE 

VRIJEDNOSTI NEPOKRETNOSTI I PRAVA 

   b) RJEŠENJE O IMENOVANJU KOMISIJE ZA UTVRÐIVANJE 

PROMETNE VRIJEDNOSTI NEPOKRETNOSTI I PRAVA 

 

Predlagač je Gradonačelnik Grada Tuzla. 

Obrađivač je Komisija za utvrđivanje prometne vrijednosti nepokretnosti i prava (pod 

a), Služba za budžet i finansije (pod b). 

Materijal su razmatrali Komisija za prostorno uređenje i zaštitu okoline (sve), 

Komisija za statutarna pitanja i propise (pod b), Komisija za ekonomske odnose (sve), 

Komisija za poduzetništvo (u dijelu poduzetništva), Komisija za izbor i imenovanja (pod b), 

Komisija za jednakopravnost spolova  i klubovi vijećnika. 

Pitam vijećnike da li ima potrebe da  u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje po ovoj tački Dnevnog reda? 

Nema. 

Pitam da li ima potrebe da se pročitaju izvještaji komisija? Nema. 

Otvaram raspravu klubova vijećnika. Niko se ne javlja. Zaključujem raspravu 

klubova, a otvaram raspravu vijećnika. Ukoliko nema niko ko bi diskutovao po ovoj tački 

Dnevnog reda, onda stavljam na izjašnjavanje navedene izvještaje i rješenje pod tačkom a) 

IZVJEŠTAJ O RADU KOMISIJE ZA UTVRÐIVANJE PROMETNE VRIJEDNOSTI 

NEPOKRETNOSTI I PRAVA, a pod b) RJEŠENJE O IMENOVANJU KOMISIJE ZA 

UTVRÐIVANJE PROMETNE VRIJEDNOSTI NEPOKRETNOSTI I PRAVA.  

Pitam vijećnike ko je za usvajanje ovog izvještaja i rješenja koje sam naveo, molim da 

digne ruku? (27)  Ima li neko protiv? (Nema.)  Ima li suzdržanih? (Nema.) 

Konstatujem da jednoglasno sa 27 glasova za, nema niko protiv, nema suzdržan,  

usvojeni a) IZVJEŠTAJ O RADU KOMISIJE ZA UTVRÐIVANJE PROMETNE 

VRIJEDNOSTI NEPOKRETNOSTI I PRAVA i b) RJEŠENJE O IMENOVANJU 

KOMISIJE ZA UTVRÐIVANJE PROMETNE VRIJEDNOSTI NEPOKRETNOSTI I 

PRAVA. 

 

 Prelazimo na šestu tačku Dnevnog reda: 

 

RJEŠENJE O RAZRJEŠENJU I IMENOVANJU ZAMJENIKA 

PREDSJEDNIKA KOMISIJE ZA DODJELU I KUPOVINU NAPUŠTENIH 

STANOVA PRIVATIZIRANIH PREDUZEĆA, KOJI SU STAVLJENI NA 

RASPOLAGANJE GRADU TUZLA, KAO I NAPUŠTENIH STANOVA U 

VLASNIŠTVU GRADA TUZLA 

 

Predlagač je Gradonačelnik Grada Tuzla. 

Obrađivač je Služba za boračko-invalidsku zaštitu, stambene poslove i reintegraciju 

raseljenih osoba. 

Materijal su razmatrali Komisija za izbor i imenovanja, Komisija za statutarna pitanja 

i propise, Komisija za ekonomske odnose, Komisija za jednakopravnost spolova i klubovi 

vijećnika. 

Pitam prisutne, da li ima potrebe, da  u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje? Nema. 

 Pitam da li ima potrebe da se pročitaju izvještaji komisija. Nema. 

 Otvaram raspravu klubova vijećnika. Niko se ne javlja. Zaključujem raspravu 

klubova, a otvaram raspravu vijećnika. Ukoliko niko ne želi da diskutuje po ovoj tačci 

Dnevnog reda, zaključujem raspravu vijećnika. 

Predlažem da krenemo na izjašnjavanje pod, pardon, RJEŠENJE O RAZRJEŠENJU I 

IMENOVANJU ZAMJENIKA PREDSJEDNIKA KOMISIJE ZA DODJELU I KUPOVINU 

NAPUŠTENIH STANOVA PRIVATIZIRANIH PREDUZEĆA, KOJI SU STAVLJENI NA 

RASPOLAGANJE GRADU TUZLA, KAO I NAPUŠTENIH STANOVA U VLASNIŠTVU 

GRADA TUZLA, pitam prisutne vijećnike ko je za usvajanje znači ovog rješenja o 

imenovanju zamjenika predsjednika, molim da digne ruku? (27)  Ima li neko protiv? (Nema.)  

Ima li suzdržanih? (Nema.) 

Konstatujem da je 27 vijećnika glasalo za, nema niko protiv, nema suzdržan, te je 

jednoglasno usvojeno RJEŠENJE O RAZRJEŠENJU I IMENOVANJU ZAMJENIKA 

PREDSJEDNIKA KOMISIJE ZA DODJELU I KUPOVINU NAPUŠTENIH STANOVA  

PRIVATIZIRANIH PREDUZEĆA, KOJI SU STAVLJENI NA RASPOLAGANJE GRADU 

TUZLA, KAO I NAPUŠTENIH STANOVA U VLASNIŠTVU GRADA TUZLA. 

 

Prelazimo na sedmu tačku Dnevnog reda: 

 

ODLUKA O PROSJEČNOJ KONAČNOJ GRAÐEVINSKOJ CIJENI 

STAMBENOG PROSTORA IZ PRETHODNE GODINE 

 

Predlagač je Gradonačelnik Grada Tuzla. 

Obrađivač je Služba za geodetske i imovinsko-pravne poslove. 

Materijal su razmatrali Komisija za statutarna pitanja i propise, Komisija za 

ekonomske odnose, Komisija za prostorno uređenje i zaštitu okoline, Komisija za 

poduzetništvo  i klubovi vijećnika. 

Pitam prisutne, da li ima potrebe, da  u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje. Nema. 

 Pitam da li ima potrebe da se pročitaju izvještaji komisija? Nema. 

 Otvaram raspravu klubova vijećnika. Ne javlja se niko. Zaključujem raspravu 

klubova, a otvaram raspravu vijećnika. Ne javlja se niko. Zaključujem raspravu vijećnika. 

Sada stavljam na izjašnjavanje ODLUKU O PROSJEČNOJ KONAČNOJ 

GRAÐEVINSKOJ CIJENI STAMBENOG PROSTORA IZ PRETHODNE GODINE i pitam 

ko je za, molim da digne ruku? (27)  Ima li neko protiv? (Nema.)  Ima li suzdržanih? (Nema.) 

Konstatujem da je ova ODLUKA O PROSJEČNOJ KONAČNOJ GRAÐEVINSKOJ 

CIJENI STAMBENOG PROSTORA IZ PRETHODNE GODINE usvojena jednoglasno sa 

27 vijećnika je glasalo za, nema niko protiv, nema suzdržan.  

 

Prelazimo na osmu tačku Dnevnog reda: 

 

 IMOVINSKO-PRAVNA AKTA: 

    a) Odluka o stavljanju van snage Odluke o prenosu prava vlasništva na 

nekretninama po Prvom javnom konkursu za prenos vlasništva bez naknade na 

nekretninama u vlasništvu Grada Tuzla licima nastradalih područja u svrhu izgradnje 

individualnog stambenog objekta broj: 01/07-31-7166/2014-21 od 29. 12. 2014. godine, 

broj: 

     - 01-07-31-2239/17 (Husejnović I. Muradif, lokacija KO Breške) 

b) Odluka o izmjenama i dopunama Odluke o uvjetima i načinu opterečenja 

nekretnina u vlasništvu Grada Tuzla na lokalitetu poslovne zone „Kreka sjever“ u Tuzli 

putem javnog nadmetanja - licitacije 

 

Predlagač je Gradonačelnik Grada Tuzla. 

Obrađivač je Služba za geodetske i imovinsko-pravne poslove. 

Materijal su razmatrali Komisija za statutarna pitanja i propise, Komisija za 

ekonomske odnose, Komisija za prostorno uređenje i zaštitu okoline, Komisija za 

poduzetništvo  i klubovi vijećnika. 

Pitam prisutne, da li ima potrebe, da  u skladu sa članom 68. Poslovnika Gradskog 

vijeća Tuzla predlagač ili obrađivač daju uvodno izlaganje. (Ima potrebe i pod a) i pod b).) 

Molim obrađivača da nam da uvodno izlaganje o ovoj tački Dnevnog reda i pod a) i 

pod b). 

 

ALMIR ŠUTA – v.d. rukovodioca Službe za geodetske  

                   i imovinsko-pravne poslove  

 

 Poštovani predsjedavajući, zamjeniče predsjedavajućeg, poštovani skeretaru Gradskog 

vijeća, poštovani vijećnici, cijenjene kolege, dragi gosti, predstavnici medija, sve vas srdačno 

pozdravljam. 

Kada je riječ dakle o prvoj tački, odnosno pod tačkom IMOVINSKO-PRAVNA 

AKTA  a)  dakle riječ je o Odluci o stavljanju van snage Odluke Gradskog vijeća 29. 12. 

2014. godine, dakle, riječ je o postupku provođenja dakle javnog konkursa, Komisije koja je 

dakle radila u sastavu Prvostepene i Drugostepene komisije za dodjelu dakle nekretnina 

licima sa nastradalih područja.  

Odlukom Gradskog vijeća 29. decembra, znači jedan od lica kojima je dodijeljena 

parcela za gospodin Husejnović Muradif, nakon dodjele zemljišta izvršen je upis prava i 

vlasništva i posjeda u katastarski operat zemljišne knjige u korist imenovanog, međutim, 

imenovani je dakle prije odprilike mjesec, mjesec ipo dakle podnjeo zahtjev kojim traži od 

Gradskog vijeća vraćanje parcele dakle u posjed i vlasništvo Grada Tuzle iz razloga 

privatnih, jer će svoje stambeno pitanje će pokušati vjerovatno riješiti na drugi način. 

S tim u vezi Služba za geodetske i imovinsko-pravne poslove provela je dakle 

postupak, pripremila odluku o stavljanju van snage ove Odluke, čime se dakle u katastarskom 

operatu i Zemljišno-knjižnom uredu stiću uvjeti ponovo za upis Grada Tuzle kao posjednika, 

odnosno vlasnika. 

Kada je riječ o drugoj tački Dnevnog reda dakle, riječ je o b) Odluci o izmjenama i 

dopunama Odluke o uvjetima i načinu opterećenja nekretnina u vlasništvu Grada Tuzla 

pravom građenja na  zone „Kreka sjever“ u Tuzli. 

Naime, kao što znate dakle na petoj sjednici Gradskog vijeća Tuzla 30. 3. 2017. 

godine usvojena je Odluka o uvjetima i načinu raspolaganja nekretninama u vlasništvu Grada 

Tuzle pravom građenja radi dakle u funkciji izgradnje, odnosno implementacije Poslovne 

zone „Kreka sjever“ u Tuzli.  

Shodno ovoj Odluci Služba za geodetske i imovinsko-pravne poslove dakle kao 

resorna služba, shodno članu 3. Odluke o uvjetima i načinu raspolaganja nekretninama u 

vlasništvu Grada Tuzla dana 10. 4. raspisala je dakle javni oglas. Nakon raspisivanja javnog 

oglasa, prije provođenja postupka implementacije blagovremeno je uopčeno da u tekstu 

javnog oglasa došlo do tehničke pogreške jer je iz urbanističko-tehničkih uvjeta na 

nekretninama ispušteno „iste zasnovati na način u urbanističkoj saglasnosti kako to propisuje 

federalni Pravnilnik i član 6. a u skladu sa članom 69. Zakona o prostornom uređenju, iako je 

bilo navedeno da će se objekti graditi u skladu sa uslovima koji su precizirani u važećem 

Regulacionom planu. 

S tim u vezi znači u cilju otklanjanja navedene tehničke pogreške, u cilju 

predupređenja bilo kakvi negativnih implikacija javni oglas je poništen a promtno je dakle za 

Gradsko vijeće Tuzla pripremljena dakle odluka o izmjenama i dopunama ove Odluke na 

način kao što je navedeno u samoj odluci. 

S tim u vezi dakle, u članu 2. propisano je da se za svaku građevinsku parcelu koja je 

predmet javnog poziva se izdaje načelna urbanistička saglasnost, a u slijedećem članu je 

takođe propisano da imajući u vidu stepen zainteresiranosti dakle poslovnih subjekata 

cijenjeno je dakle da su date mogućnost, smatramo opravdanim opredjeljenje Grada Tuzle da 

se na ovakvim parcelama, dakle da mogućnost svim potencijalnim investitorima dakle da 

osnuju pravo građenja. 

S tim u vezi u članu 1. kojim je propisano da podnosioci prijave zasnivanjem prava 

građenja mogu podnijeti prijave za više nekretnina, ali pravo građenja mogu ostariti samo na 

jednoj nekretnini gdje nakon što su ponudili najveću cijenu na licitaciji navedeni ponuđač 

gubi pravo licitacije u daljnjem postupku. 

Osim toga u cilju preciziranja rokova za zaključenje notarsko obrađenog ugovora, 

nakon što Gradsko vijeće usvoji odluku o izboru najpovoljnijeg ponuđača predlođen je dakle 

rok od 30 dana u kojem roku dakle se pristupa zaključenju notarsi obrađenog ugovora 

ukoliko lice koje je proglašeno s odlukom Gradskog vijeća utvrđen kao najpovoljniji ponuđač 

u roku od 30 dana od dana odluke Gradskog vijeća o izboru najpovoljnijeg ponuđača ne 

zaključi ugovor u tom slučaju smatra se da je ponuđač odustao od navedenog ugovora. 

Konačno u cilju obezbjeđenja ekološki prihvatljivi djelatnosti budućoj poslovnoj zoni 

„Kreka sjever“ Tuzla, predloženo je da ukoliko nositelj prava građenja u postupku 

pribavljanja građevinske dozvole ne pribavi od nadležnog organa rješenja tzv. okolišnoj 

saglasnosti, odnosno dozvoli, ugovor o zasnivanju prava građenja će se raskinuti. 

S tim u vezi je u članu 5. precizirano da ukoliko nositelj prava građenja ne ispuni 

uvjet iz člana 6. stav 3. i u postupku pribavljanja građevinske dozvole ne pribavi rješenja 

nadležnog organa o obavljanju, odnosno o obavljanju okolišni prihvatljivih djelatnosti, 

ugovor o osnivanju prava građenja će se raskinuti. 

Osim toga važno je napomenuti da je za ovu odluku o izmjenama i dopunama Odluke 

pribavljeno i mišljenje Gradskog pravobranilaštva koje takođe imate u prilogu materijala i 

smatramo da se na ovaj način stvaraju predpostavke da se u skladu sa važećim propisima 

konačno pristupi dakle implementaciji ovog veoma važnog poslovnog projekta na području 

grada Tuzle, odnosno Poslovne zone „Kreka sjever“ kojim će se omogućiti dakle uvjeti za 

otvaranje novih radnih mjesta i pozicioniranje normalno grada Tuzle kao jednog od lidera 

lokalnog i ekonomskog razvoja, kao i stvaranja preduvjeta za razvoj poduzetništva malih i 

srednjih preduzeća. Zahvaljujem. 

 

ALEKSANDAR VUJADINOVIĆ 

 

Hvala lijepo gospodinu Šuti.  

Otvaram raspravu klubova vijećnika. Ispred Kluba SBB Elvir Kasumović. Izvolite. 

 

ELVIR KASUMOVIĆ  

 

 Mi nikad nismo imali probleme po pitanju ovog prenosa prava vlasništva kad su 

imovinsko-pravni odnosi regulisani. 

 Međutim, obzirom da je nekako osjetljiva ova tema pogotovo što evo od 2014. godine 

vrlo malo se toga uradilo i vjerovatno zbog toga ljudi i vraćaju placeve itd. i vraćaju se u 

neuslovne kuće na svoju vlastitu odgovornost itd. znači službe su po tom pitanju totalno 

zakazale. 

 Nikad Savez za bolju budućnost, odnosno vijećnici Saveza za bolju budućnost nisu po 

ovoj tačci dnevnog reda bili ni suzdržani ni protiv. Međutim, što se tiče ove podtačke a) ovde 

ćemo biti suzdržani samo iz tog razloga što nam uz ovu odluku niste dostavili i izjavu 

gospodina koji je izvršio taj. Znači trebali ste nam dostaviti izjavu kojom je on ili zahtjev ili 

već kako je navedeno da se vraća. I tražim zaključak po ovoj tačci Dnevnog reda da se 

ubuduće po pitanju povrata imovine koja je dodijeljena nekome u vlasništvo, ako je bila u 

vlasništvu Grada Tuzle, obavezno dostavi izjava volje onoga ko vraća to pravo vlasništva. 

Pravo raspolaganja. 

 

ALEKSANDAR VUJADINOVIĆ 

 

 Hvala lijepo. Da li se još neko javlja za diskusiju ispred klubova vijećnika? Ukoliko 

ne, zaključujem raspravu klubova. Otvaram raspravu vijećnika. Nema. 

Zaključujem raspravu vijećnika. Onda možemo staviti na izjašnjavanje znači pod 

IMOVINSKO-PRAVNA AKTA: 

    a) Odluka o stavljanju van snage Odluke o prenosu prava vlasništva na nekretninama 

po Prvom javnom konkursu za prenos vlasništva bez naknade na nekretninama u vlasništvu 

Grada Tuzla licima nastradalih područja u svrhu izgradnje individualnog stambenog objekta 

broj:01/07-31-7166/2014-21 od 29. 12. 2014. godine, broj: 

    - 01-07-31-2239/17 (Husejnović I. Muradif, lokacija KO Breške), pa pitam 

vijećnike ko je za to da se usvoji ova odluka podtačka a), molim da digne ruku? (26)  Ima li 

neko protiv? (Nema.)  Ima li suzdržanih? (2) 

Za podtačku a) glasalo 26 vijećnika, protiv nije bilo, suzdržanih je dva vijećnika, pa 

konstatujem znači da je a) Odluka o stavljanju van snage Odluke o prenosu prava vlasništva 

na nekretninama po Prvom javnom konkursu za prenos vlasništva bez naknade na 

nekretninama u vlasništvu Grada Tuzla licima nastradalih područja u svrhu izgradnje 

individualnog stambenog objekta broj:01/07-31-7166/2014-21 od 29. 12. 2014. godine, broj: 

     - 01-07-31-2239/17 (Husejnović I. Muradif, lokacija KO Breške), usvojena 

večinom glasova. 

Sada glasamo za podtačku a to je b) Odluka o izmjenama i dopunama Odluke o 

uvjetima i načinu opterečenja nekretnina u vlasništvu Grada Tuzla na lokalitetu poslovne 

zone „Kreka sjever“ u Tuzli putem javnog nadmetanja – licitacije, pitam vijećnike ko je za 

usvajanje ove odluke, molim da digne ruku? (28)  Ima li neko protiv? (Nema.)  Ima li 

suzdržanih? (Nema.) 

Konstatujem da je b) Odluka o izmjenama i dopunama Odluke o uvjetima i načinu 

opterečenja nekretnina u vlasništvu Grada Tuzla na lokalitetu poslovne zone „Kreka sjever“ u 

Tuzli putem javnog nadmetanja – licitacije jednoglasno usvojena, 28 vijećnika je glasalo za, 

nema niko protiv, nema suzdržan.  

Zaključak koji je proistekao iz diskusije predsjednika Kluba vijećnika SBB-a Elvira 

Kasumovića je: 

Podtačka a) 

Kod domošenja Odluka o stavljanju van snage odluke o prenosu prava vlasništva na 

nekretninama, obrađivač je dužan uz materijal dostaviti izjavu vlasnika o odricanju od prava 

vlasništva na dodijeljenoj nekretnini. Pitam vijećnike ko je za usvajanje ovog zaključka, 

molim da digne ruku? (28)  Ima li neko protiv? (Nema.)  Ima li suzdržanih? (Nema.) 

Konstatujem da je jednoglasno usvojen ovaj zaključak sa 28 glasova za, nema niko 

protiv, nema suzdržan.  

 

Prelazimo na devetu tačku Dnevnog reda: 

 

DEKLARACIJA O OSUDI GOVORA MRŽNJE 

 

Obavještavam vijećnike da je u vezi sa ovom tačkom: 

Predlagač je Kolegij Gradskog vijeća Tuzla, a na inicijativu Koalicije za borbu protiv 

mržnje. 

Obrađivač je Stručna služba Gradskog vijeća. 

Materijal su razmatrali Komisija za statutarna pitanja i propise, Komisija za ljudska 

prava i slobode, Komisija za jednakopravnost spolova, Komisija za zaštitu prava nacionalnih 

manjina  i klubovi vijećnika. 

S obzirom da su ovdje prisutni  znači predstavnici OSCE-a i Koalicije za borbu protiv 

mržnje gospođa Dragica Karadžin zamolit ću je da nam se obrati, a potom i Dajanu Bakić, 

predsjednicu Koalicije za borbu protiv mržnje. 

 

DRAGICA KARADŽIN – predstavnik OSCE 

 

 Poštovani predsjedavajući, zamjeniče, sekretarko, vijećnice i vijećnici, ja vam se 

iskreno zahvaljujem što ste nam omogućili da vam prezentiramo ovaj za nas izuzetno važan 

projekt. Jer pored velikog broja aktivnosti i velikog polja djelovanja na kojem je misija 

OSCE-a je aktivna uključujući ljudska prava, vladavinu zakona, obrazovanje i mi smo 

smatrali da je upravo ovaj projekat vrlo važan i da je potrebno njega prezentirati vijećnicima 

kao direktno izabranim predstavnicima građana, jer upravo ovaj projekat govori o 

povezivanju kako unutar zajednica tako i jačanje komunikacije saradnje između građana i 

predstavnika lokalnih institucija. 

Koalicija za borbu protiv mržnje je jedan projekt koji je započeo 2013. i 14-te godine i 

to su uglavnom neformalne strukture čije su članice uglavnom nevladine organizacije, mediji, 

pojedinci, škole, nemamo ograničenja kada je u pitanju članstvo. 

One djeluju u nekih do sada 30 gradova i općina u državi Bosni i Hercegovini, a 

djeluju pod otkriljem Platforme supergrađani, supergrađanke, to je jedna onlajn platforma 

koja omogućava svim građanima da sve incidente, odnosno informacije vezane za incidente 

počinjene iz mržnje, odnosno krivična djela počinjena iz mržnje evidentiraju na ovoj 

Platformi. 

Pored ove Platforme OSCE misija je takođe kreirala i jednu onlajn bazu podataka koja 

se zove hejtmonitor, odnosno monitor mržnje u koji se takođe evidentiraju sve informacije 

koje su iz različitih izvora kako od policije, tako od građana, vezanih za incidente koji su 

motivisani mržnjom. 

U ovoj bazi podataka se ne evidentiraju samo incidenti nego i reakcija kako 

pravosudnih institucija, policije, lokalnih institucija vlasti ali i građana jer nam je jako važno 

da ovakve incidente osude i sami građani jer je upravo cilj i svrha ovih koalicija prevencija 

krivični djela počinjenih i mržnje govora mržnje, kao i promocija pozitivnih primjera 

tolerancije, zajedničkog života i međusobnog uvažavanja odnosno osuda takvih incidenata 

ukoliko se dogode, a s  vremena na vrijeme se zaista dogode što nam pokazuje i ova baza 

podataka koju mi nazivamo hejtkrajmonitor i to je baza podataka koju misija OSCE-a u 

Bosni i Hercegovini dijeli sa Organizacijom za ljudska prava i demokratske institucije u 

Varšavi kao jedinstven projekt koji se provodi i kao jedna sistematska baza podataka koja se 

redovno abdejtira. 

Ovdje imamo podatak da je do sada formirano 22 koalicije, međutim, do sada je 

formirano već 30 koalicija i na naše veliko zadovoljstvo formirana je Koalicija i u Tuzli koju 

čini veliki broj nevladinih organizacija i takođe na naše veliko zadovoljstvo za koordinaciju 

Koalicije izabrana je Dajana Bakić koja će vam se kratko obratiti. 

Ja bih samo još nešto da dodam da je u aprilu prošle godine, s tim ste vjerovatno već 

upoznati Krivični zakon Federacije Bosne i Hecegovine izmijenjen i incidenti odnosno 

krivična djela počinjena iz mržnje su dobila posebnu kvalifikaciju i kao takva i ta 

kvalifikacija je uvijek otežavajuća okolnost. 

Znači, ono što mi radimo nije samo bila nečija ideja, nego zaista ima i svoje zakonsko 

uporište. 

Mi ovdje imamo neke informacije o broju aktivnosti koje su provedene, jer se  zaista 

provodi veliki broj aktivnosti, uglavnom sa ciljem prevencije govora mržnje i incidenata 

počinjenih iz mržnje, odnosno promocije pozitivnih primjera zajedničkog života. 

Ovaj projekt je predstavljen takođe u Beču na sastanku svih zemalja članica OSCE 

znači među 57 zemalja članica OSCE i ocijenjen je kao jedinstven projekt koji provodi jedna 

terenska misija. Zato smo smatrali da je bitno da ga i promovišemo i da upoznamo vijećnike s 

tim.  

Ovdje možemo samo kratko vidjeti znači sve brojne aktivnosti koje su koalicije 

provodile vezano za od kulturnog, promocije kulturnog naslijeđa, tako smo juče ovdje imali 

jednu panel diskusiju vezano za promociju kulturnog naslijeđa u sklopu obilježavanja 

Međunarodnog dana kulturne raznolikosti. 

Takođe smo radili na popravljanju prekinutih i građenja novih veza jer smo bili 

aktivni uglavnom u gradovima, općinama koji su podijeljeni međuentitetskom linijom ili na 

neke druge načine su njihovo građanstvo podijeljeno. Da li po etničkoj liniji ili iz nekih 

drugih istorijskih razloga. Možemo malo ubrzati. 

Ovdje takođe vidimo neke primjere šta je do sad sve urađeno, znači, ovo je jedna 

generička prezentacija vezanoza sve koalicije u državi, jer smo smatrali da je bitno da imate 

pregled onoda ne samo što se radi u Tuzli i u našem okruženju nego i šire jer mi i radimo na 

povezivanju samih koalicija međusobno i smatramo da na taj način jačamo povezivanje među 

narodima i građanima u Bosni i Hercegovini. 

Ovdje su takođe neke fotografije sa različitih aktivnosti koje su različite koalicije 

organizovale u protekle tri godine. 

I evo ako možemo još malo. Mislim da vam ne moram ponavljati zašto je bitan rad sa 

mladima, to svi znamo, to svi i radimo i rade brojne nevladine organizacije. 

I zašto je bitno da radimo sa marginiziranim grupama jer nam je to takođe jedan od 

ciljeva svake koalicije bez obzira po kom osnovu bile marginalizirane ili diskriminirane. 

Takođe planovi koalicija za naše misije i koalicija za 2017-tu godinu uključuju jačanje 

aktivizma na društvenim mrežama jer svjedoci smo da se na društvenim mrežama vrlo često i 

vrlo intenzivno šire brojne negativne poruke. Širi govor mržnje. 

Mi želimo da iskoristimo taj javni prostor za širenje promotivnih i pozitivnih poruka, 

a u sklopu toga obilježavaju se brojni međunarodni značajni datumi, kao što su Međunarodni 

dan tolerancije, Međunarodni dan mladih, kulturnih raznolikosti i slično, kako bismo podigli 

svijest i skrenuli pažnju na ove bitne datume kojima se moramo svi zajenički posvetiti. 

Ovdje imamo evo nekoliko informacija kako doći do više informacija vezano za sam 

projekt.  

Ja se iskreno nadam da vam nisam oduzela puno vremena i nadam se evo da ćete, 

slijedeći primjer Parlamentarne skupštine Bosne i Hecegovine, Parlamenta Federacije Bosne i 

Hecegovine, Parlamenta Republike Srpske i Skupštine Tuzlanskog kantona, usvojiti 

DEKLARACIJU O OSUDI GOVORA MRŽNJE, a kao izraz jednog jasnog stava da je takav 

govor neprihvatljiv u javnom prostoru i da ga treba unaprijed osuditi. 

Ja vam se zahvaljujem još jednom i evo zamolit ću Dajanu ako može samo nešto 

kratko da vam kaže o Koaliciji iz Tuzle koja je nedavno oformljena, ali se nadamo da će biti 

vrlo aktivna i da će imati vašu podršku. Hvala vam lijepo. 

 

ALEKSANDAR VUJADINOVIĆ 

 

Hvala lijepo. Izvoli Dajana. 

 

DAJANA BAKIĆ – koordinatorica Koalicije za  

borbu protiv mržnje Tuzla 

 

 Hvala. Poštovani predsjedavajući, zamjeniče predsjedavajućeg, vijećnice i vijećnici, 

poštovane predstavnice i predstavnici javnih ustanova i svi prisustne i prisutni sve vas 

srdačno pozdravljam. 

Meni je zadovoljstvo da vas pozdravim u ulozi koordinatorice Koalicije za borbu 

protiv mržnje Tuzla. 

To je neformalna mreža, organizacijacivilnog društva iz Tuzle, čini je trenutno 25 

organizacija civilnog društva koje rade u različitim oblastima dakle imamo zastupljen taj 

intersektoralni rad u našoj Koaliciji. Mi već radimo prošle godine ali zvanično smo je li 

oformljeni potpisivanjem našeg Memoranduma u saradnji koji je dakle prije mjesec dana. U 

Koaliciji svi radimo volonterski, dakle to je neformalna volonterska mreža gdje su sve 

organizacije civilnog društva nude svoje dakle resurse i svoju ekspertizu. Opredjeljeni smo za 

borbu protiv predrasuda, diskriminacije i mržnje, ali okupljeni smo i oko organizacija 

aktivnosti koji će promovisati zajednički život i interkulturalnost i integraciju dakle svih nas i 

dakle promovišemo i neke pozitivne vrijednosti kao što smo obilježili juče Dan kulturne 

raznolikosti. Mi smo u fokus stavili dakle Tuzlu i naše bogatstvo kulturne raznolikosti i kako 

to možemo koristiti kao alat dakle u nekom demokratskom razvoju naše lokalne sredine a i 

našeg društva u cjelini. 

Mi smo opredjeljeni za saradnju sa vlastima, dakle sa saradnju sa Gradskim vijećem 

Tuzla, u saradnju sa Gradskom upravom koja nam je već na raspolaganju stavila dakle svoje 

resurse u smislu korištenja nekih javnih prostora za rad naše Koalicije što nam je jako 

značajno i evo nadam se da ćete i usvajanjem ove deklaracije vi pokazati još jednom je li 

opredjeljenost, s obzirom da imam iskustvo u radu Gradskog vijeća, da sa nama širite jednu 

pozitivnu priču i kreirate neke pozitivne, pozitivne aktivnosti i rezultate u našoj lokalnoj 

zajednici.  

Evo pozivam vas da učestvujete naravno u nastavku aktivnosti naše Koalicije za što 

ćete uredno dobiti obavijesti u narednom periodu. Hvala vam na ovoj prilici da vam se 

obratim danas u ovoj ulozi. 

 

ALEKSANDAR VUJADINOVIĆ 

 

Hvala lijepo. Hvala Dragici Karadžin i Dajani Bakić. Otvaram raspravu klubova 

vijećnika. Predsjednik Kluba vijećnika SDA Sabahudin Imamović. Izvolite. 

 

SABAHUDIN IMAMOVIĆ 

 

 Ja očekujem da će ova Koalicija u Tuzli ostati bez posla. Znači da neće imati posla. Ja 

mislim da u Tuzli već nema posla.  

 Znate kada govorimo o ovim  stvarima o govoru mržnje i tako, ja znam da ima ti 

slučajeva i diskriminacije i svega, najteže je onima koji žive u manjini, koji su manjina u 

nekim sredinama. 

 Ali kada govorimo o dijelovima govora mržnje i kada kažete da postoje ta djela, ja 

mislim da ta djela imaju adresu. Znate. Gdje je adresa ti djela? 

 Ne možemo posmatrati to u jednoj sveukupnosti. Ako na nekom području dominiraju 

takva djela ne trebam se ja ovde izvinjavati  zbog toga. Svako djelo ima adresu. Ja bi volio da 

nam prezentujete adresu ti djela, gdje su učinjena ta djela, u kojem dijelu, u RS-u u Federaciji 

itd.? Dakle, vidite, mene ovde često imali smo još neke prezentacije i na kraju se stekne 

utisak da smo mi neki domoroci kojima je mržnja primaran osjećaj. Ja ne mislim tako. 

 Znači mi jesmo, bog nas je podijelio na narode i plemena da se bolje upoznamo, ali 

ako smo dobro odgojeni znat ćemo da je tuđi život, čast i imetak svetinja. I tako trebamo 

odgajati svoju djecu. 

 Ja sam u Stranci demokratske akcije i eto neki kažu da smo nacionalisti mi kažemo da 

smo narodna stranka što i jesmo. Dakle, svjesni smo sebe, Bošnjaci smo muslimani, ali smo i 

Bosanci i Hercegovci, znamo ko smo, šta smo, cijenimo svoju tradiciju, ali poštujemo, 

otvoreni smo i za sve ostale civilizacijske tekovine. 

 Dakle, ja u Tuzli ne vidim da, ja nisam doživio ni jedan takav, da sam prisustvovao 

takvom djelu, niti sam od kruga ljudi kojima pripadam da sam svjedok manifestacije takvog 

jednog djela. Zato kada govorimo o tim djelima ja bi volio da mi kažete gdje se ta djela 

događaju. Ja ne znam u Tuzli da li je bilo i par grafita u ovi 20 i nešto godina od rata ovamo 

da je ikad ovde se desio incident te vrste. 

 Tako da evo podržavam ovu deklaraciju, neka, još jedan komad papira, ali ovo što je 

suština jeste naš odgoj i istinski suživot koji mi baštinimo ovdje vijekovima. Hvala. 

ALEKSANDAR VUJADINOVIĆ 

 

 Hvala lijepo. Vijećnik Mirnes Ajanović, ispred Kluba vijećnika Bosanske stranke. 

Izvolite. 

 

MIRNES AJANOVIĆ  
  

 Hvala predsjedavajući. Pozdravljam predhodne dame koje su nam iznijele uvodno 

izlaganje i potrebno je, bez obzira što se govori o tome da mora postojati adresa da bude ova 

deklaracija o osudi govora mržnje bez adrese, na svim adresama. I ne smijemo nikad 

razmišljati na način evo kod nas je dobro pa neće se desiti. 

 Zato što se dešava. Isto smo mislili da evo dok smo bili u bivšoj državi da nikad se 

neće desiti, bilo je možemo reči vrlo dobro, služimo narodu, a onda se desilo najgore, a opet 

su služili narodu. Tako da ulazak u te nekakve adrese prebacivanje na nekog možda tamo 

dalje, upravo daje prostor za djelovanje govora mržnje. 

I zato je potrebno i u Tuzli ići sa realizacijom deklaracije o osudi govora mržnje u ime 

grada Tuzle i u ime svih građana. 

Ne smijemo dozvoliti nikome da na bilo kakav način misli da je velik. Da dobijenim 

statusom, mandatom, sticajem okolnosti da se našao negdje, pa eto ima priliku, postao 

moćan. 

Da može da utiće na sudbine. Da smatra da je nezamjenjiv. I da zamjenjuje ljude. Kao 

što su radili. Zamjenjivali su, evo tvoji, daj mi moje, ili su ubijali one koje nisu zamijenili.  

Ono što, dakle, sve pohvale, puna podrška, možda primjer u deklaraciji, jeste 

generalni propust, koliko smo se zabavili sad aktuelnim stanjem da zbog aktuelnog problema 

koji evidentno u svijetu, ne vidimo uzrok zašto dolazi do problema. 

I zato, opet se vraćam na početak deklaracije, treba biti iz tih razloga da se ne desi da 

se uspavamo i ne primjetimo šta se događa i da zabavljeni nekim problemima ne vidimo 

stvari koje se događaju, koje idu ka radikalizmu. 

I da neke ljude koje posmatramo, mislimo da su prijatelji, normalni, dobri, ne 

primjećujemo devijaciju na njihovim ponašanjima. Zlo i zloupotreba. Te ljude treba 

zaustaviti i deklaracijom o osudi govora mržnje. I zato treba biti ovdje. 

A primjedba je, na kraju u tački 9. sublimira se sve ovo što ide kroz deklaraciju, neću 

je čitati, suština je da osuđuje se govor mržnje, pa onda u devet tačaka se to obrazlaže. 

A pogledajte gdje je strahovita pogreška i ove Koalicije za borbu protiv mržnje i same 

misije OSCE-a strahovita pogreška. Tačka 9. posebnu zabrinutost, a ona eto sublimira sve 

ovo, tako bar meni izgleda. Citiram, posebnu zabrinutost izražavamo zbog sve prisutnijeg 

govora mržnje kojim se širi, podstiče, promovira i opravdava terorizam svih oblika. To je 

strašna pogreška. 

Ja sam imao priliku da kao predsjednik Komisije za ljudska prava Grada Tuzla 

raspravljam na sjednici komisije o ovoj tački i predložio sam da se izmijeni ova pogreška i 

mislim da smo uspjeli. A Kolegij Gradskog vijeća je prihvatio prijedlog Komisije za ljudska 

prava Grada Tuzla, da se prije terorizma, prije ovi, „kojim se širi, podstiče, promovira i 

opravdava“, gdje stoji terorizam, stave riječi „kojim se širi, postiče, promovira i opravdava 

nacional-šovinizam, fašizam i terorizam svih oblika“. 

Preteća terorizmu su upravo nacional šovinizam i fašizam, onda dolazimo do 

terorizma. Propust OSCE-a i ove Koalicije, zanemarivanje onog osnovnog problema i uzroka 

nastanka terorizma. Nacionalna mržnja, mržnja drugih, od jedne nacije, što je bilo na 

prostorima Bosne i Hecegovine i šire i u cijelom svijetu, te fašizam kao činjenično stanje na 

Planeti produkuju terorizam. E zato smo mi kao Grad evo i ovaj put dali svoj doprinos da 

tuzlanskim načinom razmišljanja i borbe protiv nacional šovinizma i fašizma, antifašizmom, 

tolerancijom, multikulturom, borimo se protiv govora mržnje i zato je u Tuzli potrebna ova 

deklaracija o osudi govora mržnje i evo ja je kao predsjednik Bosanske stranke, predsjednik 

Komisije za ljudska prava Grada Tuzla i kao vijećnik u podpunosti podržavam. Hvala. 

 

ALEKSANDAR VUJADINOVIĆ 

 

Hvala lijepo. Da li se još neko javlja za diskusiju? Merima Softić Sprečić SDP. Izvoli. 

 

MERIMA SOFTIĆ SPREČIĆ - vijećnik Socijaldemokratske partije 

 

Dobar dan. Pozdravljam sve prisutne, ja ću jako kratko. Jednostavno, evo nisam 

mogla, nisam planirala da se javim za govornicu, ali nekako bi ostala dužna svojoj drugarici, 

prijateljici, ali evo i svim ljudima koji su radili na ovome, čestitam prije svega na jednoj ideji, 

čestitam što je ovo danas došlo ovde što je prepoznato od strane Kolegija Gradonačelnika da 

to treba da bude ovde na sjednici Vijeća. 

Mi smo Tuzla zaista multikulturalan grad, internacionalan, prihvatamo sve, tu ideju 

suživota zaista trebaju da prepišu svi ostali gradovi koji se nalaze u Bosni i Hercegovini.  

Ono što sam željela da kažem je mi smo ovdje svaki put nesebično davali svoj veliki 

doprinos osudi bilo kakve vrste diskriminacije. 

To je čak bilo, održani su i vanredne, stavljane su tačke kao i vanredne tačke dnevnog 

reda, kada smo čuli za bilo kakav ispad koji se dešavao ne samo u našem gradu, našoj 

zajednici, to Dajana Bakić je vrlo upoznata, nego šire u Bosni i Hercegovini. 

Zato sam željela da kažem kako zaista ovakva jedna ideja je za svaku pohvalu, ali ono 

što su one navele da mi istaknute javne ličnosti zaista u svojim govorima, bilo gdje da ih 

održavamo, u svojim javnim nastupima, ne samo javnim nastupima, mi smo ipak javne 

ličnosti, naše svako pojavljivanje je imam osjećaj javni nastup, bilo gdje da se nalazimo, 

trebamo voditi računa na koji način razgovaramo.  

Nisu ovo samo govor mržnje, govor iz nacionalističkih pobuda. Oni su ovdje tačno i 

jasno naveli, govor mržnje prema bilo kome drugom koji je na neki način drukčiji ili različit 

od nas i Tuzla je neko ko  zaista, rekla sam, prihvata, daje mogućnost svim ljudima, 

pokušavamo naravno imati se iste aršine, to naravno nije moguće, ali evo i sama ova borba 

danas i ova tema dokazuje koliko smo mi, koliko mi želimo zaista da omogućimo jedan dobar 

život na ovom našem području. 

Ja zaista evo dajem veliku pohvalu svog ličnog mišljenja, vjerujem da je tako i ispred 

Kluba SDP-a. Pohvaljujem kompletan ovaj rad, jer ovo nije lagano, postoje pojedinačni 

primjeri na žalost kažete da se mora adresirati, mora se adresirati, ali pojedinačni primjeri, mi 

svi trebamo to prijavljivati. 

Na žalost to vrlo vjerovatno postoji bilo kakav govor mržnje na nekim mjestima i 

unutar našeg grada, pa se trebamo boriti protiv toga. Hvala još jednom. 

 

ALEKSANDAR VUJADINOVIĆ 

 

Hvala lijepo. Ivica Kovačević, Klub vijećnika HDZ-a. Izvolite. 

 

IVICA KOVAČEVIĆ  

 

 Evo pozdrav svima, ja sam juče bio na ovoj Panel diskusiji pa sam već malo 

izkomentirao ove neke stvari. 

 Ono što sam samo htjeo reči, a rekao sam i na Kolegiju vezano uz jezični segment, 

ovaj izraz pojedinke, možda provjeriti, ja nisam nikad čuo da se koristi u jeziku, pa možda sa 

jezičarima provjeriti, pojedinke. Znam da ima pojedinci. 

 To i htio sam samo u ovom devetom znači, devetoj točki deklaracije, ubacivanjem 

ovog dijela kojeg je spomenuo gospodin Ajanović izgubio se malo smisao rečenice, pa treba 

opet to gramatički malo ispraviti, gdje se kaže nacional šovinizam, fašizam, terorizam svih 

oblika, „najveća sigurnosna“, ostalo je ovo ovamo u jednici, a ovamo imamo sad u mnogižini 

je li. Dakle s jezične strane. Evo to sam samo htio te neke dvije kratke opaske, kažem nisam 

jezičar, ali evo profesionalna deformacija. Evo toliko. Hvala. 

 

ALEKSANDAR VUJADINOVIĆ 

 

Dobro. Ukoliko nema onih koji su se prijavili za diskusiju, mogu da stavim na 

izjašnjavanje znači DEKLARACIJE O OSUDI GOVORA MRŽNJE, pa pitam vijećnike ko 

je za usvajanje ove deklaracije, molim da digne ruku? (29)  Ima li neko protiv? (Nema.)  Ima 

li suzdržanih? (Nema.) 

Konstatujem da je jednoglasno usvojena DEKLARACIJA O OSUDI GOVORA 

MRŽNJE,  29 vijećnika glasalo za, nema niko protiv, nema suzdržan. 

 

Prelazimo na desetu tačku (Pauza.) Dnevnog reda, da završimo ovu tačku pa da 

napravimo pauzu, (Je li u jedan ono?) dobro u redu. Idemo na pauzu pa ćemo nastaviti sa 

desetom tačkom, 15 minuta.  

(Pauza.) 

 

MIREL MIŠKOVIĆ – zamjenik predsjedavajućeg Gradskog vijeća Tuzla 

                vijećnik Tuzlanske alternative 

 

Nastavljamo s radom. Prelazimo na desetu tačku Dnevnog reda: 

 

IZVJEŠTAJ O RADU I POSLOVANJU JAVNIH I DRUGIH PREDUZEĆA, 

ČIJI JE OSNIVAČ ILI SUOSNIVAČ GRAD TUZLA ZA 2016. GODINU 

       a) JP RTV 7 d.o.o. Tuzla  

       b) JP Biznis inovacije i tehnologije Tuzla 

       c) JKP Komemorativni centar d.o.o. Tuzla  

                d) JKP „Panonnica“ d.o.o. Tuzla 

 

Obavještavam vijećnike, da je u vezi sa ovom tačkom: 

Predlagač je Skupštine javnih preduzeća. 

Obrađivač je Uprava javnog preduzeća. 

Materijal su razmatrali Komisija za ekonomske odnose, Komisija za poduzetništvo, 

Komisija za komunalna pitanja i pitanja mjesnih zajednica pod c) i d), Komisija za mlade, 

obrazovanje i sport (pod a i b)  i klubovi vijećnika. 

Prije nego krenemo sa ovom tačkom predlažem da raspravu vodimo zajedno, a da se o 

svakoj podtački izvještaju javnog preduzeća posebno izjašnjavamo i da se posebno 

izjašnjavamo o zaključcima vezanim za svaki pojedinačni izvještaj. Stavljam ovo na glasanje, 

ko je  za, molim da digne ruku? (23)  Ima li neko protiv? (Nema.)  Ima li suzdržanih? 

(Nema.) 

 Konstatujem da je ovaj zaključak usvojen sa 23 glasa za, nema niko protiv, nema 

suzdržan, te ćemo raspravu voditi zajedno, a o svakom izvještaju javnih preduzeća  i 

zaključcima vezano za iste, ćemo se izjašnjavati posebno. 

 Pitam prisutne, da li ima potrebe, da u skladu sa članom 68. Poslovnika Gradskog 

vijeća Tuzla, predlagač ili obrađivač daju uvodno izlaganje? Nema. 

 Pitam da li ima potrebe da se pročitaju izvještaji komisija. Nema.  

Otvaram raspravu Klubova vijećnika. Mirnes Ajanović, Bosanska stranka. Izvolite. 

 

MIRNES AJANOVIĆ  

  

 Hvala predsjedavajući. Četri su preduzeća, obimni izvještaji, potrudili su se da 

ponovo, moram to istaći, budu u okviru norme koje je ovo Vijeće u više svojih navrata 

prezentiralo i to je to. 

 Čak pozitivna je stvar da bez obzira što mi nismo raspravljali o izvještajima za 15-tu 

godinu na način kao što smo to uobičavali, opet sam, evo vidio sam da su se bavili 

prijedlozima i raspravama gradskih vijećnika, što je pozitivno. 

 Dakle, moglo se desiti da sad iz okolnosti što mi, već je ova izborna godina, pa ono 

15-ta godina, a sve nam to došlo faktički u 17-toj godini, zanemare, predhodne naše reakcije, 

prijedloge, kritike, međutim, to se evo nije desilo. 

 Pa i da se desilo i da jeste postoji objektivna okolnost koja može opravdati. Ukratko, 

ja ne bih predugo, ne treba previše davati nekakvih sugestija tamo gdje se vidi da se radi, gdje 

je savjesnost evidentna, razmišljanje o načinu unapređivanja rada prikazani, ono što Gradsko 

vijeće traži. 

 U najkraćem Radio televizija 7 bilo je zadovoljstvo čitati od početka faktički da se 

krene a pogotovo od šeste strane izvještaja o radu da su ispunili ove obaveze koje RAK 

nameće, odnosno propise. Koliko informativno, gdje će program namijenjen izbjeglicama, 

obrazovnog, bili su u okviru propisa, programski osnova, recimo pod 2.2. transparentan rad 

Gradskog vijeća jeste prikazan, ali kada sam već ovdje mi smo više puta tražili adekvatnu 

naknadu takođe za prenos sjednica Vijeća, pa i pomoć, obzirom da ovdje imamo još, evo 

portal objektivno.ba koji redovno već petu godinu prenosi sjednice Gradskog vijeća. 

 Mi smo kao Gradsko vijeće tražili adekvatnu naknadu za obavještavanja građana o 

potpunom, dakle o potpunom načinu obavještavanja o našem radu. 

Jer koliko god mi uradili ako ostane to u ovih nekoliko zidova nismo ništa napravili, sutra će 

nas neko prozivati da ne radimo, da nismo aktivni, da shodno izbornoj volji građana ne 

vršimo svoje obaveze, ali kada imamo taj kontakt sa biračima, sa građanima koji nisu glasali, 

sasvim nebitno, a onda će glasati, pa i onima koji neće nikada, onda svako ko bude  gledao 

znat će šta smo radili i ne može reči da nismo bili aktivni. 

 Zato bi trebalo, pored ovoga, što smo otvoreni i transparentni imali smo i ovo 

reemitovanje snimaka sa redovni, vanredni, svečanih sjednica. 

 Vanredne i svečane sjednice na nekakav način se smatraju kao značajnije nego 

redovne iz razloga što su kraće. 

 To traje nekakav sat vremena i onda to javnost drugačije primjeti, gleda. Ove sjednice 

koje traju po pet, šest, sedam, osam sati manje se gledaju. Prijedlog zaključka radi 

transparentnijeg rada i prikazivanja rada Gradskog vijeća da pored ovog cjelovitog 

emitovanja ubuduće imamo i okolnost da se po tačkama gdje su bile diskusije, ne sad neke 

tačke gdje mi ne diskutujemo, ako treba staviti i njih, ali po nazivu tačaka u narednom 

periodu, do naredne sjednice u određenom vremenskom terminu vrši reemitovanje. 

 Dakle, da imamo mogućnost da građani češće vide mogućnost nas da djelujemo. 

Gradonačelnik je svaki dan prisutan. Radi same eto suštine njegovog posla. Ali onda ispade 

da mi ne postojimo i ne radimo, kao Gradsko vijeće, nego da samo radi izvršna vlast. 

 Mi skoro svaki dan možemo vidjeti nekog od šefova službi, javnih preduzeća i 

ustanova, gradskih vijećnika i Gradskog vijeća nema. 

 Jedna sjednica mjesečno je ništa. Ne postojimo. Nije kritika, samo govorimo o 

okolnosti kakvo je stanje. Mi ne postojimo sa svojim radom u gradu Tuzla. Nas nema, a mi 

odlučujemo i donosimo odluke i preuzimamo teret, a nas nema, ne postojimo. 

 Dakle, tražimo zaključkom da se nađe termin i da to ide redovno. Koliko je tačaka 15, 

20, pa ako je potrebno ponovo reemitovanje. 

 Hoćemo prisustvo gradskih vijećnika na RTV 7. To imamo pravo da tražimo. I da se 

do naredne sjednice dostavi prijedlog i plan na koji način će to biti realizovano. Dakle, kako 

će se realizovati prenos sjednica. Cjelovito, sedam, osam sati je ništa. To vrlo rijetko ko 

gleda, opterečuje čaki programsku šemu, pravi problem samoj televiziji, građani to ne mogu 

gledati, a ovako kada ide reemitovanje ovih redovnih sjednica koje imaju mnogo većiznačaj 

nego svečane sjednice koje su protokolarne i svečane samom formom, onda će i građani biti 

više zainteresovani,više će kontaktirati sa nama vijećnicima, više ćemo imati mi obaveza da 

odrađujemo posao u njihovo ime i u ime zaštite interesa Grada Tuzla. 

 Evo na strani 8. nekako ispade da kritikujem, savršeno je Televizija odradila posao, 

mnogo su uložili čak trebat će i trebalo je puno vremena sveovo kad se obiđe koliko su išli u 

je li saradnju sa txtv direktnim prenosima, pripremama za uživo, dakle prezentacije sa lica 

mjesta brojne emisije koje su napravili, tri u prosjeku je tri gosta dnevno. Ne bi toliko 

nabrajao koliko je to dobrih stvari urađeno u okviru ove televizije, pa i putem marketinga 

napravljeno, pa izvještaji o svemu o finansijskim ciljevima i prijedlozi mjera, realizacija 

zaključaka Vijeća, kakve mjere trebaju, šta im je potrebno, kakvu su opremu nabavili, da se 

vodi računa o opremi, savjesno, izvještaj ne da je dobro sačinjen, nego je rad u protekloj 

godini bio izvanredan. 

 Ja sam pošo redom, pa kako redom idem, onda može ispast da kritikujem nešto što je 

dobro, a treba pohvaliti i podržati, jer ukoliko ne hvalimo one koji rade onda će možda 

smatrati da nisu ni bitni, pa se može stanje i promijeniti, da ne uvažavamo njihov angažman i 

doprinos. 

 Opet sad jedna kritika ili prijedlog, govori se na strani 8. kad su u pitanju praćenje 

duštveno-politički događaja u gradu i šire, podsjećamo da je bila izborna godina, pa je svaki 

politički subjekt imao ono predstavljanje. 

 Hajmo ukinuti ti par minuta i ti pet, dva minuta predstavljanja, to je asurdna stvar, 

sjedite i pričate glasajte za nas. Trebaju debate da budu. Mi moramo imati političke debate u 

izbornoj kampanji. Od trenutka kada se najavi izborna kampanja, mi moramo imati 

programsku šemu politički debata. 

 Malo sukobljavanja, interesa, prezentiranja politički stavova i svega onoga što znači 

politička debata. Ovo nije dovoljno. Ovo slobodno možete ukinuti i ja sam siguran da će sve 

političke stranke reči ne treba nam ni ovo. Šta mi svi redamo nas pet, šest, sedam, deset, 

pričamo jedni za drugim, glasajte za nas. Nepotrebno. To više niko neće ni da gleda. To je 

zastario način prezentacije u potpunosti i ne radi vas, nego radi drugih medija, prevara birača. 

 To je navodno ispunjenje obaveze jednake prezentacije svih političkih subjekata u 

izbornoj kampanji. Prvo nismo postojali tokom perioda između izborni kampanja, nema nas 

nigdje, jednom mjesečno ako ko uspije gledati, izvršna vlast je stalno, gdje smo to mi. Zašto 

se mi moramo crveniti pred građanima u smislu radimo ba, non stop smo aktivni, hvatamo se 

za vratove za govornicama Gradskog vijeća ili nešto slično da bi građanima bilo bolje. 

A ne postoji to u javnosti. 

 Dakle, ovo je potrebno unaprijediti i ovo je jedan  zaključak da se obezbijedi 

ravnopravan tretman svih političkih subjekata i prije kampanje, a posebno u kampanji i putem 

politički debata. 

 Da se napravi više, ne jedna debata, pa nešto. Sjest pa napravit. Taj period od mjesec 

dana treba biti maksimalno iskorišten, pa na način, ako je potrebno i jeste potrebno i još jedan 

zaključak da se razmotri mogućnost i povečanja tranše za Javno preduzeće RTV 7 iz svih 

ovih razloga. 

 Dakle ako je neko dobar, ne treba ostati na tome da je dobar, treba biti još bolji. I da 

se vidi da gradonačelnik dakle razmotri mogućnost u rebalansu ili budžetu za narednu godinu 

odvajanje više sredstava za još bolji rad, inače već vrlo dobrog rada RTV 7. 

 I duže sam nego sam mislio po ovom pitanju, ali je dobro da se ne desi da sad ostali 

nisu dobri pa sam kraće govorio o tome. 

 Na isti način samo uz izuzetak ovog prezentiranja rada Gradskog vijeća, sva ostala 

preduzeća se prezentiraju svakako kroz Javno preduzeće RTV 7. 

 Svi imaju svoj prostor jer da nema tog prostora njihovi rezultati ne bi se vidjeli kod 

građana, ne bi ni postojali. 

 A opet gledajući generalno mi smo tu, kao Gradsko vijeće najveće žrtve medijskog 

prezentiranja. 

 Nema nas dovoljno, kao Gradskog vijeća, niti kao politički stranaka u smislu da se 

vidi da postojimo da radimo da, volio bi da nekad budem u emisiji sa Sabahudinom 

Imamovićem ili neki drugi ako bi mogli na taj način kroz svoje stavove građanima 

prezentiramo u nekakvom periodu od 15, 20 minuta ili pola sata kako to grad može biti bolji i 

vjerovatno i ostale kolege sa drugima. Mora toga biti. Nije dovoljno samo jedna mjesečno 

prezentacija cjelovitog rada i onda kažu ispunili smo obavezu. Nismo jer to se ne gleda. 

 Čak i penzioneri koji sjede kod kuće ne mogu to gledati, jer ne može neko sjediti 

sedam, osam sati i gledati televiziju šta se događa na Gradskom vijeću. 

 Neko i hoće. Ali treba onima koji ne mogu ili nisu u prilici u periodima naveče kada 

nema prenosa, ostavite produžen taj termin naveče po sat ili dva, pa vršite reemitovanje 

sjednica Gradskog vijeća. 

 Evo u periodu kad nema dakle RTV 7 kad ne radi, ima dosta ljudi koji ne spavaju, 

nemaju šta, pa neka ima mogućnost da kežmo sutra, evo svaki dan ste imali ili svaki drugi 

dan sasvim nebitno, mogućnost da gledate sjednice reemitovanje tačaka ili bilo  čega. 

 To što niste gledali nemojte nama prebacivati kao teret, da mi nismo radili. Onda mi 

imamo opravdanje, a ovako gdje mi donosimo budžet, odlučujemo o radu ove televizije i 

prihvatimo da je jedna prezentacija mjesečno  tolko, evo dovoljno smo se prezentirali, onda je 

naš teret i odgovornost za to. 

 BIT centar dobro radi. Imao sam priliku da više analiziram rad BIT centra na samom 

sudu kada se vršila prezentacija dakle svjedoka iz Grada Tuzla o značaju, vrijednosti samog 

BIT centra, pa i na način da su neki pokušali da ga privatiziraju onim nemoralnim ponudama. 

Tako da sam malo više ušao u to. Tad sam bio razmišljao da ponesem zapisnik sa suda da 

vam prezentiram koliko je značaj veoma veliki BIT centra. Iskreno rečeno prije tih sudskih 

rasprava nisam znao u toj mjeri koliko je značajno i koliko se napravilo i kolika je uopšte 

vrijednost, bez pretjerivanja, u milionima ove istitucije i ovog Preduzeća. 

 Tek tu, kada se na sudu prezentiralakonkretna činjenica koliko vrijedi, da bi pokazali 

značaj da je određeno lice imalo interes da nudi određena novčana sredstva za privatizaciju 

ovog centra još u samom početku, pokazalo se koliki je značaj ikoliko vrijedi. Tako da 

izvještaj je dobar, samo prezentacija ovog više firmi koje su u okviru ovog prostora koristile, 

odnosno ove firme koristile prostor pokazuje da se radi o dobrom angažmanu, savjesnom 

poslovanju, trudu, da to bude bolje i zabilježeno je i kroz zaključne napomene je sve jasno 

naznačeno, ne bih ja čitao nešto što je evo njihovo znanje i pamet i rad prezentirano u ovome. 

 Nismo ni dužni, nekada u okviru jasnih stavova, evo sad na Komisiji je Nedžad 

Malikić prezentirao vrlo konkretno neke stavove pa pitali nas na raspravljanju da iznesemo 

svoje mišljenje, odgovorio sam u dvije riječi, slažem se. Dobro još jedno dvije, sa 

prezentacijom kolege. Dakle, nemamo šta da pričamo kad je nešto već izneseno rečeno jasno 

i konkretno i precizno i šta još dodatno dodavati kad je sve urađeno. 

 Komemorativni centar dobro su napravili prezentaciju i šta rade i na koji način 

stimulisanje radnika mi se svidjelo. Gdje je evo recimo na strani 3. „osim ispunjenja svojih 

svi prava radnika, politika naknada zaposlenicima je u toku 2016-te vršila se u skladu sa 

principima likvidnosti i uspješnosti poslovanja, kao i stimulisanja u skladu sa procijenjenim i 

individualnim zalaganjem radnika.“ Ovo mi se zaista dopada gdje je ovakav način rada još 

više omogućava bolji angažman samih radnika. Jer neko prima platu i u okviru te plate 

zadovoljan je, ne može dobiti više, onda stagnira. 

 Nema više motiv da bude bolje. Ovo je vrlo dobra politika preduzeća da svoje 

uposlenike motiviše, dakle ne tjera nikoga, dobit ćeš platu koju si zaslužio za rad koji si 

uradio, ako uradiš naravno, ali ako uradiš još više bit ćeš i stimulisan i to je vrlo pozitivno i 

samim tim negdje je dovoljna jedna sitnica da pogledate kako neko posluje i radi, da se 

uvjerite da je to OK. 

 Zaključci su dobro prezentirali šta treba da postoji, na koji način da se unaprijedi 

poslovanje. 

 O Panonici neću da diskutujem. Ono što sam maločas rekao za kolegu Malikića, 

slažem se sa ovim izvještajem svim što je u njemu sasvim je to dobro urađeno. Trude se, 

rade, bolje razmišljaju, obezbjeđuju da budu prezentirani, ne stoji se, ide se dalje. Svaki 

uspjeh je nešto što je prošlo i valja se boriti za novi uspjeh i iz tih razloga ne želim 

prezentirati nešto što je dobro urađeno i govoriti više o tome. 

 Pohvala za ove izvještaje. Naravno uz unaprijed prihvatanje svih eventualnih kritika, 

sugestija ostalih kolega vijećnika koji će se javiti, eventualne zaključke, izvještaj treba 

podržati. Hvala. 

 

MIREL MIŠKOVIĆ  

 

 Dalje riječ ima Sunčica Delibegović, Klub vijećnika SDP. 

 

SUNČICA DELIBEGOVIĆ – vijećnik Socijaldemokratske partije 

 

 Poštovani dopredsjedavajući, sekretarko Vijeća, drage vijećnice, vijećnici, 

predstavnici izvršne vlasti, poštovani gosti i predstavnici medija, dozvolite da vas sve srdačno 

pozdravim. 

 Ja ću se ispred Kluba SDP-a očitovati o Izvještaju Javnog preduzeća RTV 7 Tuzla. 

Svakako da je njihov izvještaj za pohvalu i da će naš klub podržati izvještaj uz obrazloženje 

da je Javno preduzeće RTV 7 zaživjelo u svom punom kapacitetu i da je među građanima 

prihvaćen kao istinski medij grada Tuzle koji opslužuje tri medija, to je televizija, radio i web 

portal. 

 Koncepcija i programska šema i programska politika je posvečena lokalnim temama, 

događajima i ljudima, da ukazuju na probleme, ali i da ističu svakako pozitivne primjere iz 

sredine u kojoj živimo. 

 Javno preduzeće RTV 7 je sa punom profesionalnom odgovornošću realizirala izborni 

program i o tome obavještavala Regulatornu agenciju za komunikacije Bosne i Hecegovine. 

U 20016. godini su nastavili usavršavati postojeću programsku šemu. Uz podršku i saradnju 

sa kablovskim distributerom txtv su uz postojeći pet linkova zaživili izvještavanje sa 

nekolikolokacija u gradu. Gradska uprava, SKPC Mejdan, Panonska jezera, BKC i Stadion 

„Tušanj“. U 2016. godini realizovana su još dva živa javljanja, odnosno sa dvije nove tačke 

Narodno pozorište Tuzla i Trg slobode. 

 Po završenom računu Javno preduzeće RTV 7 izkazana je bruto dobit u odnosu na 

35.187 KM. Neto dobit nakon poreza je iznosila 31.668 maraka. 

 U izvještaju takođe naglašavaju da su Odlukom Vijeća o prihvatanju Rebalansa 

Budžeta sredinom 2016-te kojom su ovom odlukom preduzeća dobili znatna dodatna 

sredstva, stvorene mogućnosti za namjensko povečanje plaća radnicima što je i učinjeno. 

 Kada govorimo o kadrovskoj strukturi u društvu je zaposleno 30 radnika. Sve veći 

programski, produkcijski i tehnički zahtjevi pokazuju da je postojeći broj zaposlenika 

minimalan i da se kadrovska struktura mora uvečavati spram uvečanja programskih i 

tehničkih zahtjeva. 

 Stoga Javno preduzeće RTV 7 predlaže da Gradsko vijeće Tuzla usvoji zaključke 

kojim bi se podržalo jačanje i razvoj jedinog lokalnog medija. 

 To se odnosi na kontinuiranu finansijsku podršku osnivača kako bi se obezbijedilo, 

pod jedan, kadrovsko proširenje u redakciji i tehnici kojim bi se prevazišla kadrovska 

napetost. 

 Zatim nabavku opreme za živa javljanja sa terena, a riječ je o najnovijem uređaju koji 

zamjenjuje reportažna kola i koji radi na sistemu šest gsm kartica. 

 Ovaj uređaj obezbjeđuje živa javljanja sa svih područja koja su pokrivena gsm 

mrežom i mnoge televizije u Bosni i Hercegovini su ih već nabavili. 

 Cijena takvog uređaja je negdje oko 30.000 maraka i u mnogome pojednostavljuje i 

pojeftinjuje produkciju živi programa, a kao jedan od posljednji aktivnosti takođe uz 

finansijsku podršku osnivača moglo bi se obezbijediti nabavka i kupovina stranih 

dokumentarnih filmova, igranih filmova i serija. Zahvaljujem. 

 

MIREL MIŠKOVIĆ  

 

 Riječ ima Sabahudin Imamović. Klub vijećnika SDA. 

 

SABAHUDIN IMAMOVIĆ  

 

 I ja bih rekao nekoliko riječi o izvještaju RTV 7. Valjda je najčitljiviji. Sve 

podpisujem što je kolega Ajanović govorio. Dakle, mi smo ovo Vijeće je osnivalo ovu 

televiziju i pred našim očima je rasla i evo izrasla je u kvalitetan javni, medijski servis.  

 Obogatila programski sadržaj, dakle prihodi su nešto veći, doduše veća su izdvajanja 

iz budžeta itd. ali ono što ja ne mogu da prihvatim da RTV 7 ima ovakav odnos prema 

Gradskom vijeću.  

 Dakle, snimati samo u jednoj sirovoj formi sjednicu Gradskog vijeća je nedovoljno. 

Nevjerovatno da ni jedne tematske emisije nema povodom usvajanja važni dokumenata u 

Gradskom vijeću, kao što je Budžet, kao što je Program kapitalni investicija, kao što su neki 

planski dokumenti itd. 

 Dakle, da se pojave bar predsjednici klubova ili da organizuju tu neku emisiju da se 

povremeno kompletni klubovi pojedini stranaka tamo pojave i da čuju građani da li mi 

imamo šta reči našim biračima. A imamo sigurno. 

 Dakle, sve bi to bilo afirmativno i debate na kraju krajeva. Tamo u debati da pobijedi 

Mirnes Ajanović, neka se zna ko je glavni ovde. Teoretski. 

 Znači zaista nije dovoljno samo i moramo usvojiti jedan zaključak da RTV 7 u 

narednom periodu, naravno ovakve zaključke smo čini mi se usvajali i ranije ali ovog ćete se 

morati pridržavati. Insistirat ćemo na njemu, da se u toku godine više pažnje posveti 

klubovima vijećnika, našim stavovima koji se iznose itd. 

 Ne puka izjava i puko snimanje ovi sjednica Vijeća. Toliko. Znači čestitam na 

dosadašnjem radu. 

 

MIREL MIŠKOVIĆ  

 

 Zahvaljujem. Riječ ima Lejla Osmančević,  vijećnik SBB-a. 

 

LEJLA OSMANČEVIĆ  

 

 Ja vas ponovo sve srdačno pozdravljam, posebno predstavnike medija za koje sam 

sigurna da će ova moja diskusija imati određenu medijsku pozornost. 

 Neću danas govoriti o izvještaju o radu i poslovanju Javnog komunalnog preduzeća 

Panonika ni sa ekonomskog, ni sa pravnog aspekta, čisto kao vijećnik zdravstveni radnik 

kome je profesionalna deformacija da sve što čita i gleda, gleda sa aspekta sigurnosti i 

bezbjednosti, odnosno poboljšanja kvaliteta zraka. 

 U izvještaju nije navedeno ukupan broj posjetilaca. Sad smo ja i gospodin Porobić 

govorili o tome, na osnovu prodatih ulaznica vidi se da je to preko 500.000 posjetilaca. 

 U izvještaju se fino kaže da je imperativ rada na poslovima održavanja kompleksa u 

sezoni 2016. godine bila čista jezerska voda, čiste plaže itd. itd., ali i briga o zdravlju i 

sigurnosti gostiju. 

 Na stranici 13. vrlo jasno kažete pod tačkom 3.6. kada govorite o sigurnosti i prvoj 

pomoći navodi se da je prije početka ljetnje sezone 2016. godine sklopljen ugovor sa Javnom 

ustanovom Dom zdravlja Tuzla o pružanju usluga prve pomoći kroz prisustvo kola hitne 

pomoći i potpuno opremljene ekipe stručnih radnika što je za svaku pohvalu jer mi smo 

svjedoci, definitivno u toku sezone da je prisutna ekipa i sanitetsko vozilo potpuno 

opremljeno. 

 Ono što je važno istaći je da u toj ekipi dežuraju dežurni vozač i dežurni medicinar 

Službe hitne medicinske pomoći i u slučaju nekakve incidentne situacije akcidenta, oni po 

protokolo pozivaju, znači ljekara koji u idealnim uslovima, znači ako nije na terenu, ako je 

slijedeće vozilo oslobođeno i ako je saobraćaj kako treba, najranije za 10 minuta može doći 

što je za nekoga kome se pruža pomoć već veliki period i ugrožen mu je život. 

 Ja ću nešto malo statistike ovde kao uvoda reči, a to je da u protekloj kupališnoj 

sezoni u 2016. godini broj kupača u jeku sezone je bio preko 10000 posjetilaca. To sa 

ekonomskog aspekta je izvanredan podatak i mislim za svaku pohvalu. Kad gledamo sa tog 

bezbjednosnog aspekta snosimo i mi kao vijećnici i svi veliku odgovornost jer je to velika 

grupa ljudi koji cirkuliše. 

 U ekipi Hitne medicinske pomoći, ekipa Hitne medicinske pomoći u tom periodu je 

imala 275 intervencija, uspješnih intervencija i mi smo svjedoci. Bio je jedan srčani zastoj 

koji je na žalost završen smrtnim ishodom.  

 Zbog čega ja ovo sve govorim i pravim uvod? Svuda u svijetu pa i u našem okruženju 

postoje aparati koji stoje na javnim mjestima, a koji prema Zakonu o sigurnosti, bezbjednosti 

stanovništva moraju postojati na javnim mjestima i okupljalištima čija je frekvenca kretanja 

veća od hiljadu do hiljadu i petsto ljudi. 

 Ovu vrstu uređaja u slučaju srčanog zastoja primjenjuju ne medicinski, znači 

medicinski neškolovane osobe. 

 Znači radi se o vrlo jednostavnom mobilnom portabilnom aparatu koji nije uopšte 

skup i da ne otkrivam neku toplu vodu reču da u susjednoj Hrvatskoj je 2016. godine postala 

zakonska obaveza da ovakav aparat postoji na svim javnim mjestima. 

 Ono što je meni bio vrlo zanimljiv podatak kad sam istraživala bilo je da u gradu 

Zenica od 2014. godine postoji šest ovakvih aparata. 

 I to je zahvaljujući gradonačelniku Husejnu Smajloviću, njemu je juče godišnjica, eto 

i to sam na internetu vidjela, je implementirao program javno dostupne defibrilacije. 

 Ja ovdje govorim o Javnom komunalnom preduzeću Panonnica nekako mi je grub 

izraz komunalno preduzeće Panonnica. Panonnicu doživljavam i kao sportsko-rekreacioni 

centar i kao kupalište, ali prije svega kao lječilište.  

 Struktura stanovništva koja dolazi na Panonnicu i svi skupa uživamo u blagodetima 

naših jezera jesu penzioneri, hronični bolesnici i djeca. Znači jedna vrlo rizična kategorija 

ljudi koja u toplim danima, kada se i koristi Panonnica nosi sa sobom rizik za različite 

situacije i stanja kada bi trebalo pružiti pomoć. 

 Vama hvala što ste saslušali ovo. Ovo je zaista rezultat jednog rada timskog, mene 

kao vijećnika i ljudi koji zaista imaju problema u svojoj praksi i njima je potreban ovakav 

jedan aparat. 

 Služba hitne medicinske pomoći u svom sanitetskom vozilu ima znači po svim 

pravilima i Svjetske zdravstvene organizacije sve ono što im treba. 

 Aparat za debrilaciju prema propisima medicinar ne može koristiti do dolaska 

liječnika. Zato bih ja zamolila da usvojimo jedan zaključak, vi ćete mi pomoći pravno da to 

što bolje formulišemo, a to je da se uputi zahtjev za nabavku aparata automatskog vanjskog 

defibrilatora koji bi u toku ljetne sezone koristilo Javno komunalno preduzeće Panonnica u 

sklopu dežurstva dežurne ekipe Stanice Hitne medicinske pomoći, a da u narednom rebalansu 

Budžeta planiramo sredstva za njihovu nabavku. 

 Ovaj mobilni, vrlo jednostavno primjenjivi aparat, za koji kažu da u Zenici službenice 

na šalterima koriste i ima svoje, za njega kažu da mu je veća šteta, znači ne može naštetiti 

pacijentu, veća je šteta ako ga imate a niste primjenili. 

 Ovaj mobilni aparat, nakon završene sezone kupanja može se dati na raspolaganje 

Službi hitne medicinske pomoći, Domu zdravlja i tako i može se koristiti spram potreba 

grada Tuzle za bilo koju vrstu javnih okupljanja. 

 Znači biciklističke, ne znam već, koncerti, različiti mitinzi, različite vrste sportskih 

događaja izvan sezone kupanja. Hvala. 

 

MIREL MIŠKOVIĆ  

 

 Dalje. Elvir Kasumović, SBB.  

 

ELVIR KASUMOVIĆ  

 

 Ja ću generalno se osvrnuti na ove izvještaje. Doktorica je to onako malo sa stručne 

strane obrazložila neki prijedlog. 

 Međutim, evo stav vijećnika Kluba Saveza za bolju budućnost za nas su prihvatljivi 

ovi izvještaji ono u onom svom opisu onako kako ste nam dostavili. 

 Vidili smo da se kod Panonike javila neka, neki je li minusi u poslovanju, ali je to iz 

nekih akumuliranih sredstava iz ranijeg perioda namireno, tako da je evo to dobra stvar. 

Recimo da uvijek se može planirati pogotovo ove, ova, ova javna preduzeća koja recimo 

ovise baš o vremenskim  uslovima i tako dalje. Dobro je znači kad je dobra sezona da ima 

akumuliranih sredstava tako da bi mogli evo nepredviđeno da iduću recimo sezonu koliko se 

desi ono najgore da, da, da se što kažu popeglaju ti računi. 

 Isto tako je iz izvještaja Komemorativnog centra dobro smo uočili da je poslovanje u 

prošloj, u 2015., 2016. godini je li bilo znatno umanjeno u 2016. godini, ali evo dosjetljivošću 

menadžmenta na osnovu naplate ovih komunalnih usluga, evo što mi kao Klub pozdravljamo, 

znači što ste se dosjetili da jednostavno očuvate taj nivo i možda po nekoj mojoj računici da 

uzdignete na, na veću dobit u odnosu na 2015. godinu. 

 To je baš ono upravo na što smo mi  kao vijećnici donosili određene zaključke, 

upućivali menadžment, da ste vi nosioci aktivnosti u vašim javnim preduzećima, odnosno 

javnim ustanovama. Da ta vaša maštovitost i domišljatost u sklopu zakonskih okvira mora da 

ispliva na, na, na vidjelo i mora da, da, mora da, da, da ispliva one menadž, da isplivaju one 

menadžerske sposobnosti. 

 I evo ja ovom prilikom želim da vam na tome čestitam i mi ćemo ove izvještaje 

prihvatiti u ovoj formi koju ste nam dostavili. 

 

MIREL MIŠKOVIĆ 

 

 Zahvaljujem. Riječ ima Nedim Salihbegović, Klub vijećnika DF-a.   

 

NEDIM SALIHBEGOVIĆ – vijećnik Demokratske fronte 

 

 Prije svega sve vas srdačno pozdravljam. Priključio bi se čestitkama svojih 

prethodnika na izvještaje četiri navedena javna preduzeća. 

 Samo bi se kratko osvrnuo na Javno komunalno preduzeće Panoniku, pošto je ono 

jedino imalo negativno poslovanje za 2016. godinu. 

 Svi znamo da je to Javno preduzeće, da to Javno preduzeće u mnogome zavisi od 

vremenskih prilika, odnosno broja sunčanih dana. To je Javno preduzeće koje je u potpunosti 

ispunilo svrhu svoga postojanja, jer upravo pruža u najtoplijim danima mogućnost onim 

najosjetljivijim kategorijama stanovništva kao što su penzioneri, mladi, nezaposleni, da, da 

nađu jednostavno mjesto gdje će za relativno niske cijene provesti dan. 

 Međutim, smatram da u navedenom Javnom preduzeću ima dosta prostora da porade 

na poboljšanju samih ugostiteljskih usluga u okviru kompleksa. Smatram da, da, ukoliko 

treba ne znam da li je to mali broj uspolenih ili nešto drugo, meni je neprihvatljivo na primjer 

kada se naruči ne znam nešto u restoranu da se na to čeka po sat vremena ili dva. 

 Eto toliko. Hvala. Klub DF-a će podržati sva navedena četiri izvještaja. 

 

MIREL MIŠKOVIĆ 

 

 Zahvaljujem. Elvir Bijedić ispred Kluba SDP-a. 

 

ELVIR BIJEDIĆ – vijećnik Socijaldemokratske partije 

 

 Zahvaljujem se zamjeniče predsjedavajućeg. Sve vas srdačno pozdravaljam. Prije 

svega ovaj čestitao bih direktorima preduzeća na poslovanjima, na izvještajima. 

 Kad je u pitanju Panonika evo iskreno se nadam da neće baš ovako vrijeme biti. Znam 

da je to, svi smo svjesni situacije da je to skopčano sa vremenskim prilikama ili bolje bi reko 

neprilikama je li. 

 Dakle osvrnuo bi se samo kratko na jednu dobru, dobar zaključak uvažene kolegice 

Osmančević. Dakle i Klub SDP-a će svakako podržati ove zaključke. Zaista zdušno. 

 Dužan sam samo jednu informaciju. Dakle da pošto sam i sam zdravstveni radnik i 

uključen sam dakle u tokove i znam šta su boljke, tamo gdje bi se to moglo malo bolje 

realizovati. 

 Dakle Služba hitne medicinske pomoći kao što je kolegica Osmančević rekla zaista je 

dobro opremljena, međutim dobro bi došlo jedan portabilni takav defibrilator.  

Ono što sam htio reći da gradska uprava već, dužan sam vas informisati jer sam i sam 

uključen u taj proces, gradska uprava već radi na, aktivnosti su pokrenute sa jednom 

talijanskom donatorskom da tako kažem porodicom za nabavku medicinske opreme, a 

između ostalog u tu medicinsku opremu je uključen i taj defibrilator. 

 Iskreno se nadam da će to biti u što kraćem vremenskom periodu realizovano, ali evo i 

u slučaju da ne bude, da stvari ne budu krenule onako željenim tokom, svakako da 

podržavamo zaključak da u nekim od narednih rebalansa bude uključen i, bude uključen i 

nabavka defibrilatora dakle jednog portabilnog. 

 Zaista jedan dobar zaključak i zdušno ćemo ga, dušno ćemo ga podržat. Hvala lijepo. 

 

MIREL MIŠKOVIĆ 

 

 Zahvaljujem. Zaključujem raspravu klubova vijećnika. Otvaram raspravu vijećnika. 

Riječ ima vijećnik Edim Kadić. Bosanska stranka. 

 

EDIM KADIĆ  

 

 Prvo da pozdravim direktore javnih preduzeća i javnih ustanova. Da kažem da se 

slažem sa većinom što su prethodnici rekli. 

 Ja ću ukratko par stvari općenito o preduzećima onim da ne ponavljam stvari koje su 

dobre, koje su već rečene. 

 Ono što ja mislim da bi trebalo promijeniti u radu preduzeća, govorim o svim 

preduzećima, ova četiri preduzeća u stvari, ono što mi je zasmetalo i što smatram da bi u 

narednom periodu trebalo da se promijeni, to je visina plata. 

 Ja znam da što kaže preduzeće imamo prihode, imamo rashode, ali plata, prosjek plata 

u RTV 7 645, u Komerativnom 650, u Panonici 750 direktore je li tako? (MAID POROBIĆ – 

680.) 680. Zaista male su plate. 

 Jer da bi uposlenik bio da kažem motivisan, moramo ga motivisati kroz lični dohodak. 

Ali šta će desiti? Evo mogu iz prakse navesti primjer. Imamo dobrog novinara, super novinar 

radi. Dođe druga kuća ponudi mu veća primanja, ode, nema. Znači nećeme moći zadržati 

kvalitetne  kadrove. 

 To je malo i do Osnivača. Ja sam ovdje više puta govorio i za govornicom, da mi i 

direktore javnih preduzeća trebamo na drugi način i vrednovat i da kažem i direktorima dati 

veću platu. Naravno veću ako taj direktor radi svoj posao.  

Znači imamo osnovnu plaću možemo onda napraviti taj stimulativni dio da i naš 

direktor koji uspije da preduzeće i da kažem radi, ispunjava sve ono što se od njega traži, da 

imaju velike plate. Ne treba od toga bježati. Jer i ovako ranilovka ovo nije, ovo nije, nije 

dobro. 

 Drugo. Mislim da bi trebali ovdje kao Vijeće, da li mi to možemo donijeti ili ne,  da bi 

trebalo razmišljati o ograničavanju mandata direktora preduzeća javnih. Znači po mom 

mišljenju dva maksimalno, tri mandata bi trebao da direktor da, da obavlja tu dužnost. 

 To vam govorim iz razloga što sam eto sticanjem okolnosti promijenio i dosta firmi i 

bio sam u firmama da kažu, na Zapadu je li, kažu deset godina je neki maksimum na 

rukovodećem radnom mjestu da provedeš i da do tada možeš da pružiš neki maksimum i 

kažu firma se, odnosno preduzeće se zasiti tebe a ti preduzeća. 

 To je ovako nešto za razmišljanje. Da li je to dobro. Da li mi to imamo pravo o tom 

sad trebamo ovdje da prodiskutujemo. 

 Takođe je velika ovdje odgovornost i na Gradonačelniku, pošto on ima da kažem 

zakonsku obavezu da daje saglasnost na imenovanje direktora i da zaista treba voditi računa 

koga postavljamo za direktore. 

 Takođe bi u narednom periodu trebalo voditi računa, a to je nešto gospodin Vedran i 

krenuo, o saradnji preduzeća. Imali smo ovaj slučaj gdje ćemo doći do objedinjavanja dva 

preduzeća. Mislim i u smislu ušteda, u smislu zajedničkih nekih projekata, u smislu ako već 

radimo na marketing da to radimo na našoj televiziji i tako dalje. Ono što je, što je izvodljivo. 

 Što se tiče pojedinačnih ja ću vrlo kratko da ne ponavljam. BIT centar 100% radi. Jest 

da je dobit 258 maraka, ali nebitno. Vi niste ni formirani, bitno je da daje 100% uposlenost i 

da treba tako nastaviti. 

 Da li, koliko to mi možemo da utičemo da kažem i na zapošljavanje dugoročno i ta 

saradnja sa Elektrotehničkim fakultetom, nadam se da će ona još biti bolja i da barem one 

najbolje studente da odmah mogu i da apliciraju i dobiju posao. 

 Što se tiče Televizije 7. Također ne bi ponavljao pošto je to gospodin Ajanović dosta 

znači i rekao. Treba nastaviti. I ja sam na Komisiji rekao ako je u septembru ističe onaj 

ugovor, ako će to, odnosno kredit, ako će to dovesti do poboljšanja rada i ako treba ponove da 

dignemo kredit da kupimo neku tehniku i nešto što vama treba za uspješnije obavljanje 

mislim ne treba ni od toga bježati. 

 Što se tiče Panonike. Jedino Preduzeće ovdje koje je nažalost ove godine negativno, 

ali evo vidite Preduzeće koje najviše zavisi od vremena. To me podsjeća na prodaju klima 

kad smo prodavali, pa ono sunce svi se radujemo, kiša ne može.  

Znači smatram da je Preduzeće uradilo sve što je moglo, da je Tuzla postala 

prepoznatljiva po Panonskim jezerima i da treba nastaviti znači da sve ugođaje tamo što može 

da, da utiče. 

Prošlu godinu smo imali otprilike toliki dobitak. Ili veći, ili je tu negdje. Je li veći ili 

manji? Ne mogu sada. Veći. Tako da, da, da znači treba nastaviti sa radom. Vidim danas su 

nove cijene. Ako je to tačno. Vidio sam na jednom portalu da su od danas je li ili od prvog 

nove cijene. 

Mišljenje je da nisu to cijene neke da naši građani. Dobra je stvar što je, kolko sam je 

li 6000 ulaznica je kupljeno ovih sezonskih. To je dobra stvar. Znači građani su prepoznali da 

je to dobro i za Preduzeće i naše građane da je 6000 naših ljudi. Znači kad bude toplo vrijeme 

imat ćemo 6000 posjetilaca već onih sigurnih. 

Što se tiče Komerativnog centra rekao sam. Znači treba nastaviti. Imamo jedan veliki 

problem tu, kako zaključak treba da imamo, velikih problema sa brojem ukopnih mjesta. Da 

to, to je gorući problem. Mislim da i vjerske zajednice već imaju problema i da pod hitno 

nešto trebamo uraditi na tom planu. Hvala lijepo. 

 

MIREL MIŠKOVIĆ 

 

 Zahvaljujem. Riječ ima Mirza Tupajić, SDA. 

 

MIRZA TUPAJIĆ 

 

 Ja vas još jednom pozdravljam. Ko što je jednom prije dvije godine moj kolega 

Mirnes kazao ovako isto u po diskusije, diskusija o javnim preduzećima, ljudi ovo nevalja. 

Previše se fale. Nije to dobro. I definitivno nije. Puno hvale, puno svega. A malo kad 

dubiozno pogledamo nije baš najbolja situacija. 

 I ne treba hvaliti, oni su za to plaćeni. Imaju punu odgovornost za poslovanje javnih 

preduzeća i naravno mi smo ovdje da im ukazujemo neke, na neke propuste, na neke stvari. A 

od njih očekujemo maksimalan rad, poboljšanje kvaliteta poslovanja, bilans stanja uspješan, 

nove ideje, inovacije i tako dalje. 

 Evo ovako. Ja ću se osvrnuti prvo na RTV 7. Ja ne razumijemo zbog čega vi, imate 

ekstra je slika, HD je signal, a niste gledani dovoljno. Nije, nije, nije dovoljno. To je javni 

servis grada. Nije, nije, nije dovoljno. Pa ne možete. 

 Može bolje. Može bolje. A to pošto je javni servis grada i u pravu ste i Imamović i 

Ajanović što su kazali da Gradsko vijeće nije dovoljno prezentirano ono što mi radimo, što 

donosimo. I definitivno trebaju, evo i govorili smo to i prošle godine, i pretprošle, i zaprošle 

godine vezano za ove emisije. Bili su i zaključci izglasani. Je li tako ako se ne varam? Evo i 

dan danas mi nemamo tih emisija. Tematskih emisija. 

 Evo aktuelna, aktuelni problem trenutno u gradu jeste djevojka, studentica, ja mislim 

da čak ona nije iz Tuzle da je student koji je došao sa strane, stanuje ovdje, i da je imala, 

mogla je platiti i životom da nisu momci na vrijeme vidjeli iz auta, nekolko pasa lutalica je 

napalo.  

I naravno treba tu tematska onaj emisija klubova vijećnika, nadležnih službi i da se to 

aktuelizira i da se malo i poboljša svijest, svijest građana. Imamo izuzetno dobru urađenu, 

definisanu Odluku o načinu držanja domaćih životinja i tako dalje. Izuzetno dobru. Nekolko 

puta smo i ovdje mijenjali neke članove i tako dalje. A i dan danas imamo isti ovaj problem.  

Moramo poboljšat znači, morate poboljšati gledanost. Slika fantastična, radnici, 

voditeljice fantastični, sve, ali mora biti ovih više emisija vezanih znači konkretno za, za, za 

grad. 

Evo dalje. Znači BIT centar. Prije tri, dvije, tri godine ja sam predložio jedan 

zaključak koji je prošao na Vijeću, a on je bio upućen prema Univerzitetu u Tuzli, to jest 

Vladi Tuzlanskog kantona, dvije, tri godine, tačno ne mogu se sjetiti, da se traži evo sad je 

aktuelna upisna politika na Univerzitetu, da povećaju broj studenata na onim smjerovima koji 

direktno su najpotrebniji ovim, ovim preduzećima. To su ta komercijalna, to su ti 

komercijalni smijerovi. 

Ja sam čuo da oni baš na fakultetu nemaju toliko dovoljno kapaciteta, međutim treba 

iznalaziti neko rješenje da se pronađu sredstva u Budžetu Tuzlanskog kantona, da idemo u 

tom pravcu. Jer to je znači sad aktuelno i ima prostora za nova zapošljavanja. 

Dalje. Komemorativni centar. Evidentno je ovaj smanjenje prihoda. Tamo ima 

obrazloženje da je, da imamo, da to Javno preduzeće ima manji prihod zbog smanjenog 

konzumiranja ovih potreba za ekshumaciju i tako dalje.  

Međutim gledajući one druge neke aktivnosti koje oni rade i u tim pozicijama imamo 

kontinuirano smanjenje prihoda. Šta je tu problem ja bi volio da to direktor Javnog preduzeća 

objasni. Tamo cvjećara, ne znam ima nekolko tih sektora. Broj radnika mislim da nije 

problem, 55 kako tamo piše. I treba nešto učiniti u tom Javnom preduzeću da bi ovaj trend se 

zaustavio. 

Što se tiče Panonike. Nekad sam govorio ovdje da je definitivno nama potrebno da li 

jedan malo veći bazen ili pokušat ne znam kolko to košta jedno zatvoreno jezero. Jest ovo 

Panonsko jezero iniciralo dolazak investitora koji su kupili Melain pa sad imamo tamo slani 

bazeni. 

Međutim, mislim da je imat takve uslove, slanu vodu, znači takav potencijal, banjski 

potencijal a ne iskoristit, da je to prilika i da to nekako treba dobro razmotriti. Napraviti ili 

jedan zatvoreni  bazen u krugu onaj Panonike, ili nekako ne znam sa staklom preko zime da 

se jedno od onih najmanjih jezera natkrije da bi se 365 dana koristile, to bi puno, puno 

značilo. 

Definitivno treba još sadržaja, sadržaja na jezeru. Što se tiče smještaja, znači ovo je 

poboljšalo i naravno i građevinu. Ljudi su širili znači kuće. Ko je imao dva sprata digao je 

treći, ko je imao jedan digo je drugi, napravili svoje pansione. 

Međutim, postavlja se pitanje kolko ovaj grad pošto su te pare iz ovog grada, iz našeg 

Budžeta, milioni su uloženi u gradnju Panonskih jezera, kolko se to sad vraća gradu kroz 

naplatu taksi. Znači ono indirektno. 

Ljudi ekstra dobro zarađuju na osnovu Panonskih jezera, grad je uložio u to, eh sad 

kolko se gradu vraća u obliku naplate tih taksi. Tu dosta inspekcija treba da bolje radi svoj 

dio posla. 

Pitao bi da li postoji mogućnost gore ono u Slavinovićima što imaju oni tuševi, je li to 

gradsko? Kome pripada taj dio? Da to malo. Privatno je to? Dobro to. Ako je državno, ako 

iole ikakve ima mogućnosti i to bi moglo biti dio Panonike. Pa može se i to kupiti ako je to 

privatno da se napravi, da se širi, u ovom smislu što je Lejla i potpuno je podržavam i treba 

ne jedan taj aparat. Ja mislim da on 6, 7.000 maraka košta. 

Evo kolega je kazao da postoji mogućnost jedna donacija, a bez obzira na to u 

rebalansu Budžeta nisu to veliki novci a izuzetno ima značaj. Imamo i non-stop i koncerte i 

neke druge događaje gdje stvarno treba taj aparat. 

I pored znači, vi ste kazali da ima tu vozač i medicinar. Tu treba doktor. Tu treba 

definitivno doktor. Pogotovo na Panonskim jezerima zna nekad biti i po 12 i 13.000 ljudi. 

Definitivno tu mora biti dežurni  doktor. 

I da se u rebalansu Budžeta evo za ovu godinu, nije to puno para, da nabavimo dva. 

Da bude donacija našem Domu zdravlja. I da to bude vlasništvo Doma zdravlja i da se koristi 

tokom cijele, cijele godine. 

Imo sam svašta nešto. Svugdje sam nešto pisao. Samo da vidim. I ne slažem se za ovo 

povećavanje, povećanje plata. Ali bi ako se desi. (EDIM KADIĆ – Ako zarade.) Ako zarade, 

napaviti nekakav sistem bonusa. Ako zarade, ako naprave neku novu vrijednost, naravno 

treba nagraditi. Ipak preuzeli ste odgovornost znači vođenje javnih preduzeća koje jedan dio 

ipak dolazi finansiranje iz Budžeta Grada i ja kao opozicionar ne mogu vas hvaliti. 

Izvještaji su vam super. Donekle sam zadovoljan sa radom ali može, mora i mora, 

mora mnogo, mnogo to bolje ići. Eto. Hvala vam. 

 

MIREL MIŠKOVIĆ 

 

 Zahvaljujem. Ima li još neko od prisutnih vijećnika za diskusiju? Ako nema, 

zaključujem raspravu vijećnika.  

 Sad stavljam na izjašnjavanje izvještaj o radu i poslovanju  Javnog preduzeća RTV 7 

d.o.o. Tuzla za 2016. godinu. 

 Pitam vijećnike, ko je za usvajanje ovog izvještaja, molim da digne ruku? (28) Ima li 

neko protiv? (Nema.) Suzdržan? (Nema.) 

 28 vijećnika je glasalo za, niko nije bio protiv ni suzdržan, te konstatujem da je 

IZVJEŠTAJ O RADU I POSLOVANJU JP RTV 7 D.O.O. TUZLA ZA 2016. GODINU, 

jednoglasno usvojen. 

 Sada stavljam na izjašnjavanje izvještaj o radu i poslovanju Javnog preduzeća Biznis 

inovacije i tehnologije Tuzla za 2016. godinu. 

Pitam vijećnike, ko je za usvajanje ovog izvještaja, molim da digne ruku? (28) Ima li 

neko protiv? (Nema.) Suzdržan? (Nema.) 

 28 vijećnika je glasalo za, niko nije bio protiv ni suzdržan, te konstatujem da je 

IZVJEŠTAJ O RADU I POSLOVANJU JP BIZNIS INOVACIJE I TEHNOLOGIJE TUZLA 

ZA 2016. GODINU, jednoglasno usvojen. 

Sada stavljam na izjašnjavanje izvještaj o radu i poslovanju Javnog komunalnog 

preduzeća Komemorativni centar d.o.o. Tuzla za 2016. godinu. 

Pitam vijećnike, ko je za usvajanje ovog izvještaja, molim da digne ruku? (28) Ima li 

neko protiv? (Nema.) Suzdržan? (Nema.) 

28 vijećnika je glasalo za, niko nije bio protiv ni suzdržan, te konstatujem da je 

IZVJEŠTAJ O RADU I POSLOVANJU JKP KOMEMORATIVNI CENTAR D.O.O. 

TUZLA ZA 2016. GODINU, jednoglasno usvojen. 

Sada stavljam na izjašnjavanje izvještaj o radu i poslovanju Javnog komunalnog 

preduzeća  „Pannonica“ d.o.o. Tuzla za 2016. godinu. 

Pitam vijećnike, ko je za usvajanje ovog izvještaja, molim da digne ruku? (28) Ima li 

neko protiv? (Nema.) Suzdržan? (Nema.) 

28 vijećnika je glasalo za, niko nije bio protiv ni suzdržan, te konstatujem da je 

IZVJEŠTAJ O RADU I POSLOVANJU JKP „PANNONICA“ D.O.O TUZLA ZA 2016. 

GODINU, jednoglasno usvojen. 

Pozivam sekretara Gradskog vijeća Tuzla, da pročita zaključke vezano za vođenu 

raspravu po sva četiri preduzeća.  

 

MEDIHA NUHBEGOVIĆ 

 

 Dakle u vezano sa podtačkom a) Javno preduzeće RTV 7 d.o.o. Tuzla, predlažu se 

sljedeći zaključci: 

1) Gradsko vijeće Tuzla traži, da se ispoštuju ranije doneseni zaključci, a u vezi sa 

pravovremenim i istinitim informisanjem javnosti i obezbjeđenjem reemitovanja snimaka sa 

sjednica Gradskog vijeća Tuzla, uključujući i putem elektronskih portala. 

2) Radi transparentnijeg rada Gradskog vijeća Tuzla, obezbijediti kontinuirano 

reemitovanje sjednica ili dijelova sjednica Gradskog vijeća Tuzla, a na način da se ne ugrozi 

progmaska šema. Do naredne sjednice Gradskog vijeća Tuzla, dostaviti Plan aktivnosti u vezi 

sa realizacijom ovog i drugih zaključaka. 

3) Upućuje se preporuka Javnom preduzeću „RTV 7“ d.o.o. Tuzla, da u skladu sa 

Izbornim zakonom Bosne i Hercegovine, omogući bolju prezentaciju političkih subjekata, 

kako van izborne kampanje, tako i u toku izborne kampanje (Kroz dijaloške emisije ili na 

drugi način.). Preporučuje se Javnom preduzeću „RTV 7“ d.o.o. Tuzla, da se u toku godine 

veća pažnja posveti radu Gradskog vijeća, klubova vijećnika i komisija Vijeća, kroz tematske 

emisije i slično. 

4) Pokreće se inicijativa da se u Rebalansu Budžeta Grada Tuzla za 2017. godinu  ili u 

Budžetu Grada Tuzla za 2018. godinu, poveća iznos sredstava namijenjenih kao transfer za 

rad Javnog preduzeća „RTV 7“ d.o.o. Tuzla, za kadrovsko jačanje i nabavku savremene 

opreme, koja će omogućiti snimanje i emitovanje sa lica mjesta. 

Vezano za podtačku b) BIT centar Tuzla nije bilo prijedloga zaključaka. 

  Podtačka c) Komemorativni centar d.o.o. Tuzla predlažu se sljedeći zaključci: 

1) Da Gradsko vijeće traži, da se što prije krene u realizaciju izgradnje centralnog 

gradskog groblja kako bi se riješio problem nedostatka mjesta za ukop. 

Dalje. Podtačka d) Javno komunalno preduzeće „Pannonica“ d.o.o Tuzla: 

1) Gradsko vijeće pokreće inicijativu, da se kroz Rebalans Budžeta Grada Tuzla za 

2017. godinu obezbijede sredstva za nabavku mobilnog aparata automatskog vanjskog 

defribrilatora, ako se isti ne nabavi iz drugih izvora (Kao što su na primjer donacije i slično.). 

Aparat bi se koristio na kompleksu „Pannonica“ u vrijeme ljetnje sezone, a u ostatku godine 

na javnim skupovima, i koji bi se povjerio na upravljanje i korištenje Službi hitne medicinske 

pomoći pri Javnoj zdravstvenoj ustanovi Dom zdravlja „Dr. Mustafa Šehović“ Tuzla.  

2) Gradsko vijeće Tuzla, traži da se kroz sveobuhvatnu analizu sagleda mogućnost 

otvaranja novih sadržaja na kompleksu „Pannonica“, koji će omogućiti rad Javno 

komunalnog preduzeća „Pannonica“ Tuzla izvan ljetnje sezone. 

3) Gradsko vijeće Tuzla traži, da se na kompleksu „Pannonica“ poboljša kvalitet 

ugostiteljskih usluga. 

 

MIREL MIŠKOVIĆ 

 

 Zahvaljujem sekretaru. Sada stavljam na izjašnjavanje pročitane zaključke. 

 Pitam vijećnike, ko je za usvajanje  ovih zaključaka, molim da digne ruku? (28) Ima li 

neko protiv? (Nema.) Suzdržan? (Nema.) 

 28 vijećnika je glasalo za, niko nije bio protiv ni suzdržan, te konstatujem da su 

jednoglasno usvojeni sljedeći zaključci: 

Podtačka  a) JP RTV 7 d.o.o. Tuzla: 

1) Gradsko vijeće Tuzla traži, da se ispoštuju ranije doneseni zaključci, a u vezi sa 

pravovremenim i istinitim informisanjem javnosti i obezbjeđenjem reemitovanja snimaka sa 

sjednica Gradskog vijeća, uključujući i putem internet portala. 

2) Radi transparentnijeg rada Gradskog vijeća Tuzla, obezbijediti kontinuirano 

reemitovanje sjednica ili dijelova sjednica Gradskog vijeća Tuzla, na način da se ne ugrozi 

progmaska šema u JP RTV „7“ d.o.o. Tuzla. Do naredne sjednice Gradskog vijeća Tuzla, 

dostaviti Plan aktivnosti u vezi sa ovim zaključkom i drugim zaključcima sa sedme redovne 

sjednice Gradskog vijeća Tuzla. 

3) Upućuje se preporuka JP „RTV 7“ d.o.o. Tuzla, da u skladu sa Izbornim zakonom 

BiH, omogući bolju prezentaciju političkih subjekata, kako van izborne kampanje, tako i u 

toku izborne kampanje (Kao npr. kroz dijaloške emisije ili na drugi način.). Preporučuje se JP 

„RTV 7“ d.o.o. Tuzla, da se u toku godine veća pažnja posveti radu Gradskog vijeća, klubova 

vijećnika i komisija vijeća, kroz tematske emisije o usvojenim dokumentima na sjednicama 

Gradskog vijeća Tuzla i slično. 

4) Pokreće se inicijativa da se u Rebalansu Budžeta Grada Tuzla za 2017. godinu  ili u 

Budžetu Grada Tuzla za 2018. godinu, poveća iznos sredstava namijenjenih kao transfer za 

rad JP „RTV 7“ d.o.o. Tuzla, kadrovsko jačanje preduzeća i nabavku savremene opreme, koja 

će omogućiti snimanje i emitovanje sa lica mjesta. 

  Podtačka c) JKP Komemorativni centar d.o.o. Tuzla: 

1) Gradsko vijeće traži, da se što prije krene u realizaciju izgradnje centralnog 

gradskog groblja kako bi se riješio problem nedostatka mjesta za ukop. 

Podtačka d) JKP „Pannonica“ d.o.o Tuzla: 

1) Gradsko vijeće pokreće inicijativu, da se kroz Rebalans Budžeta Grada Tuzla za 

2017. godinu obezbijede sredstva za nabavku mobilnog aparata automatskog vanjskog 

defribrilatora, ako se isti ne nabavi iz drugih izvora (donacija i slično). Aparat, bi se koristio 

na kompleksu „Pannonica“ u vrijeme ljetnje sezone, a u ostatku godine na  javnim 

skupovima,  i koji bi se povjerio na upravljanje i korištenje Službi hitne medicinske pomoći 

pri JZU Dom zdravlja „Dr.Mustafa Šehović“ Tuzla.  

2) Gradsko vijeće Tuzla, traži da se kroz sveobuhvatnu analizu sagleda mogućnost 

otvaranja sadržaja na kompleksu „Pannonica“, koji će omogućiti rad JKP „Pannonica“ Tuzla 

izvan ljetnje sezone. 

3) Gradsko vijeće Tuzla traži, da se na kompleksu „Pannonica“ poboljša kvalitet 

ugostiteljskih usluga. 

Sada prelazimo na sljedeću tačku dnevnog reda. 

 

ALEKSANDAR VUJADINOVIĆ  

 

Prelazimo na jedanaestu tačku dnevnog reda: 

 

IZVJEŠTAJ O RADU JAVNIH USTANOVA ČIJI JE OSNIVAČ ILI 

SUOSNIVAČ GRAD TUZLA ZA 2016. GODINU: 

 

a) JU Međunarodna galerija portreta Tuzla 

b) JU “Dom mladih” Tuzla  

c) JU Centar za socijalni rad Tuzla  

d) JZU Gradske apoteke Tuzla 

 

Predlagač je Upravni odbor Javne ustanove. Obrađivači su menadžmenti Javne 

ustanove. 

A materijal razmatrali: Komisija za ekonomske odnose, Komisija za poduzetništvo, 

Komisija za mlade, obrazovanje i sport i klubovi vijećnika. 

Pitam vijećnike, ima li potrebe da nam za svaku od ovih javnih ustanova obrađivači 

materijala daju uvodno izlaganje? Pa pitam znači za Javnu ustanovu Međunarodna galerija 

portreta Tuzla? (MIRNES AJANOVIĆ – Pardon. Izvinjavam se. Poslovnička.) Poslovnička. 

Izvolte. 

 

MIRNES AJANOVIĆ 

 

 Predsjedavajući, poslovnička da se izjasnimo da o svim raspravljamo zajedno a 

pojedinačno o svakoj, svakoj javnoj ustanovi. 

 

ALEKSANDAR VUJADINOVIĆ 

 

 Dobro. Dobro. Uredu. Jesmo li za. Dobro. Uredu. Onda ćemo. Onda znači. Dobro. Da 

pitam vijećnike ko je za to da se raspravlja o svima a onda da se znači posebno o svakom 

izjašnjavamo. 

 Pitam vijećnike, ko je za ovaj prijedlog da se rasprava vodi zajedno o svim javnim 

ustanovama a da se pojedinačno izjašnjavamo o izvještajima, molim da digne ruku? (24) Ima 

li neko protiv? (Nema.) Suzdržan? (Nema.) 

 24 vijećnika su glasala za, niko nije bio protiv ni suzdržan, te konstatujem da je 

prijedlog da se rasprava vodi zajedno o svim javnim ustanovama a da se pojedinačno 

izjašnjavamo o izvještajima, jednoglasno usvojen. 

 Dobro. Onda otvaram raspravu znači klubova vijećnika. Vijećnik Mirnes Ajanović. 

Izvolte. Bosanska stranka. 

 

MIRNES AJANOVIĆ 

 

 Hvala predsjedavajući. Zamjenik predsjedavajućeg je bio na nivou, (MIREL 

MIŠKOVIĆ – Hvala.) tako da čestitam na dobrom zamjenjivanju predsjedavajućeg 

zamjeniku predsjedavajućeg. Samo jednu čašu. Nemojte to. Eto mora malo. Hajde. Ja. Bilo je 

zanimljivo. 

 Evo imamo opet četiri ustanove. Ja sam pripremio za obje prve diskusiju ali neću. Ni 

za Međunarodnu galeriju, niti za, odnosno za ovu tačno drugu po redu Dom mladih. 

 Iz razloga što dobio sam određene informacije bilo je nekakvih problema oko, 

pogotovo Domu mladih. Neki su bili, nesuglasice, ali ne znam tačno o čemu se radi. 

 A ova dva, ove dvije ustanove trebaju da budu sad nova Ustanova. I faktički izvještaji 

pošto se radi o trezorskom poslovanju i o svemu trebali proći da bi moglo da se realizuje ono 

što smo mi prethodno donijeli kao zaključku na današnjoj sjednici o objedinjavanju obje ove 

ustanove. 

 A onda okolnost recimo direktorica Doma mladih je dala ostavku, a onda rađen 

izvještaj po, bez nje. 

 Tako da ima tih stvari koje ukazuju na recimo i situaciju Međunarodna galerija 

portreta koristila prostor Doma mladih a nešto nije bilo pod zakupom. 

 Ja bih da predložim zaključak da ne ulazim u ovo, da usvoje se oba ova izvještaja, a 

da se obaveže ova nova Ustanova koja će biti formirana da izvrši provjeru rada i jedne i 

druge, šta se dešavalo, na koji način, da za jednu od narednih sjednica naravno kada bude u 

mogućnosti, kada se upostavi sistem funkcionisanja nove Javne ustanove dostavi kompletan 

jedan izvještaj Vijeću. 

 Eto da bude jedan to predlog zaključka, kako bi imali punu informaciju i faktički 

novog Upravnog odbora i novog rukovodećeg kadra. Da sagledaju šta je. Pošto će oni to 

preuzimati i uzimati sve i teret i obaveze i pogodnosti i sve, da mi dobijemo kada se to sve 

ustanovi i ustabili jednu informaciju u vezi dakle rada i u 2016. godini. Jedan poseban 

izvještaj.   

 Centar za socijalni rad Tuzla. Da nemamo mogućnost da vidimo ove izvještaje ne bi 

ni znalo kakvo nam je stanje, niti koliko oni rade. Ja imam priliku počesto biti u kontaktu sa 

Centrom u raznim okolnostima, pa i shodno profesionalnom angažmanu kao advokat, pa tek 

tada se može vidjeti koliki je zaista i kakav angažman Centra, sa kakvim se problemima 

susreću, koliko moraju ulaziti u živote drugih ljudi da bi im pomogli, a koliko ti isti ljudi im 

ne dozvoljavaju to ili prave probleme sami sebi i drugima oko sebe. 

 Dobra je ova prezentacija oko stanja na strani dva ili tri. Ne želim vas zamarati da 

vam čitam, ali zaista treba recimo ostaviti mogućnost da bude na web stranici i samih javnih 

preduzeća izvještaji o radu, koliko je porast siromaštva poguban za evo i za Grad Tuzlu a 

govori se generalno uzevši se u obzir stanje u državi, Federaciji i samom Kantonu. 

 Kako kasni naknada iz Budžeta Tuzlanskog kantona. Evo već u zaostatku po nekoliko 

mjeseci već tri godine. Imao sam priliku kao predsjednik Komisije za ljudska prava biti 

prilikom tih protesta kad su tražili pa čak i te minimalne iznose po dvadesetak maraka 

roditelji za djecu a koji se nalaze u teškom stanju. To je dobro opisano ovdje. 

 I mi moramo posebno dakle mi kao jedan zaključak, da shodno ovom izvještaju i 

ovom stanju koje je evidentirano posebno na strani dva i tri, tražimo od Vlade Tuzlanskog 

kantona poduzimanje mjera kako bi se ovo stanje riješilo. Dakle u vezi naknada, socijalnih 

naknada koje se duguju, koje kasne. 

 Ovdje su brojni i sa teškim oboljenjima. Karcinom, mentalna, tuberkuloza i teška 

druga oboljenja, povećan broj penzionera koji je ostao nezbrinut od svojih najbližih, opšte 

ugroženosti porodice, porodica. 

 A onda opet na sve to dolazi ova okolnost ne plaćanja i zaostaci i tražimo dakle da se 

od strane predsjedavajućeg, odnosno Stručne službe Vijeća, sačini ta jedna informacija koja 

će se dostaviti Kantonu, da mi u ime Centra mi kao Grad, odnosno Gradsko vijeće tražimo 

realizaciju i isplatu svih ovih naknada na vrijeme. Neka poduzmu dodatne mjere, jer radi se 

ipak o ljudima kojima eto zamislite 20 maraka znači egzistenciju. A nemaju ju je. 

 Onda je dalje dobro prošlo kroz, prošlo se kroz rad stručnih radnika. Ovdje su i tabele. 

Evo recimo treba javnost da zna. Vjerujte profula se nekad. Prođe izmjena zakona a ne vidite 

izmjenu zakona. A čak prođe i nelogična izmjena zakona. 

 Naknade za porodiljsko odsustvo. Logika je i pisalo je u zakonu, dakle kad prođete 

porodiljsko odsustvo, uposlenik kada prođe, odnosno radnica, logika čekate da prođe onaj 

zadnji dan kada se ispuni tih godinu dana i završi bolovanje predajte zahtjev da bi dobili 

refundaciju. Logika. 

 Zamislite oni promijene zakon prije godinu dana. I stave da morate prije isteka 

bolovanja podnijeti zahtjev. Nelogično. Nema veze sa Centrom. Ali Centar odlučuje. I Centar 

kad uzme zakon, vi, poslodavci sačekaju da prođe, logika hajde razmišlja se, zakon bio prije 

godinama važio, prije godinu dana poslanici promijeniili zakon i kaže mora se prije isteka 

podnijeti.  

 Dakle vi morate prije nego što steknete pravo da dobijete pravo na godinu dana 

podnijeti zahtjev, inače zastarili ste. I piše, ko ne podnese prije gubi pravo za naknadu. I 

Centar mora samo odgovoriti da je neblagovremen. 

 Predlog da se vrati, izmjeni zakonska odredba, da se omogući poslodavcima nakon 

proteka godinu dana kad se protekne, kada plate obaveze faktički, da imaju pravo na 

refundaciju. Jer nemoguće je platiti obaveze jer se ne plaća obaveza unaprijed. Niti doprinosi, 

niti plata. Tek kad prođe mjesec dana onda plaćate u narednih dvadeset dana imate pravo 

zakonsko da platite i platu i doprinose. A napravili su propis da morate prije podnijeti. 

 Tako da evo i ovo je jedan od zaključaka Skupštini Tuzlanskog kantona, da zakonsku 

odredbu kojom je promijenjen Zakona o zaštiti, koji definiše dakle ove jednokratne pomoći, 

odnosno pomoći za porodiljska odsustva, da se promijeni na način da se omogući da nakon 

proteka bolovanja i nakon naravno uplate sredstava, a ne prije, kad uplatite sredstva da se 

obavežete da morate uplatiti sredstva za naravno i plate i zdravstveno i penziono i sve ono što 

je obaveza iz doprinosa, tek onda stičete pravo da predate. A ne odmah ili prije. I ostaviti 

jedan period i rok dok se ne izvrši uplata. Da iskoristimo već ovo stanje. Bilo je dakle u 2016. 

343 naknade. 

 E sad imamo rad na prevenciji i sprečavanju negativnih društvenih pojava sa 

delikventnom djecom, omladinom. Prostitucija, trgovina ljudima, skitnja, prosijačenje, 

opisuju to sve, posredovanje, alkoholizam, narkomanija, posredovanje sa određenim licima i 

njihovim porodicama, saradnja sa svim naravno subjektima. 

 Veoma kompleksan rad i zaista ne znamo koliko Centar radi dok se ne upustite u 

aktivnost kada morate tražiti usluge Centra ili sarađujete s njima i onda tek vidite koliko je, 

koliko su angažovani. 

 I dobro upozoravaju da se svi zakoni i odluke trebaju staviti u proces javne rasprave 

kako bi se učesnici u sistemu socijalne zaštite mogli upoznati i učestovati u njima. To je ista 

ova stvar sa ovima zakonom.  

Dakle nismo ga imali u adekvatnom smislu u javnoj raspravi, samo jedna odredba 

izmijenjena, predaje se zahtjev do isteka bolovanja a prije je bilo nakon isteka bolovanja 

porodiljskog. Dobar izvještaj. Treba ga usvojiti.  

I ostaje izvještaj o radu i poslovanju Javne ustanove Gradske apoteke Tuzla. Ja sam 

više puta za ovom govornicom govorio o tome. Oni evo na strani pet govore da treba 

unapređivati kadrove, da budu najkvalitetniji iz oblasti farmaceutske djelatnosti, što je 

pozitivno.  

Broj apoteka koji je otvoren je prezentiran. Primljeno je šest magistara na određeno 

vrijeme, kako bi se uskladio broj zaposlenih magistara farmacije sa zakonskim okvirima koji 

regulišu tu oblast. Malo mi nelogično. Na određeno vrijeme. 

Zašto je na ovaj način se ušlo u to da bi se, a pogotovo što su dva farmaceuta napustila 

Ustanovu. Da li je bilo potrebno na neodređeno vidjet ćemo, ali evo ova je stvar meni 

nejasna. Ne znam zašto se uradilo na ovakav način. 

A onda na strani sedam, vidimo plate 1.196 maraka visoka stručna sprema, viša 818 i 

tako dalje. I zaista malo mi simpatično. Najveća neto prosječna plata je 2.690. Kako može 

biti najviša prosječna plata. Ja, nešto mi simpatično. A najniža osnovna prosječna isplaćena 

plata je 351. Baš kao 351. A baš najniža prosječna. Neću da se smijem ali je smiješno. Ali 

hajde idemo dalje.  

Možda je neko pogrešno razumio. Valjda postoji prosječna plata ili najviša plata ili 

najniža plata. Moramo uvijek znati kolika. Ovo je prosječna. Ali dobro. 

E sad ovako redom prolazim. Zanimljiv izvještaj. Aktivnosti uređenja i adaptacije u 

2016. godini. Evo pohvale su da, kažu s ciljem očuvanja i poboljšanja poslovne saradnje 

ostvarili smo donacije od pojedinih veledrogerija i proizvođača lijekova, gdje je potvrđena 

dosadašnja saradnja sa veledrogerijama i ista podignuta na viši nivo, zahvaljujući dodatnom 

anagažmanu kompletne uprave Ustanove i Upravnog odbora. 

Citiram. Tako su u toku 2016. godine djelimično renovirane i obnovljene apoteke: 

“Banovići“, “Slatina“ i “Dijetetika“, hvala, svaka čast, zaista za pohvalu, ali stoji zahvaljujući 

donacijama veledrogerijama MGM Farm i ima neki Feniks. Piše “Phoenix“. X stoji. Pa valjda 

je Feniks. Ja. Učili smo čitaj kako piše. Ali eto hajde de. 

Dakle dali su donacije. Zaista je fino kad imate i primate donacije. Šta je meni malo 

nejasno u ovome svemu. Evo ja sam pogledao. Dakle ovo je strana osam. Evo ko želi nek 

otvori stranu dvadeset i jedan i dvadeset i dva. 

Ta što je dala donaciju veledrogerija MGM Farm je prodala Javnoj ustanovi JZU 

“Gradske apoteke“ Tuzla, Javna zdravstvena ustanova, prodala je lijekova u iznosu od 

784.257,35 maraka. Dakle gotovo 800.000 maraka od ukupno 1.200.000 prodatih, kupljenih 

sa svim ostalim. Ostali se vrte negdje na 18, 3.000, 12, 400 maraka, 9, a ovaj “Phoenix“ ili 

Feniks 194.817,80. 

Milion maraka dvije veledrogerije koje su dale donacije. Je li to logično? Je li logično 

da se daju donacije a da budete od 1.200.000, milion maraka vi koji ste prodali lijekova. Je li 

to uredu? Pitam evo vas. Meni nije logično.  

Gdje je Zakon o javnim nabavkama? Na koji način se nabavljalo? Zašto nema opisano 

ovdje ? Meni nije uredu. 

Dakle mi u izvještaju imamo okolnost da je neko davao donacije i od 1.200.000, 

milion dobio. Pogotovo ovaj MGM Farm. (ELVIR KASUMOVIĆ – Em-dži-em.) Ili Em-dži-

em. Ne znam kako se čita. Evo ako kažemo ako ćemo tako. 

784.000. Ovo meni nije jasno. Možda je sve uredu, ali mi nije jasno kao vijećniku. 

Pogotovo što su dobili donaciju. 

Eh sad da vidimo dalje. Kažu zalihe lijekova predstavljaju veoma važan segment, to je 

na strani dvanaest, koji značajno utiče na poslovni rezultat zbog čega se ovome posvećuje 

posebna pažanja. Upravljanje zalihama je zadatak koji se mora provoditi kontinuirano i tako 

dalje i tako dalje. 

Zalihe lijekova imaju velike. Ne znamo kolike su. Samo sam vidio na strani, samo da 

vidim gdje je to bilo u izvještaju. Evo ovdje gdje imate ovaj bilans stanja i uspjeha, strana 

dva. Rashodi i gubici na zalihama 26.974 marke za godinu dana. Izgubljeno na zalihama 

26.000 maraka. A napravili su neke ogromne zalihe. A ne piše kolike. 

Ali onda kod tih zaliha imate još jednu stvar kad pogledate stranu devet. Zaista 

zanimljiv izvještaj. Kažu, zbog trenda pada cijena lijekova koji je nastavljen i u 2016. godini. 

Pa što će onda zaliha tolika ako padaju cijene lijekova. Pa valjda je bitno ne imati zalihe jer 

će biti jeftinije kupiti naredne godine. Naredni mjesec. 

Ja zaista kad sam čitao ovaj izvještaj nisam dugo vidio ovako zanimljiv izvještaj. Ovo 

je šokantno. Ovo što ja vidim iz izvještaja je šokantno. Ja sam, ne rijetko me šta može 

šokirati, ali ovo u izvještaju jedno uz drugo kad stavite, ne možete da vjerujete. 

Kaže vidljivo je da su ukupne zalihe, na strani dvanaest na kraju, nešto veće od 

optimalnih. Veće su nego što je optimalno da imaju. Ali se u svakom slučaju radi o kurentnim 

zalihama, kurentnim, sa visokim koeficijentom obrta. A padaju cijene lijekova, a 26.000 

maraka izgubili za godinu dana. A mi iz Budžeta dali. Koliko? Nek me neko podsjeti. 60, 

70.000 maraka. 70.000 maraka za ovu godinu smo mi dali iz budžetskih sredstava za ovu 

Ustanovu. 

Jeste. Evo prihodi po osnovu granta. Bilo i tada sedamdeset. Samo da vidim, da ne 

pogriješi se. Ostvareno u 2016., 85.000. 

Onda na strani sedamnaest. Pogledajte 5.000 maraka stavka. Kazna za privredne 

prestupe. Kažnjeni za privredni prestup s 5.000 maraka. Zašto nemamo informaciju kakav je 

to privredni prestup. Pa to je krivično djelo. Ko je odgovaro? Protiv koga je podnesena 

krivična prijava? Imamo 2.000 maraka krađa. U rashodima. Regres je bio dobar, 30.000 

maraka. 

Puno je nelogičnosti u ovom izvještaju. Puno je novca u ovom izvještaju. Puno je 

novca za jednu firmu koja je dobila oko 800.000 maraka, davala donacije. Kako su, nemamo 

informaciju ni u obrazloženju, kako su vršene ove nabavke, na koji način, ko je nabavljao, ko 

je dakle imao mogućnost da kaže uzet ću od tebe a neću odavde. Tebi ću uzet za 5.000, a 

njemu ću za 800.000 uzet. Je li to dobra volja ili je nekakav drugi uticaj. Vrte se okolnosti 

razne, razni, pominju razne procente. 

Ja u ovakvoj fazi ne mogu glasat za ovaj izvještaj. Predlažem i vama kao kolegama, 

da ne uđemo u nešto što po Statutu znači odgovornost gradskih vijećnika, u slučaju da podrže 

nešto što je protupropisno. 

Predlažem zaključak da se vrati ovaj izvještaj Ustanovi, da se dostavi shodno evo ovoj 

mojoj diskusiji obrazloženje, detaljna informacija, načini kako je vršena naknada, naplata, 

kakve donacije, javna nabavka, koliko, od koga, zašto, puna informacija sa propratećom 

dokumentacijom i da se to pripremi za jednu od narednih sjednica jer sam vjerovatno, 

ubijeđen sam, da ne može to biti za narednu sjednicu, dakle treba ta kompletna 

dokumentacija da nam se dostavi. 

Ako je to puno materijala, dakle informacija i izvještaj nek ide svakom vijećniku, a 

predsjednicima klubova detaljna informacija sa računima i svim odlukama naravno lica koja 

su odlučivala o nabavkama, kako bi se mogli tada izjasniti o ovom izvještaju a da nemamo 

mogućnost da ugrozimo sebe prilikom glasanja o istom. Hvala predsjedavajući. 

 

ALEKSANDAR VUJADINOVIĆ 

 

 Eh hvala lijepo. (ELVIR KASUMOVIĆ – Mogu li repliku?) Replika. Kasumović 

Elvir, SBB. Izvolte. 

 

ELVIR KASUMOVIĆ 

 

 

 Iz ovog izlaganja gospodina Ajanovića. Evo u razgovoru sa građanima u zadnje  

vrijeme Gradonačelnik stalno spominje neku faramaceutsku mafiju. Žao mi je što nije ovdje 

da ga pitam je li na to možda mislio po tom pitanju. Ali evo prvu priliku ću iskoristiti pa kad 

ga vidim da pitam konkretno.  

Vjerovatno je on mislio na ova dešavanja koja je gospodin Ajanović sad iznio ovdje. 

 

ALEKSANDAR VUJADINOVIĆ 

 

 Uredu. Hvala lijepo. (MIRNES AJANOVIĆ – Poslovnička.) Poslovnička. Vijećnik 

Mirnes Ajanović. 

 

MIRNES AJANOVIĆ 

 

 Zahvaljujem se kolegi Kasumoviću. Zaboravio sam reći. Izvinjavam se i ostalim 

kolegama. I Gradonačelniku. 

 Prije sjednice Vijeća, pa i u toku sjednice Vijeća, parlamentarna većina je raspravljala 

o ovoj okolnosti zajedno sa Gradonačelnikom. Dakle bili smo zajedno, obavili smo 

razgovore, dakle sve članice parlamentarne većine. I zauzeli smo stav kao parlamentarna 

većina  da ćemo mi na ovaj način ovaj izvještaj vratiti uz ove predloge. 

 Ja se zaista izvinjavam kako sam ono pričao kao, kao gradski vijećnik. Hvala vam 

kolega Kasumović na replici. Dakle i Gradonačelnik i sve članice parlamentarne većine, 

odnosno predstavnici klubova i predstavnici stranaka, složili su se da izvještaj se vrati i da na 

ovaj način kako sam prezentirao dostavi se informacija Gradskom vijeću. Hvala. 

 

ALEKSANDAR VUJADINOVIĆ 

 

 Uredu. Hvala lijepo. Sledeći se javio Mirza Tupajić, SDA. Izvolte. 

 

MIRZA TUPAJIĆ 

 

 Ja vas još jednom pozdravljam. Neću dugo. Imamo jako bitnu je li tako tačku 

dvanaest što ste vi predložili vezano za pse lutalice i tako dalje. 

 Ja ću malo više oko Javnog preduzeća Dom mladih Tuzla. Malo sam čitao detaljnije 

ovaj materijal pa samo na neke tehničke stvari da, da upozorim. 

 Tamo piše pet uposlenika radi sa VSS-om. A morate ispraviti tamo, vi imate jednog 

radnika više sa VSS-om i jednog radnike više sa VŠS-om. To je sa višom stručnom spremom. 

Naravno oni rade sa SS poslove ali imaju tu, ovaj tu diplomu.  

I kako sam dobio informaciju oni već sedam godina traže da napreduju u tom 

preduzeću. Iako su završili javni znači onaj univerzitet sve po, a da tamo kao na, imamo 

slučajeve da neko sa privatnim diplomama donese odjednom neku diplomu i dobije bolji 

status, bolje radno mjesto. 

 Ovdje kako sam vidio nema informacije o prestanku rada Kino Kaleidoskop i raskidu 

Ugovora sa d.o.o. Oskar film iz Banja Luke. Volio bi da to ide kako zaključak, da nam se to 

naknadno evo može na sledećoj sjednici dostavi. I tamo nema, ja nisam vidio  u izvještaju 

broj prodanih ulaznica po mjesečnom nivou.  

 Slažem se evo na početku smo govorili oko ovog spajanja, da treba ulagati u 

budućnosti i u te objekte. I u Gornjoj Tuzli, i u Lipnici, i u drugim domovima, ne samo znači 

u centralnoj zgradi. Moramo naći neka sredstva da se, znači već su te zgrade i dotrajale. 

Potrebno je tu pofino renoviranja. 

 I kako sam dobio informaciju, da je tu potrebno dosta tehničkog znači osoblja. Da se, 

evo govorio sam na početku sjednice, dva radnika znači ove godine, pa sljedeće godine u 

rebalansu probati još dva. Znači tu treba konkretne radne snage a ne administracije. 

 Poželio bih sretan rad ovoj novoj direktorici. Ne znam kolko Lejla, Jogunčić je li tako, 

nadam se da ćete donijeti novu energiju, nove ideje i nek vam je sretan rad i neću baš ulaziti u 

Centar za socijalni rad ovaj put da nešto posebno kritikujem. A sledeće godine vidjet ćemo, 

ako bog da ja mislim da će to biti sve, sve dobro. Eto toliko.  

 

ALEKSANDAR VUJADINOVIĆ 

 

 Hvala lijepo. Da li se još neko ispred klubova vijećnika javlja za diskusiju? Ne. Da li 

se neko od vijećnika javlja za diskusiju? Ne javlja. Onda zaključujem raspravu po ovim 

tačkama dnevnog reda. 

 I stavljam na izjašnjavanje izvještaj o radu javnih ustanova čiji je Osnivač Grad Tuzla 

za 2016. godinu. Pa kako smo se već dogovorili znači idemo na pojedinačno izjašnjavanje. 

 Pod tačkom a) je bila, podtačkom, je bila Javna ustanova Međunarodna galerija 

portreta Tuzla. 

 Pa pitam vijećnike, ko je za usvajanje njihovog izvještaja? (HIDAJETA JARČEVIĆ – 

Predsjedavajući nismo. Oprostite mi nismo razumili. Oprostite) Dobro. 

 Znači pitam vijećnike, ko je za to da se usvoji izvještaj o radu i poslovanju za 2016. 

godinu pod a) to je Javne ustanova Međunarodna galerija portreta Tuzla, molim da digne 

ruku? (25) Ima li neko protiv? (Nema.) Suzdržan? (Nema.) 

 25 vijećnika je glasalo za, niko nije bio protiv ni suzdržan, te konstatujem da je 

IZVJEŠTAJ O RADU I POSLOVANJU JU MEĐUNARODNA GALERIJA PORTRETA 

TUZLA ZA 2016. GODINU, jednoglasno usvojen. 

 Sljedeći je izvještaj o radu i poslovanju Javne ustanove “Dom mladih” Tuzla za 2016. 

godinu. 

 Pitam vijećnike, ko je za to da se usvoji njihov izvještaj o radu i poslovanju za 2016. 

godinu, molim da digne ruku? (19) Ima li neko protiv? (Nema.) Suzdržan? (7) 

 19 vijećnika je glasalo za, niko nije bio protiv i 7 vijećnika je bilo suzdržano, te 

konstatujem da je IZVJEŠTAJ O RADU I POSLOVANJU JU “DOM MLADIH” TUZLA 

ZA 2016. GODINU, usvojen većinom glasova. 

 Sljedeći je izvještaj o radu i poslovanju Javne ustanove Centar za socijalni rad Tuzla 

za 2016. godinu. 

 Pitam vijećnike, ko je za to da se usvoji njihov izvještaj o radu i poslovanju za 2016. 

godinu, molim da digne ruku? (26) Ima li neko protiv? (Nema.) Suzdržan? (Nema.) 

 26 vijećnika je glasalo za, niko nije bio protiv ni suzdržan, te konstatujem da je 

IZVJEŠTAJ O RADU I POSLOVANJU JU CENTAR ZA SOCIJALNI RAD TUZLA ZA 

2016. GODINU, jednoglasno usvojen. 

 Dobro. S obzirom znači da ste čuli za ovaj predlog. Zamolit ćemo sekretara Vijeća da 

nam pročita zaključak koji je proistekao iz diskusije. 

 

MEDIHA NUHBEGOVIĆ 

 

 S obzirom je li da vijećnici ne bi bili u situaciji da glasaju za ili protiv izvještaja, bilo 

je određenih primjedbi i kolko sam shvatila iz diskusije vijećnika Ajanovića, predlaže se da 

se izvještaj vrati na doradu za jednu od narednih sjednica i da se u skladu sa diskusijama koje 

su iznesene u toku ove sedme redovne sjednice izvještaj o radu i poslovanju Javne 

zdravstvene ustanove “Gradske apoteke“ Tuzla doradi i da se inovirani izvještaj skupa sa 

dokumentacijom dostavi za jednu od narednih sjednica Gradskog vijeća Tuzla. 

S tim da ako dokumentacija bude preobimna da se ona dostavi predsjednicima 

klubova vijećnika a sama informacija, odnosno izvještaj dorađeni da se dostavi svim 

vijećnicima. 

 

ALEKSANDAR VUJADINOVIĆ 

 

 Hvala. Onda možemo staviti na glasanje ovaj izvještaj. Pa pitam prisutne. Zaključak. 

Pardon. Pa pitam vijećnike, ko je za to. (ELVIR KASUMOVIĆ – Poslovnička.) Poslovnička. 

Elvir Kasumović, SBB. Izvolte. 

 

ELVIR KASUMOVIĆ 

 

  Molim sekretara samo da nam u Poslovniku tamo, ko može povući tačku sa dnevnog 

reda, u kom momentu i tako dalje. Da nam malo obrazloži. (MENSUR ALIĆ – Ne povlači se 

tačka.) (MEDIHA NUHBEGOVIĆ – Ne povlači se. Nego se.) (ALEN KAPIDŽIĆ – Odgađa 

se izjašnjavanje.) (MENSUR ALIĆ – Odgađa se izjašnjavanje.) 

 Ona je već ušla u proceduru i u dnevnom redu je. O tome govorim. (MEDIHA 

NUHBEGOVIĆ – Evo ovako. Ako može. Evo ja ću.) 

 

ALEKSANDAR VUJADINOVIĆ 

 

 Pardon. Evo zamolit ćemo sekretara. Samo malo molim vas. Zamolit ćemo sekretara 

Vijeća da nam da pojašnjenje. 

 

MEDIHA NUHBEGOVIĆ 

 

 Ja se izvinjavam. Malo su mi potrebne bolje naočare pa dok sam našla. Znači član 77. 

Poslovnika koji je na snazi, kaže da Vijeće odlučuje o prijedlogu koji može usvojit, odbiti ga, 

ili odložiti izjašnjavanje radi daljeg proučavanja. 

 Dakle ovdje je predloženo da se odloži izjašnjavanje radi daljeg proučavanja, odnosno 

radi dostavljanja dodatnih informacija. 

 

ALEKSANDAR VUJADINOVIĆ 

 

 Dobro. Hvala lijepo. Onda pitam vijećnike, shodno ovom pojašnjenju, ko je za da se 

usvoji zaključak vezan za prethodnu tačku dnevnog reda, koja je pročitana znači od strane 

sekretara Gradskog vijeća. 

 Ko je za? Ima li neko protiv? Suzdržani? Konstatujem da je pročitani zaključak od 

strane sekretara Gradskog vijeća usvojen jednoglasno sa 27, usvojen sa 27 glasova za i bio je 

jedan suzdržan. Tri? Ja se izvinjavam. Molim vas Janjo hoćete li još jednom pročitati. 

 Pitam ponovo vijećnike, ko je za to da se usvoji ovaj zaključak koji je pročitan od 

strane sekretara Gradskog vijeća, molim da digne ruku? (25) Ima li neko protiv? (Nema.) 

Suzdržan? (3) 

 25 vijećnika je glasalo za, niko nije bio protiv i 3 vijećnika su bila suzdržan, te 

konstatujem da je većinom glasova usvojen prijedlog da se odlaže izjašnjavanje o izvještaju o 

radu i poslovanju JZU Gradske apoteke Tuzla za 2016. godinu za jednu od narednih sjednica, 

radi davanja dodatnih pojašnjenja, uz sljedeće zaključke: 

d) JZU „Gradske apoteke“Tuzla: 

1) Gradsko vijeće Tuzla, traži da se u skladu sa diskusijama sa ove sjednice doradi 

Izvještaj o radu i poslovanju JZU “Gradske apoteke” Tuzla , te  da se inovirani izvještaj 

skupa sa dokumentacijom dostavi za jednu od narednih sjednica Gradskog vijeća Tuzla.  

2) Ukoliko dokumentacija bude obimna, istu dostaviti predsjednicima Klubova 

vijećnika, a dorađeni izvještaj vijećnicima. 

  Sljedeća tačka dnevnog reda je tačka dvanaest, a to je razmatranje problematike pasa 

lutalica sa osvrtom na posljednje događaje-napad pasa lutalica na građanku u Tuzli. (MIREL 

MIŠKOVIĆ – Imaju zaključci.) (MEDIHA NUHBEGOVIĆ – Imaju i zaključci.) A ha. Imaju 

i zaključci. (MIREL MIŠKOVIĆ – Imaju zaključci.) Dobro. Hvala lijepo na sugestiji. Samo 

malo molim vas. (MEDIHA NUHBEGOVIĆ – Znači vezano za ove tri javne ustanove. Ove 

druge. Da pročitam zaključke.) Uredu. 

 S obzirom da smo. Samo malo. Molim vas. S obzirom da smo mi usvojili izvještaje 

od ostalih javnih ustanova, a to je: Međunarodne galerije portreta u Tuzli,  Javne ustanove 

“Dom mladih” Tuzla i Javne ustanove Centar za socijalni rad Tuzla, iz diskusija koje su 

proistekle izvedeni su određeni zaključci koje smo zaboravili da izglasamo, odnosno da 

glasamo za njih. 

 Pa ćemo zamoliti sekretara Vijeća da nam pročita zaključke koji su proistekli za prva 

tri izvještaja pod a), b) i c). 

 

MEDIHA NUHBEGOVIĆ 

 

 Znači zaključci vezano za Međunarodnu galeriju portreta a i za Dom mladih:  

1) Gradsko vijeće Tuzla, traži od budućeg menadžmenta Javne ustanove Centar za 

kulturu, da nakon otpočinjanja rada ove javne ustanove, Vijeću dostave informaciju o radu i 

stanju imovine i potraživanja i dugovanja u Javnoj ustanovi Međunarodna galerija portreta 

Tuzla i Javnoj ustanovi “Dom mladih” Tuzla u 2016. godini dok one su postojale kao takve. 

b) Javna ustanova “Dom mladih” Tuzla:  

Gradsko vijeće Tuzla, traži da se za jednu od narednih sjednica Gradskog vijeća Tuzla 

dostavi informacija o zatvaranju Kina „Kaleidoskop“ sa finansijskim pregledom, koji će 

obuhvatiti između ostalog i broj prodatih ulaznica u toku rada kina. 

Pod c) imamo zaključke vezane za Javnu ustanovu Centar za socijalni rad Tuzla:  

1) Gradsko vijeće Tuzla pokreće inicijativu prema Vladi i Skupštini Tuzlanskog 

kantona, da se pristupi izmjenama Zakona o socijalnoj zaštiti, zaštiti civilnih žrtava rata i 

porodica sa djecom Tuzlanskog kantona na način, da se poslodavcima čije su uposlenice na 

porodiljskom odsustvu omogući da zahtjev za refundaciju isplaćene naknade u vrijeme 

porodiljskog odsustva, podnesu nakon isteka trajanja porodiljskog odsustva, dakle po isteku 

perioda od godinu dana. 

2) Gradsko vijeće Tuzla, traži od Ministarstva za rad, socijalnu politiku i povratak 

Vlade Tuzlanskog kantona, da redovno i blagovremeno dostavljaju naknade na ime 

ostvarenih prava građana iz oblasti socijalne zaštite a koja su definisana Zakonom o o 

socijalnoj zaštiti, zaštiti civilnih žrtava rata i porodica sa djecom TK-a. 

 

ALEKSANDAR VUJADINOVIĆ 

 

 Hvala sekretaru Vijeća. 

 Pitam vijećnike, ko je za predložene zaključke, molim da digne ruku? (26) Ima li neko 

protiv? (Nema.) Suzdržan? (Nema.) 

 26 vijećnika je glasalo za, niko nije bio protiv ni suzdržan, te konstatujem da su 

jednoglasno usvojeni sljedeći zaključci: 

a) JU Međunarodna galerija portreta Tuzla: 

1) Gradsko vijeće Tuzla, traži od budućeg menadžmenta JU Centar za kulturu, da 

nakon otpočinjanja ove javne ustanove sa radom, dostave informaciju o radu i stanju 

imovine, potraživanja i dugovanja JU Međunarodna galerija portreta Tuzla i JU “Dom 

mladih” Tuzla u 2016. godini do gašenja navedenih javnih ustanova. 

b) JU “Dom mladih” Tuzla:  

Gradsko vijeće Tuzla, traži da se za jednu od narednih sjednica Gradskog vijeća Tuzla 

dostavi informacija o zatvaranju Kina „Kaleidoskop“ sa finansijskim pregledom, koji će 

obuhvatiti između ostalog i broj prodatih ulaznica u toku rada kina. 

c) JU Centar za socijalni rad Tuzla:  

1) Gradsko vijeće Tuzla pokreće inicijativu, da se pristupi izmjeni Zakona o socijalnoj 

zaštiti, zaštiti civilnih žrtava i porodica sa djecom TK na način, da se poslodavcima čije su 

uposlenice na porodiljskom odsustvu omogući da zahtjev za refundaciju isplaćene naknade za 

porodiljsko odsustvo, podnose nakon isteka trajanja porodiljskog odsustva. 

2) Gradsko vijeće Tuzla, traži od Vlade Tuzlanskog kantona i Ministarstva za rad i 

socijalnu politiku TK, da se redovno i blagovremeno dostavljaju naknade na ime prava iz 

oblasti socijalne zaštite definisanih Zakonom o o socijalnoj zaštiti, zaštiti civilnih žrtava i 

porodica sa djecom TK, a koje po ocjeni Gradskog vijeća sada evidentno kasne. 

 

Prelazimo na dvanaestu tačku dnevnog reda:               

 

RAZMATRANJE PROBLEMATIKE PASA LUTALICA SA OSVRTOM NA 

POSLJEDNJE DOGAĐAJE-NAPAD PASA LUTALICA NA GRAĐANKU U TUZLI 

 

Po ovom pitanju, odnosno ovoj tački dnevnog reda koja je bila prijedlog Klub 

vijećnika Bosanske stranke i uvrštavanje u dnevni red kako smo izglasali. 

Pitam prisutne ko želi da diskutuje? Otvaram raspravu klubova vijećnika. Vijećnik 

Mirnes Ajanović. Izvolte. 

 

MIRNES AJANOVIĆ 

 

 Hvala predsjedavajući. Evo desio se napad pasa lutalica na građanku Tuzle, moglo je 

biti na svakako, ali je povod ove tačke dnevnog reda je bila ova situacija. 

 Bilo je i prije također jedan napada ali nismo imali medijsku informaciju, 

eksploataciju ovog slučaja kao ovog slučaja. 

 Mi smo više puta na Vijeću uz pomoć doktora Ferizbegovića i Javnog preduzeća 

Veterinarska stanica Tuzla raspravaljali o problemima pasa lutalica. Donosili odluke, 

zaključke, predloge. 

 Imali smo u jednom periodu stanje vrlo riješeno, apsolutnu kontrolu nad psima. Čak 

smo i izvozili pse u Evropsku uniju, a onda se desilo smanjenje određenih sredstava kroz 

Budžet i naravno priliv pasa lutalica sa drugih opština na područje teritorije Grada Tuzla je 

rezultirao da ponovo sad imamo situaciju prisustva pasa lutalica na Tuzli. 

 Doktor Ferizbegović nas je više puta informisao o tome da i ako postoji pas na ulici 

on je kastriran, nije opasan, u smislu saniran dakle da ne ugrožava bezbijednost bilo koga a 

tretmanom Veterinarske stanice Tuzla. Međutim, evo desilo se. 

 Ja ću prvo pojednostavljenom, to je prijedlog zaključka, da se odmah da materijalna 

pomoć nastradaloj građanki u smislu zdravstvenog liječenja i adekvatnog obeštećenja. To je 

Grad dužan, mi nosimo teret za napad pasa lutalica na bilo kojeg građanina. Nema veze da li 

je bio građanin Tuzle ili iz druge opštine. Ako se desi da se na teritoriji Tuzle evo dogodi 

ovakva situacija i moramo to sanirati. Nema potrebe da ulazimo u nekakve sporove ili slično.  

 Imamo situaciju, predložit ću nešto što ne vjerujem da će uspjeti, ali dužni smo da to 

radimo, radi ovog problema dolaska pasa lutalica sa drugih opština na teritoriju Grada Tuzla. 

Evidentno je da se ponovo mora aktuelizirati, bar da aktueliziramo, govorimo, zahtjev prema 

Kantonu, Vladi Kantona, da se formira i kantonalni azil jer ova situacija gdje mi rješavamo 

ovaj problem a onda nam dovoze pse iz drugih opština ponovo nas ugrožava. 

 A ono što je recimo konkretno u ovom slučaju, ja sam se informisao i dobio sam 

informaciju od direktora Jasmina Ferizbegovića o samom ovom slučaju dakle koji se 

dogodio. Evo djevojka se vozila na rošulama, dakle oni su proveli istragu kao Veterinarska 

stanica, poduzeli su sve što su mogli uraditi, na potezu Elektrotehnički fakultet-Solni trg 

došlo je do kontakta sa grupom pasa te se tada i povrijedila ova građanka. 

 Ona je medicinski zbrinuta. Oni su uspjeli putem Higijeničarske službe Grada Tuzla 

identifikovati jednog od tih pasa. Od dva psa. I kojom prilikom je Veterinarska stanica 

izvršila očitavanje mikročipa i čak ima broj. Evo 94, pa nešto puno nula, pa 17599. 

 I provjeru u Jedinstvenom registru pasa Veterinarske stanice kojom prilikom su 

doktori Veterinarske stanice, veterinarske medicine u Veterinarskoj stanici identifikovali i 

ušli u markicu, evo broj 29010 na lijevom uhu psa, te konstatovali da pas nije u Veterinarskoj 

stanici Tuzla niti čipovan, niti vakcionisan protiv bjesnila. 

 Dakle postoji okolnost da smo mi donijeli propis Grada Tuzle, da samo Veterinarska 

stanica može izvršiti čipovanje pasa i vakcinisanje i sve ovo što je potrebno da bi zaštitili 

građane. A imamo situaciju da je pas i čipovan, dakle ima sve ono što je potrebno da ima 

jedan pas, ali od strane drugog lica. To ukazuje koliko je problem kompleksan. 

 Dakle ovo što sam govorio dolaze i sa drugih opština, a i kod nas na našem samom 

području postoji evo već osnovana sumnja da neko drugi iz grupe privatnih veterinarskih 

stanica je psa mikročipovao, vakcinisao, a sad treba odgovornost da snosi i Veterinarska 

stanica i njih će prozivati a i nas. Evo mi sad trebamo donijeti zaključak da platimo odštetu 

građanki Tuzle. I saniranje zdravstvenog stanja ali i odštetu za pretrpljeni strah i tjelesne 

povrede. A neko je drugi čipovao psa. Protupropisno. 

 Pokazuje zaista kolika je razmjera ovog problema i gdje svi sutra kada pustimo dijete 

ili idemo mi ulicom ili bilo ko od nas građana i drugih građana može doći u situaciju napada 

psa koji nije adekvatno saniran. Nit se može pratiti taj pas. I čija je, ko je vlasnik sad ovog 

psa. Da, imamo brojeve, imamo sve, ali ko je vlasnik. I on treba da snosi odgovornost. Zašto 

je pas pušten? Zašto je bio na ulici?  

 Ono što je bitno istači, poslovi zbrinjavanja pasa lutalica sa ulice moraju imati svoj 

kontinuitet. To sam govorio na početku. Kada smo imali kontinuitet, gotovo da ih nije bilo 

nikako na ulici. Mogli ste proći gradaom da ne možete uopšte vidjeti psa bez vlasnika. Da pas 

voda vlasnika ili vlasnik psa. Svejedno kako sad. Nije ni bitno. Ali bio je kontinuitet toga i 

radilo se. 

 Taj posao poznaje i ne poznaje oscilacije. Dakle mi smo napravili kroz jedan 

budžetski period jednu vrstu oscilacije. Bilo nam je dobro i onda smo mi počeli to smanjivati 

budžetska sredstva i evo dobili smo opet stanje koje je alarmantno. Šta da se desilo nešto što 

bi bilo i tragičnije, ko bi onda i na koji način izašao pred građane ili bilo šta. Kako bi uopšte 

se nosili sa svim tim.  

 Moraju biti obezbijeđena za ove namjene finansijska sredstva, na šta se ukazivalo 

godinama. Dakle i od strane mene pa i samog direktora Jasmina Ferizbegovića. Svaki put je 

upozoravao i uvijek smo imali najbolje prezentacije svog onog stanja. 

 I saznali smo mi kao vijećnici, evo vi niste bili u prilici sad novi vijećnici da slušate, 

koliko dobro smo informisani kao Vijeće od strane direktora na način koji je bio jasan, 

prepoznatljiv i konkretan, razumljiv i otvoren. Bez prikrivanja stanja niti pretjerivanja u 

stanju. Nego onako kako jeste. I šta je potrebno da se uradi i uspjevali smo to riješiti.  

 Dakle moraju se obezbijediti sredstva, i to da bude jedan od zaključaka, da se 

adekvatna sredstva obezbijede kako bi se spriječilo buduće na bilo kakav način 

povrijeđivanje građana od strane pasa lutalica, kako bi se efikasno riješio taj problem u ovom 

Gradu Tuzla, smanjili, smanjile mogućnosti bilo kakvog kontakta građanima sa psima ili bilo 

kakvo povrijeđivanje. 

 Treba, i time bi se stvorile pretpostavke dakle i za manji angažman finansijskih 

sredstava koje se daju za dravstvenu zaštitu nakon što se  desi ovakav slučaj. Sad umjesto da 

recimo što ćemo plaćati odštetu ili zbrinjavanje ili bilo šta bolje platiti za preventivu i 

spriječiti ovo i strah i traumu i sve ono što će čovjek doživiti jer bez obzira i kad nekome date 

nekakvu odštetu a te odštete su kod nas nažalost relativno minimalne jer se uzima kriterij 

suda, Vrhovnog suda Federacije Bosne i Hercegovine, gdje vi za pretrpljeni strah dobijate 5 

maraka dnevno. To je bizarno. I to su prakse sudova. 

 I sad i kad sudski vještak kaže da ste imali strah mjesec dana ili sedam dana po 5 

maraka dnevno daju. To je stravično. To je zločin prema građanima. Takva odluka sudske 

prakse je zločin prema građanima. 

 I evo uskoro će Komisija za ljudska prava imati mogućnost da djeluje i prema 

devijacima u pravosuđu. Već se razmatra pred Komisijom za statutarna pitanja i propise naš 

zahtjev da možemo uticati na pravosuđe na način da ukažemo na ove ovakve apsurdne stvari, 

probleme, nezakonitost u radu pravosuđa, zloupotreba položaja od strane nosioca pravosudne 

vlasti ili samih dakle konkretno sudija, tužilaca, koga god, kako bi se evo ovakve stvari 

rješavale i sprečavale. 

 A da ne govorimo sad građanka pretrpila šok i njoj ne može nikakva materijalna 

naknada riješiti to stanje. I sudovi kad presuđuju kažu ta naknada nije radi toga da bi neko se 

obogatio, već eto onako da mi njemu damo da nešto eto kao dobio nekakvu naknadu. 

 Dok prođe kroz postupak, dok se plate troškovi, prođe još jednu traumu, dobijete na 

kraju kad vam kaže 5 maraka dnevno. Vještak i jadan i kad napiše da mjesec i po trajala 

trauma od straha i svega 5 maraka dnevno je bezobrazno nisko. Par stotina maraka dobijete. 

 Dobro sad imaju fizički bolovi, ali i to je tu negdje sve svedeno na nekakav minimalni 

iznos, ali ne postoji adekvatna materijalna naknada za ovakvu situaciju kad neko to doživi. 

Uvijek je pod strahom, pod stresom i intencija je i Veterinarske stanice, evo razgavaro sam sa 

doktorom Ferizbegovićem o ovom konkretnom slučaju, jeste da spriječimo te traume kod 

građana. Te šokove.  

Bolje dati određena sredstva iz Budžeta a ne dozvoliti da građani dođu u ovakvu 

situaciju, a opet moram reć uvijek da se ne desi nekakve okolnost koja može biti sa tragičnim 

posljedicama. 

Dakle obezbijediti kontinuiran rad na prevenciji saniranja pasa lutalica. Velika je 

korist za grad, biće sigurno i za građane. Imamo problem ova Udruženje građana Nirina u 

Tuzli. Oni sa kapacitetima se više ne mogu nositi sa obezbijeđenjem smještaja pasa lutalica. I 

to je problem. 

Ukoliko se iz ove, ove, evo ovog Udruženja građana Nirina Tuzla psi ne udomljavaju 

onda je praktično nemoguće problem rješavati da se novi psi primaju. Dakle imamo i tu 

situaciju a imali smo jedno vrijeme, bilo je to pa čak i više desetina gotovo mjesečno je pasa 

bilo upućivano u Evropsku uniju. Dakle iz Tuzle. 

Ali pao je taj kontinuitet radi toga što smo svi mi se uljuljkali u dobro stanje. A dobro 

stanje sa ovim problemom ne može nikada nastati trenutno. Vi ne možete sad izaći na ulicu 

nešto skloniti te pse. Prvo gdje a doće neki drugi. Kontinuitet u radu daje rezultat dobrog 

stanja. 

A kad prekinemo, onda kontinuitet lošeg tog odnosa prema problemu će eksalirati kao 

što je recimo evo se desilo. 

Tako da evo ovo su zaključci koji su otprilike eto nekakva suma svega onoga što se 

dešava i ja se nadam da ćemo to podržati i da se ovakve stvari više neće dešavati. Hvala. 

 

ALEKSANDAR VUJADINOVIĆ             

 

 Hvala lijepo. Nedžad Malikić, predsjednik Kluba Tuzlanske alternative. Izvolte. 

 

NEDŽAD MALIKIĆ 

 

 Nažalost po običaju tek kad se nešto loše desi onda ponovo uvrstimo tačku dnevnog 

reda i ponovo o njoj pričamo i raspravljamo. 

 Ovo u kontinuitetu pa eto kad su u pitanju psi lutalice sigurno zadnjih sedam, osam, 

pa i više godina priča se na način da se riješi problem pasa lutalica na području Grada Tuzle. 

 Na području Grada Tuzla, na ovoj mikro lokaciji jako je teško riješiti taj problem. To 

treba rješavati pa na kantonalnom nivou minimalno, na većem prostoru i mi moramo se 

uključiti u rješavanje tog problema. 

 Najveći problem je naravno u Gradu Tuzla kao središtu Kantona, kao opštini sa 

malom površinom a velikim brojem stanovnštva i naravno da se to reflektuje ovdje. Najveća 

koncentracija, najveća koncentracija pasa lutalica, pasa lutalica upravo je ispred osnovnih 

škola u Gradu Tuzla. 

 Svako od nas odvede dijete, odvede unuka, ili već neko ko radi, ako neki projekat 

radiš ti vidiš da je čopor pasa po desetak pasa lutalica u svakoj osnovnoj školi. Ti psi lutalice, 

naravno djeca kao djeca, njima je to interesantno, hrane in i tako i zadržavaju. Sutra će taj isti 

pas oteti djetetu užinu, prekosutra će ga ujesti, imat ćemo veliki problem. Mi taj problem 

moramo rješavati. 

 Naš azil pasa, u stvari to nije azil pasa koji je na Paša Bunaru, to je nelegalno mi to 

dobro znamo, kakva je to gore situacija. Da imamo problema kad su u pitanju  ti građani koji 

jednostavno ovaj se boje da danas, sutra, jer je bilo naznaka da bi se taj azil mogao zbog 

nedostatka hrane pustiti i koji bi to problem tek bio za grad i gađane cijelog grada, a posebito 

onog dijela gdje su najizloženiji. 

 Mi moramo znači taj problem rješavati na način da Služba za komunalne poslove koji 

je istinski nadležna na neki način pokuša to rješavati. 

Evo konkretno, to može biti i zaključak, da se pokuša evo da ponovo pokušamo sa, sa, 

sa Vladom Tuzlanskog kantona ili već ko je nadležan, s kim možemo na neki način pokušati 

riješiti problem, da se na nivou Kantona formira azil pasa i da svaka opština na području 

Tuzlanskog kantona ima obavezu finansiranja tog istog. I to je nešto što možemo pokušati 

riješiti. 

 Kada su u pitanju, evo, šta, na kraju krajeva evo tu je i pomoćnik Gradonačelnika za 

inspekcijske poslove, koje su njihove ovlasti, šta oni mogu uraditi. Koliko Komunalac, evo 

na kraju i ne znam već kome šalju kad su u pitanju škole, kome oni šalju zahjev i kad je to 

neko došo i pokupio te pse ispred škola. 

 Što je najveća žalost taj pas koji se pokupi ode na veterinarsku njegu, odradi se, čipuje 

se, vakciniše se, dobije markicu, kroz sedam dana taj isti pas je ponovo na ulici. Šta smo 

uradili? On sa onom minđušicom hoda, vidiš da je on tretiran, urađen onako kako treba, 

međutim on je trebo biti u azilu. On je trebo da bude udomljen. E To je krajnji bio cilj. A ne 

da se dešava ovo što se dešava. 

 Ja kažem nažalost, uvijek pričamo onda kad se nešto desi. Uvijek pričamo. Evo pričali 

smo o aerozagađenju u januaru mjesecu. Nadam se da ćemo u toku ljeta i o tome razgovarati, 

pričati i pokušati nešto riješiti. 

 Mislim da smo svi ovdje ozbiljni ljudi. Da želimo da ovaj grad bude prospiritetan, 

dobar grad i moramo se naravno svi potruditi da tako to i bude. Ali nemoj da rješavamo i da 

pokušajemo rješavati stvari tek onda kad se desi nemio događaj.  

Evo sad je građanku ujelo i to je medijski popraćeno. Ali svaki dan ima tih 

incidentnih situacija gdje naši građani budu na neki način ugroženi od pasa lutalica. 

Ja znam da nam veliki problem stvara pojedina udruženja koja se bave zaštitom 

životinja. Ja nisam za ono radikalno što je bilo prije rata kad je šinter hodao, ubijao i na 

osnovu repova naplaćivao. Ali je to onda bilo učinkovito i onda je to, ja sam protiv toga, ali 

da trebamo riješiti problem na način da psi ne budu ispred građana e to moramo riješiti. Oni 

su sad zaštićeni bolje nego građani. 

Ili evo često puta razgovaramo. Brate dragi ako ništa hajmo im makar zube povaditi 

pa da ne mogu ljude ujedati po, po gradu. Ako je to rješenje. Pa ćemo im kuhati hapice neke 

pa ne moraju ni žvakat. Pa ne ako je to rješenje. 

Mi jednostavno pse lutalice moramo skloniti sa naših ulica. To je jedino rješenje. Sve 

drugo je nešto što jednostavno može sutra, danas kulminirati. To jest smiješno. Moramo se 

malo i našaliti, ali je tako kako jest. 

Kad se desi nemio događaj a vrlo lako može su sutra desiti, može prekosutra. Ja 

kažem moramo ako ništa da bude jedan zaključak, da Veterinarska stanica uz Javno 

komunalno preduzeće Komunalac, u narednih desetak dana ili evo sedam dana, pokuša iznaći 

neku mogućnost da se ispred svake škole gdje je dosad dojavljeno da ima pasa lutalica da se 

ti psi barem ispred tih ustanova gdje su naša djeca jer su najugroženiji, da se bar s tog 

područja pokupe ti psi lutalice i da se odvuku na tretman i u azil onaj nelegalni koji imamo. 

Eto toliko. Hvala. 

 

ALEKSANDAR VUJADINOVIĆ 

 

 Hvala lijepo. Predsjednik Kluba vijećnika SDA Sabahudin Imamović. Izvolte. Jeste. 

(SABAHUDIN IMAMOVIĆ – Nisam se ja javio.) A niste. O pardon. Mislio sam da jeste. 

Pardon. Uredu. Onda nešto je afirmativno bilo. Uredu. Dobro. 

 Da li ima neko još da se javlja za diskusiju ispred klubova vijećnika? Nema. Onda 

zaključujem raspravu ispred klubova vijećnika. Otvaram raspravu vijećnika. Da li se neko 

javlja? Mirza Tupajić, SDA. Izvolte. 

 

MIRZA TUPAJIĆ 

 

 Petnest godina se o ovom priča. Cuke, azila za pse, milion zaključaka evo u prošlom 

mandatu samo što sam ja. Znači godišnje po dva, tri puta se spominjalo. Bilo je čak 

zaključaka da se pregovara sa upravom Centra za odvikavanje, bolesti ovisnosti dole 

Smoluća. Da se, neko iz gradske uprave pregovara sa njima da oni prezmu znači taj azil. 

 Onaj azil gore nema nikakve uslove. Ja mislim da čak nema uslove ni za pedeset pasa. 

A kako imam informaciju. Mirele pošto ti gore živiš, kolko ih ima? (MIREL MIŠKOVIĆ – 

700.) 700. Pa to je katastrofa. 

 I nažalost u zadnje vrijeme ne viđaš jednog cuku ono da prođe. To su kušnice. Znate 

vi svi dobro taj izraz. To su po deset, petnaest pasa. To nije humano. Nekako moramo počet 

se ozbiljno baviti ovim, ovim problemom. 

 Nažalost imamo taj Zakon koji je donesen, ne znam tačno koje godine, koji je malo 

promijenio to stanje. Ali kako ja shvatam znači azil za pse je udomljavanje nekolko dana, ono 

mjeseci je li tako, dok se ne nađe to rješenje, udomitelj, i kasnije šta se dešava sa njima on 

treba je li tako kaput kako se to kaže.  

 Ne znam. Ne znam. Moramo samo i Komunalna služba i evo i ovo Vijeće ozbiljno 

shvatiti ovaj problem. 

 Znači evo ove godine se desio taj slučaj. Radi se o studentici Tehnološkog fakulteta, 

koja će sigurno tužiti Grad i dobit će tu tužbu. 3 do 5.000 kolko će dobiti. Znači to ćemo mi 

platiti iz našeg ovaj Budžet. I to će se dalje i dalje dešavat. Toliko. 

 

ALEKSANDAR VUJADINOVIĆ 

 

 Hvala lijepo. Da li se još neko javlja za riječ? Ukoliko ne, zamolit ću sekretara Vijeća 

da vidimo samo koji su to zaključci proistekli iz diskusija vezanih za ovu tačku dnevnog reda. 

 Evo ja ću pročitat. 

1) Gradsko vijeće Tuzla traži, da Gradsko pravobranilaštvo Tuzla, sagleda zakonske 

mogućnosti isplate naknade građanki, koja je oštećena u incidentu uzrokovanom ujedom psa, 

pasa, putem vansudske nagodbe i o tome obavijesti Gradonačelnika i Službu za budžet i 

finansije. 

2) Aktuelizira se inicijativa Gradskog vijeća Tuzla za osnivanje Kantonalnog azila za 

pse, a zbog činjenice da se psi dovoze u Tuzlu sa područja drugih općina. Gradsko vijeće 

Tuzla sugeriše, da otpočnu pregovori sa Vladom Tuzlanskog kantona za osnivanje  

Kantonalnog azila za pse, kojeg bi sufinansirali Grad Tuzla i sve općine sa područja 

Tuzlanskog kantona. 

3) Gradsko vijeće Tuzla, traži da se u Budžetu Grada Tuzla obezbijede sredstva za 

preventivu iz oblasti zaštite zdravlja građana od bolesti, koje se sa životinja prenose na ljude. 

4) Gradsko vijeće traži, da se sagledaju mogućnost da se ispred škola, gdje postoji 

dojava, da se ugrožava zdravlje djece psi preuzmu i tretiraju na adekvatan način. 

Pitam vijećnike. (SABAHUDIN IMAMOVIĆ – Predsjedavajući.) Izvolte. Sabahudin 

Imamović. Izvolte. 

 

SABAHUDIN IMAMOVIĆ 

 

 U vezi prvog zaključka. Kada smo razmatrali Izvještaj Pravobranilaštva vidimo tamo 

da ima još nekoliko privatnih tužbi zbog istog povoda. 

 Ja mislim da, ili da zaključkom obuhvatimo sve te slučajeve da se zaključi vansudska 

nagodba, da nikog ne priviligujemo. (ALEKSANDAR VUJADINOVIĆ – Dobro.) Dakle svi 

su ti slučajevi istovrsni. Hvala. 

 

ALEKSANDAR VUJADINOVIĆ 

 

 Uredu. OK. (NEŽAD MALIKIĆ – Mogu li i ja predsjedavajući?) Evo Nedžad 

Malikić, Tuzlanska alternativa. Izvolte. 

NEDŽAD MALIKIĆ 

 

 Ako može taj poslednji zaključak, mislim da je vremenski jako bitan. Ja sam naglasio  

da bude nekih sedam dana da se riješi taj problem. 

 Jer za mjesec dana djeca su već na raspustu, tako da ne vidim svrhu za mjesec ili dva. 

Znači to treba djelovati hitno i da se u narednih sedam dana pokupe psi koji su sada ispred 

osnovnih škola na području Grada Tuzle. 

 

ALEKSANDAR VUJADINOVIĆ 

 

 Uredu. Hvala. Dobro. Onda pitam vijećnike, ko je za to da se ovi zaključci sa, sa 

sugestijama koje su uslijedile prihvate? (SABAHUDIN IMAMOVIĆ – Neka taj prvi ponovo 

pročita.) Dobro. (SABAHUDIN IMAMOVIĆ – Predsjedavajući pročitajte ponovo sve.) 

Hoćemo. Hoćemo. OK. Dobro.  

Evo još jednom ćemo na sugestiju pročitati sve zaključke, pa ćemo se onda 

izjašnjavati o njima. Prvi i četvrti. Da. 

1) Gradsko vijeće Tuzla traži, da Gradsko pravobranilaštvo Tuzla, sagleda zakonske 

mogućnosti isplate naknade svim onim građanima, koji su oštećeni u incidentom 

uzrokovanim ujedom pasa, putem vansudske nagodbe i o tome obavijesti Gradonačelnika i 

Službu za budžet i finansije. 

4) Gradsko vijeće traži, da se sagledaju mogućnost da se ispred škola, gdje postoji 

dojava, da se ugrožava zdravlje djece psi preuzmu i tretiraju na adekvatan način, najkasnije u 

roku od 7 (Sedam.) dana.  

Pitam. (JASMIN FERIZBEGOVIĆ – Predsjedavajući. Oprostite samo jednu 

sugestiju.) Pardon. Ja vas molim samo ako imate sugestiju kao stručno lice zamolit ću vas da 

onda znači za govornicom samo kažete šta ima. Eh izvolte. 

 

JASMIN FERIZBEGOVIĆ – direktor Javnog preduzeća  

                                                    “Veterinarska stanica“ Tuzla 

 

 Hvala. Gospodine predsjedavajući, dopredsjedavajući, sekretaru, dame i gospodo 

gradski vijećnici, ja mislim da nikad nije kasno. 

 Pošto je ovo moje prvo obraćanje da vam čestitam na izboru, iako je prošlo određeno 

vrijeme, starim i novim vijećnicima, zaželim sretan i plodonosan rad i naravno puno lične i 

porodične sreće. 

 Na ovaj zaključak samo jedna mala stručna sugestija. Što sa psima koji su eventualno 

pušteni ukoliko se utvrdi da ne bi podveli sva plaćanja za nemar ljudi, vlasnika, jer oni imaju 

obavezu da svoje pse čuvaju, njeguju, paze i tako dalje. 

 Dakle tu samo napraviti distinkciju da ne bi to podvedeno iz Budžeta a neko pusti 

svoga psa ili pak čak i ukoliko odluta to je greška vlasnika. Samo toliko što se tiče zakona. 

 

ALEKSANDAR VUJADINOVIĆ 

 

 Dobro. Hvala lijepo. (MEDIHA NUHBEGOVIĆ – Znači o trošku vlasnika.) 

(MIRNES AJANOVIĆ – Ne. Ne.) Ne. Ne. Nego samo psi koji nisu znači, koji su ocijenjeni 

kao da su. (MIRNES AJANOVIĆ – Samo da se regresna tužba.) 

(JASMIN FERIZBEGOVIĆ – Dakle na ulici koji nisu klasično populacija uličnih 

pasa.) Da. Uredu. Pitam. (MIRNES AJANOVIĆ – Dok završi ovaj.) Dobro. 

Zahvaljujem gospodinu Jasminu Ferizbegoviću. Sada ćemo pročitati četvrti dopunjeni 

zaključak, koji sada glasi: 

4) Znači Gradsko vijeće traži, da se sagledaju mogućnost da se ispred škola, gdje 

postoji dojava, da se ugrožava zdravlje djece psi preuzmu i tretiraju na adekvatan način, 

najkasnije u roku od 7 (Sedam.) dana.  Protiv nemarnih vlasnika pasa, za koje se utvrdi da su 

pustili pse, bit će podnesena regresna tužba, zbog troškova koje su izazvali. 

(MIRNES AJANOVIĆ – Ukoliko se desi povreda, plaćaju.) Ukoliko nastane povreda. 

(MIRNES AJANOVIĆ – Ja od strane pasa.) Od strane navedenih pasa. (MIRNES 

AJANOVIĆ – Vlasnika pasa. Samo predsjedavajući. Poslovnička.) Dobro. Evo ga. 

Poslovnička. Vijećnik Mirnes Ajanović.  

 

MIRNES AJANOVIĆ 

 

 Samo da ovo dopunimo ovo na kraju Mediha molim vas. Da dakle samo da dodamo. 

Ukoliko se desi da, da napad pasa bude prouzrokovan a koji su u njihovom vlasništvu. 

(MEDIHA NUHBEGOVIĆ – Dobro.) Da se vrlo dobro zna. 

 Dakle ovo što je rekao profesor Ferizbegović. Vodite računa o svojim psima. Nemojte 

dozvoliti da pas nekoga ujede, napadne. Ne radi novca, ne radi toga što će neko platiti 

nekoliko hiljada maraka, nego može doći do tragičnih posljedica. 

 Ovo je samo preventive radi. Dakle apel građanima vlasnicima pasa, nismo protiv vas, 

nego upravo i ovo je jedna mogućnost eto jednog uslovno rečeno pritiska na vlasnike, vodite 

računa šta je sa vašim psom. 

 Nemojte ga puštati, nemojte da trčkara onako cestom bez zaštite jer može se desiti da 

pas kao i svaka druga životinja napravi nešto što će imati tragične posljedice. Evo to je zato i 

doktor Ferizbegović i reagovao. Hvala vam takođe. 

 

ALEKSANDAR VUJADINOVIĆ 

 

 Uredu. Hvala. Sada ćemo ponovo pročitati četvrti zaključak, dopunjen nakon već 

prisutnih, već izloženih sugestija. A to je: 

4) Da Gradsko vijeće traži, da se sagledaju mogućnost da se ispred škola, gdje postoji 

dojava, da se ugrožava zdravlje djece psi preuzmu i tretiraju na adekvatan način, najkasnije u 

roku od 7 (Sedam.) dana.  Protiv nemarnih vlasnika pasa, za koje se utvrdi da su pustili pse, 

bit će podnesena regresna tužba, zbog troškova koje su izazvali svojim ponašanjem, ukoliko 

se desi, da je usljed napada psa neka osoba povrijeđena. Dobro. 

Pitam vijećnike, ko je za usvajanje navedenih zaključaka koje smo pročitali, molim da 

digne ruku? (25) Ima li neko protiv? (Nema.) Suzdržan? (Nema.) 

25 vijećnika je glasalo za, niko nije bio protiv ni suzdržan, te konstatujem da su 

jednoglasno usvojeni sljedeći zaključci: 

1) Gradsko vijeće Tuzla traži, da Gradsko pravobranilaštvo Tuzla, sagleda zakonske 

mogućnosti isplate naknade svim onim građanima, koji su oštećeni u incidentima 

uzrokovanih ujedom pasa, putem vansudske nagodbe (Kako bi se izbjegli eventualni dodatni 

troškovi.) i o tome obavijesti Gradonačelnika i Službu za budžet i finansije. 

2) Aktuelizira se inicijativa Gradskog vijeća Tuzla za osnivanje Kantonalnog azila za 

pse, a zbog činjenice da se psi dovoze u Tuzlu sa područja drugih općina, čime se problem 

usložnjava. Gradsko vijeće Tuzla sugeriše, da otpočnu pregovori sa Vladom Tuzlanskog 

kantona za osnivanje  Kantonalnog azila za pse, kojeg bi osim Vlade Tuzlanskog kantona,  

sufinansirali Grad Tuzla i sve općine sa područja Tuzlanskog kantona. 

3) Gradsko vijeće Tuzla, traži da se u Budžetu Grada Tuzla obezbijede sredstva za 

preventivu iz oblasti zaštite zdravlja građana od bolesti, koje se sa životinja prenose na ljude. 

4) Gradsko vijeće traži, da se sagledaju mogućnost da se ispred škola, gdje postoji 

dojava, da se ugrožava zdravlje djece psi preuzmu i tretiraju na adekvatan način, najkasnije u 

roku od 7 (Sedam.) dana.  Protiv nemarnih vlasnika pasa, za koje se utvrdi da su pustili pse, 

bit će podnesena regresna tužba, zbog troškova koje su izazvali svojim ponašanjem, ukoliko 

se desi, da je usljed napada psa neka osoba povrijeđena. 

Zamolit ću zamjenika predsjedavajućeg samo da nastavi sjednicu. 

 

MIREL MIŠKOVIĆ 

 

 Zahvaljujem. 

 

 Prelazimo na trinaestu tačku dnevnog reda: 

 

INFORMACIJA OD STRANE JP „VETERINARSKA STANICA“ D.O.O 

TUZLA U VEZI SA ZAŠTITOM JAVNOG INTERESA PO PITANJU PROVOĐENJA 

MJERA U GRADU TUZLA U OBLASTI VETERINARSKOG JAVNOG 

ZDRAVSTVA 

 

Obavještavam vijećnike, da je u vezi sa ovom tačkom obrađivač menadžment Javne 

ustanove Javno preduzeće „Veterinarska stanica“ d.o.o Tuzla. 

Materijal su razmatrali: Komisija za ekonomske odnose, Komisija za poduzetništvo,  i 

klubovi vijećnika. 

Pitam prisutne, da li ima potrebe, da predlagač ili obrađivač daju uvodno izlaganje? 

Nema potrebe. Otvaram raspravu klubova vijećnika. Za riječ se javio Mirnes Ajanović. 

 

MIRNES AJANOVIĆ 

 

 Hvala predsjedavajući. Imamo kao i uvijek dobru informaciju, sadržaj je tu, ali na više 

stranica. Dakle ono što je neophodno da imamo kao informaciju i dobijamo.  

Ne na način da nešto bude uskraćeno radi toga da se iz Veterinarske stanice plaše da 

mi nećemo htjeti čitati ako je puno materijala, nego onoliko koliko moramo dobiti mi to 

imamo mogućnost da dobijemo. 

A da vas podsjetim više puta smo mi tražili da se na web stranici Grada Tuzla 

“Tuzla.ba“ dostave izvještaji Veterinarske stanice radi toga što građani putem tih izvještaja 

mogu saznati dosta o stanjima, problemima, zoonozama, odnosno bolestima koje se mogu 

prenijeti sa životinja na ljude i tako dalje. I na koji način se mogu zaštititi i prepoznati ih i što 

je vrlo bitno u prevenciji bolesti i zaštite zdravlja građana Tuzle. 

Sad evo ova nadležnost. Ovdje je jasno. Ova informacija je vrlo bitna. Dobili smo uz 

ovu informaciju brojne propise, recimo od Zakona o veterinarstvu, pa tačno gdje je šta 

definisano, na koji način, zakona i Federalnog dakle propisa, državnog i Federalnog, pa 

Zakona o principima lokalne samouprave, dakle sve što je trebalo da mi imamo kao 

informaciju kao vijećnici dobili smo. 

Ja bih obzirom da sam dakle imao priliku da iz ovog slučaja sa napadnutom 

djevojkom razgovaram o istom, razgovarao sam i ovom dijelu, o ovom segmentu, pa sam 

dobio određene informacije koje sam vam evo pripremio i prezentirati. 

Nesporna je nadležnost Javnog preduzeća Veterinarska stanica d.o.o. Tuzla o 

obavljanju javnih poslova u Gradu Tuzla u oblasti veterinarskog javnog zdravstvenog je 

neupitna. To smo mi donijeli svojim odlukama. I rekao sam već kroz prethodnu tačku, 

čipovanje, vakcinisanje, sve što je bitno za sigurnost građana jedino je i isključivo nadležnost 

Veterinarske stanice Tuzla Javnog preduzeća. Ostalo sve može bavit se ko želi privatno. 

Ali ove činjenice o evidenciji pasa, prevenciji i svega ovoga što sam napred rekao 

ukazuju i dokazuju da je nadležnost isključivo ovog Preduzeća. Javnog preduzeća. Ne zato 

što je Javno preduzeće nego mora postojati institucija koja će vršiti kontrolu. Mi ne možemo 

to staviti na više segmenata. Jer u toj situaciji ne možemo imati kontrolu. 

Ovakva mogućnost napada psa na građanina a kad bi imali više veterinarskih stanica 

koje mogu vršiti čipovanje ili slično, ne može dati nikada rezultat koji će garantovati 

sigurnost građana a mi to moramo raditi. Nebitno je li se desilo u centru grada ili bilo gdje, u 

svakoj situaciji građanin mora biti zaštićen. Odnosno mora postojati evidencija pasa. 

Zloupotreba od strane privatnih veterinarskih stanica kada se tiče ovih javnih poslova 

koji su isključivo u nadležnosti Veterinarske stanice Tuzla Javnog preduzeća evidentna je. 

Postoji to. 

Razumljivo je da ljudi pokušavaju da svoje poslovanje prošire na način da i ovo bude 

njihova djelatnost ali oni imaju sasvim dovoljno prostora i mogućnosti za obavljanje 

djelatnosti, liječenja, šminkanja, i čega sve ne, prodaje proizvoda raznoraznih kozmetičkih za 

pse, da zaista ne trebaju se upletati u ovo. Jer ovo je protuzakonita djelatnost. 

Dakle definitivno Gradsko vijeće sa svojom Odlukom koja ima zakonsku snagu jer 

smo predstavnički organ je to propisala. I to je tako. Sad nekome se svaki propis ili neki 

propis ne sviđa ali se propis mora poštovati. 

I mi kao Gradsko vijeće Tuzla imali smo te opsežne rasprave na Gradskom vijeću 

kada smo mi donosili te odluke. Nikada mi nismo nikome uskratili privatnu inicijativu da 

može biti privatna veterinarska stanica. 

Ali smo morali radi opšteg interesa donijeti određene odluke, da ove kategorije, dakle 

evidencije pasa na području Grada Tuzla, odnosno životinja, domaćih životinja ovih kućnih 

evo koje su aktuelne, moraju proći kroz Javno preduzeće Veterinarska stanica Tuzla. 

Uvijek smo tražili, čak sam i ja kao gradski vijećnik i kada sam se borio za zaštitu 

građana kroz veća prava i finansiranje, sve ono što je bilo potrebno, gdje smo nekada uspjeli 

pa u nekom vremenskom periodu nismo, ali eto stanje je bilo bolje pa poljuljkani time, ili 

uljuljkani u to stanje nismo bili dovoljno uporni, ali nikada nismo sprečavali privatnu 

inicijativu. Niti sada. 

Dakle neka rade, neka ljudi idu gdje god hoće, gdje im je bliže, gdje im je bolje, gdje 

im se ko više sviđa, ali ovo mora biti, ostati segment koji mora biti pod nadzorom Javnog 

preduzeća. 

Dakle moramo zauzeti taj odlučan stav. E onda ni u zdravstvu kako sam pročito iz 

ovog materijala i svi smo mogli vidjeti koji smo dobili evokao sastavni dio ove tačke 

dnevnog reda, javni poslovi ne mogu biti predmet privatne djelatnosti jer imaju javni 

karakter. 

To je isto kad bi mi dali neko sad ima nekakvu službu koju imamo mi kao gradska 

uprava da sad i to privatno može raditi. I vidjeli smo kako je ta privatna inicijativa rezultirala 

time kada su neki htjeli da brojne ustanove, odnosno preduzeća privatizuju. Došlo je do 

katastrofe gdje god je došlo do privatizacije i kada bi došli u privatizaciju ovakvog recimo 

slučaja znamo šta bi i kako bi to moglo rezultirati.  

Svi bi gledali samo trenutni interes, lični interes ili privatni segment jer tržište 

zahtjeva tu vrstu borbe. Ne može privatnik nikad sebe dovesti u situaciju da zbog opšteg 

interesa dođe u stanje nemogućnosti daljeg poslovanja. I to je sasvim logično i opravdano. Ni 

od bilo koga ili bilo kojeg privatnika mi to ne možemo tražiti. Ljudi rade u okviru finansijske 

mogućnosti, planova, projekata i onoga što zarade. 

Ali zato mi imamo ovdje Javno preduzeća gdje izdvojimo i novčana sredstva iz 

Budžeta, dakle građana Tuzle, da bi se zaštitili da bi imali mogućnost sigurnog kretanja 

Gradom Tuzla a da ne budemo izloženi psima lutalicama, napadima njih ili drugim bolestima 

koje mogu prenijeti se sa životinja na ljude. 

Znamo da je jedno vrijeme bilo da su i ovčari napasali recimo svoja stada ili ovce u 

centru grada i to je bilo normalno. Sve smo mi to posmatrali kao hajde neka lijepo stoji 

nekakva ovca stoji tamo ili desetak, petnaest, dvadeset, ali oni prolaze kroz grad direktno i 

pronose mogućnost teške zarazne bolesti koja ima pogubne posljedice za čovjeka. 

Niko od nas nije znao, to je nešto hajde mislimo nešto bude pa prođe, trajno ostanu 

posljedica za bilo koga ko se zarazi takvim vrstama bolesti. A to smo sve dobili informacije 

putem iscrpnih prezentiranja stanja o tom problemu od strane direktora Ferizbegovića. 

Dakle imamo obavezu prema društvenom interesu. Mi smo iz tih razloga donijeli 

odluke i one su takve kakve jesu. I naša je odgovornost kao gradskih vijećnika štititi 

prvenstveno društveni interes. A opet ne ugrožavajući privatni i ne ostavljamo privatnike na 

način privatnike da oni nemaju šta raditi, nego ne može se ova evidencija čipovanja, 

vakcinisanja obaveznog nikako staviti u segment privatnog razmišljanja da li će neko nešto 

uraditi ili neće. 

Potpuno je jasno dakle zašto profesor doktor Jasmin Ferizbegović i uporno u više 

navrata govori i ističe da se ne može prihvatiti odgovornosti čim neko drugi javne poslove 

obavlja, vakciniše ili slično, a da za to sutra odgovaraju Javno preduzeće Veterinarska stanica 

Tuzla i mi kao Grad.  

Dakle mi smo, nas su prozvali. Mi smo ti koji su bili krivi za tog psa koji je napao 

građanku i tako je svako shvatio. Grad Tuzla, uključujući nas kao gradske vijećnike, a pas 

čipovan protuzakonito od strane nekog privatnog lica. Ne znamo ni ko je vlasnik. Ovako bi 

odmah imali evidenciju, pas je vlasnik te i te osobe, imao mogućnost regresnom tužbom da 

tražimo naknadu štete koju ćemo platiti ovoj građanki. Šta sad? Sad mi ne znamo čiji je. A 

pas sve regulisan. Dakle ima čip, ima sve. Ko ga je čipovo? 

A imamo situaciju da zbog kontinuiteta kao u radu jer ako vi odete u Veterinarsku 

stanicu, pa čipujete tamo kao ostat ćete tamo. Pa neki privatnici to zloupotrebljavaju kao 

možete to vi i kod nas. A građani ne znaju. Ne možemo mi nikako natjerati građane da znaju 

propise. Ali oni koji obavljaju tu djelatnost moraju znati propise i njihova je dužnost da ih 

znaju. I da ne mogu to raditi. I zato je suština ove tačke dnevnog reda i upozorenja i 

prezentiranja ove informacije.  

Dakle ovu konfuziju koju imamo evo sa ovim načinom kontrole praćenja pasa lutalica 

ili pasa, ne moraju biti ni lutalice, pasa koji su u domaćinstvima, evo imamo sad na način da 

je postalo opasna situacija i pošto svakako nije u skladu sa propisima, ne smijemo dozvoliti 

sebi da čekamo da li će sad biti neko napadnut pa da bude opet medijska prezentacija 

nekakvog napada ili da se desi tragična posljedica. 

Ne smije se dogoditi da ovaj prostor koji imamo sad u međuvremenu gdje nismo 

adekvatno poduzeli sve što je potrebno, pa čak i po pitanju onemogućavanja protuzakonitog 

djelovanja određenih lica koja evo dovode nas u ovakvu situaciju rezultira time da mi sutra 

na Vijeću ili za koju sjednicu raspravljamo o nekakvim tragičnim posljedicama. 

To je ono što je vodilja i mene bila da i onu prethodnu tačku predložim i da 

razgovaram dodatno u okviru ove tačke sa direktorom Ferizbegovićem, koji uvijek svima 

nama stoji na raspolaganju. Dakle ja ne odem zato što neko mene pozove, nego što mi nije 

mrsko otići i kontaktirati i dobiti dovoljno informacija, kako bih i vama kao svojim 

koleginicama, odnosno kolegama mogao prenijeti to što sam saznao i da evo donesemo te 

određene zaključke. 

Tako da i zamolio bih sekretara da nešto u okviru ovoga što smo dakle evo što sam 

sada prezentirao možemo imati priliku da usvojimo zaključke evo i da obavežemo nadležne 

organe za provjeru zakonitosti rada i privatnih veterinarskih stanica, poduzmu mjere kako bi 

se spriječilo stanje koje može rezultirati još težim posljedicama nego što je recimo ovo bilo 

sada. 

Prošli smo sada mi i svi gledajući kao grad eto relativno bez težih posljedica. Ta 

djevojka dugo će imati posljedice zbog ovog napada koji joj se desio, strah izlaska, šetnje, 

prolaska, kada vidi psa na slici a kamoli na cesti, dakle njoj je najteže, ali da ne bi bilo još 

takvih građana moramo ove zaključke usvojiti i tražiti realizaciju istih i pratiti dakle šta se 

događa. 

I još na kraju. Da nam se za jednu od narednih sjednica dostavi informacija da li je 

stanje promijenjeno u smislu boljeg, da nema više ovih ovakvih protupropisnih djelovanja i 

da možemo reći da smo bar po tom osnovu zaštitili građane jer će biti evidencija mnogo bolja 

i sigurnije kretanje građana kada Javno preduzeće Veterinarska stanica Tuzla putem i 

saradnjom sa privatnim veterinarskim stanicama bude vršila nadzor i kontrolu pasa lutalica. 

Tad će to biti u interesu i samih tih građana koji, tih privatnika, koji u stanju sigurnog 

okruženja, sigurno mogu dobiti više klijenata kada se građani pod okolnostima sigurnog 

držanja psa, evidencije, ili dakle mogućnosti da kroz zaštitu svog psa zaštite druge odluče da 

imaju pse u domaćinstvu. 

Dakle kao što je recimo nešto slično bilo, ko god neko rekao da poređenje nije sito, 

kad su advokati uzimali po 10, 20, 30.000 maraka, 50.000 maraka za jedno ročište, koje može 

trajati sat vremena, pa kada sam to ograničio na maksimalan iznos od jedne prosječne plate, 

neki su me mrzili, ali brojni advokati su i sugerisali da je tada došlo do većeg obraćanja 

građana advokatima sa zahtjevima da im pomažu prilikom zaštite svojih prava jer je to 

relativno povoljn. Za 2, 3.000 maraka vi možete dobiti advokata koji će vas sprovesti kroz 

cijeli postupak na najbolji mogući način. 

A prije građani su se bojali jer je činjenica bila da u jednoj recimo brakorazvodnoj 

parnici dok platite advokata recimo ostanete bez imovine. I jedna i druga strana.  

Tako da i ova situacija kada budemo imali bolju kontrolu, kada privatnici budu 

poštovali zakon na način da se čipovanje vrši kod Veterinarske stanice Tuzla, vakcinisanje i 

sve ono što je potrebno kako je zakonom propisano, sigurno će se veći broj građana odlučiti 

da udomljuju ove pse i da sami budu onda u situaciji da imaju više klijenata, da mogu čak i 

više zaraditi i da ne razmišljaju da je ovaj propis negativan protiv njih, nego naprotiv da će 

pomoći i njima da mogu uspješnije poslovati i sigurnije. Hvala. 

 

MIREL MIŠKOVIĆ 

 

 Zahvaljujem. Za riječ se javila Rejhana Dervišević, SDP Tuzla. 

 

REJHANA DERVIŠEVIĆ 

 

 Ja vas još jednom sve pozdravljam ponovo. Dakle zahvaljujem se profesoru 

Frizbegoviću koji je u ime Veterinarske stanice kao prvi čovjek te kuće, dostavio kako sve 

važne informacije, činjenice, tako i sve prateće akte zakonske koji su nama koji smo trebali 

da donesemo odgovarajuće prijedloge, mišljenja i zaključke, omogućili da to vrlo brzo, 

jednostavno i razumno shvatimo na način na koji je to potrebno.  

 Ono što ja želim istači jeste da Klub vijećnica i vijećnika SDP-a smatra takođe da 

Gradsko vijeće kao Osnivač ovog Javnog preduzeća u skladu sa svojim ovlastima, dakle 

mora da zaštiti interes, javni interes ovog Preduzeća.   

 Pri tome naravno kao što je moj prethodnik rekao, se niti jednom drugom 

veterinarskom subjektu, dakle privatnoj veterinarskoj stanici, ne uskraćuje pravo na rad i svi 

oni mogu obavljati poslove u njihovom kapacitetu, ali ne i poslove koji su u skladu sa 

zakonom propisani kao javni, direktno ili indirektno, u ulozi zaštite zdravlja ljudi od bolesti 

koje se prenose sa životinja na ljude. 

 Dakle ne može se dozvoliti da privatno otvorena veterinarska stanica koja nema 

dovoljno stručnog kadra obavlja ovako zahtjevne i složene zadatke. 

 I pred nama je takođe velika odgovornost s obzirom i na pogubnost posljedica koje 

takođe mogu nastati neodgovarajućim, nestručnim i neprofesionalnim radom, a posebno zbog 

činjenice vezane za ugrožavanje života i zdravlja ljudi koji konzumiraju proizvode koji nisu 

na adekvatan način pregledani od strane nadležnih na zakonom predviđen način. 

 Ono što takođe treba napomenuti a vjerovatno ste vidjeli u materijalima koje smo 

dobili, je da je Javno preduzeće Veterinarska stanica jedino na području grada i u Bosni i 

Hercegovini certificirana, između ostalog i za poslove u oblasti veterinarskog javnog 

zdravstva.  

 Zašto to govorim? Zato što želim da kažem da je Gradsko vijeće, dakle da smo mi u 

obavezi zaustaviti namjere, ako ste pročitali u dokumentaciji vjerujem da jeste, koje radi 

Federalno ministarstvo poljoprivrede, šumarstva i vodoprivrede, u vezi sa podjelom terena, 

vezano takođe i za Grad Tuzlu, pri čemu se ima namjere da se jednom administrativnom 

mjerom uvedu privatne veterinarske stanice u teritorijalni posjed a što ima za cilj slabljenje 

Veterinarske stanice i na kraju vjerovatno i njeno rušenje.  

 Pravilnik o uslovima za osnivanje i obavljanje veterinarske djelatnosti i načinu 

dodjele područja djelovanja je stoga apsolutno nezakonit, jer niti jedan postojeći zakon u 

oblasti veterinarstva u Bosni i Hercegovini ne priznaje podjele terena. 

 Takođe smatramo da bi na ovaj način, dakle činom podjele, apsolutno bio narušen 

Ustav Federacije Bosne i Hercegovine, Zakon o jedinicama lokalne samouprave i svi drugi 

principi rada i djelovanja lokalne zajednice.  

 S tim u vezi, tražimo poštivanje principa vladavine prava, stručnosti, meritornosti i 

profesionalnosti, sa posebnim naglaskom i na našu odgovornost. Hvala. 

 

MIREL MIŠKOVIĆ 

 

 Zahvaljujem. Ima li još neko od klubova vijećnika za diskusiju? Ako nema, 

zaključujem raspravu klubova vijećnika. Otvaram raspravu vijećnika. Javlja li se neko za 

riječ? Ne javlja. Zaključujem raspravu vijećnika. 

 Pozivam sekretara Gradskog vijeća Tuzla, da pročita zaključke vezane za ovu tačku 

dnevnog reda. 

 

MEDIHA NUHBEGOVIĆ 

 

 Dakle uz konstataciju je li da mi ovo ne usvajamo, nego primamo k znanju ovu 

informaciju, predlažemo sljedeće zaključke: 

1. Traži se od nadležnog veterinarskog inspektora, da kontinuirano vrši nadzor nad 

radom privatnih veterinarskih stanica, kako bi se spriječio nelegalan rad istih, posebno sa 

aspekta nelegalnog obavljanja poslova iz oblasti  javnog veterinarskog zdravsta, a sve sa 

ciljem sprečavanja zaraznih bolesti, koje se sa životinja prenose na ljude. 

2. Traži se od Gradonačelnika Grada Tuzla i Službe za ekonomski razvoj i društvene 

djelatnosti, da za jednu od narednih sjednica dostave Gradskom vijeću Tuzla materijal sa 

prijedlogom mjera, koji će omogućiti zaštitu javnog interesa u oblasti javnog veterinarskog 

zdravstva pa samim time i djelatnosti Javnog preduzeća Veterinarska stanica Tuzla, čiji je 

Grad Tuzla osnivač. 

 

MIREL MIŠKOVIĆ 

 

 Zahvaljujem. Ima li neko dopune zaključaka, sugestija? Nema. 

Uz konstataciju da smo primili k znanju informaciju od strane Javnog preduzeća 

Veterinarska stanica d.o.o. Tuzla, a u vezi sa zaštitom javnog interesa po pitanju provođenja 

mjera u Gradu Tuzla u oblasti veterinarskog javnog zdravstva, sada stavljam na izjašnjavanje 

pročitane zaključke. 

Pitam vijećnike, ko je za, molim da digne ruku? (24) Ima li neko protiv? (Nema.) 

Suzdržan? (Nema.) 

24 vijećnika su glasala za, niko nije bio protiv ni suzdržan, te konstatujem da je 

jednoglasno primljena k znanju INFORMACIJA OD STRANE JP „VETERINARSKA 

STANICA“ D.O.O TUZLA U VEZI SA ZAŠTITOM JAVNOG INTERESA PO PITANJU 

PROVOĐENJA MJERA U GRADU TUZLA U OBLASTI VETERINARSKOG JAVNOG 

ZDRAVSTVA, a jednoglasno usvojeni sljedeći zaključci: 

1. Traži se od nadležnog veterinarskog inspektora, da kontinuirano vrši nadzor nad 

radom privatnih veterinarskih stanica, kako bi se spriječio nelegalan rad istih, posebno sa 

aspekta nelegalnog obavljanja poslova iz oblasti  javnog veterinarskog zdravsta, sve sa ciljem 

sprečavanja zaraznih bolesti, koje se sa životinja prenose na ljude. 

2. Traži se od Gradonačelnika Grada Tuzla i Službe za ekonomski razvoj  i društvene 

djelatnosti, da za jednu od narednih sjednica dostave Gradskom vijeću Tuzla materijal sa 

prijedlogom mjera, koji će omogućiti zaštitu javnog interesa u oblasti veterinarskog javnog 

zdravstva pa samim time i zaštitu JP  VETERINARSKA STANICA“ D.O.O TUZLA, čiji je 

Grad Tuzla osnivač. 

 

Prelazimo na četrnaestu tačku dnevnog reda: 

 

INICIJATIVA ZA SMANJENJE OVLASTI KANTONIMA POVEĆANJEM 

NADLEŽNOSTI GRADOVA I OPĆINA U SKLADU SA ZAKONOM O PRINCIPIMA 

LOKALNE SAMOUPRAVE 

 

Obavještavam vijećnike, da je u vezi sa ovom tačkom predlagač Kolegij Gradskog 

vijeća. Podnosilac inicijative je Klub vijećnika Bosanske stranke. A materijal su razmatrali 

klubovi vijećnika. 

Otvaram raspravu klubova vijećnika. Za riječ se javlja Mirnes Ajanović, Bosanska 

stranka. 

 

MIRNES AJANOVIĆ 

 

 Poštovane kolege, koleginice i kolege, ovo je informacija koju smo mi evo u saradnji 

sa svim ostalim predstavnicima klubova raspravljali. 

 Evo da za ovom govornicom podržim kampanju Gradonačelnika Tuzle koju vodi u 

cilju ukidanja kantona. 

 Jeste da je to hajde već po onom kako smo naučili do sada reći borba sa 

vjetrenjačama. Ali neka se razgovara o tome. Neka se priča. 

 Pa evo čak i Doris Pek prije nekoliko dana je govorila o okolnosti da Vašingtonski 

sporazum nije vezan za Ustav Bosne i Hercegovine. Jer vi u Ustavu Bosne i Hercegovine 

nigdje nemate kanton pomenuto. Uopšte ne postoje. Dakle nezavisno Ustav države egzistira 

od Vašingtonskog sporazuma, a to je Sporazum na osnovu kojeg je nastala Federacija 94. 

godine. I tada su definisani kantoni. To je način dogovora dva konstitutivna naroda i ostalih o 

funkcionisanju Federacije. 

 Sad ukidanje kantona neki bi mogli reći da bi moglo rezultirati stvaranje dva entiteta 

na području Federacije a protiv čega je veliki broj građana protiv, tako da ta priča o ukidanju 

kantona je sada potrebna i neka se razgovara i neka se priča.  

Obrazloženje Gradonačelnika koje on prezentira, gdje ima priliku to reći, zaista stoje. 

Koliko se troši, koliko je to mjesečno, po 35 poslanika, na deset kantona 350, pa onda po 

deset, petnaest ministarstava, 150. To su ogromni troškovi, ogroman aparat koji je 

nepotreban. 

A da ne govorimo o situaciji da odete u Sarajevo, normalno putujete u Zenicu i 

razbolite se ili nešto bilo šta imate zdravstveni problem ne možete se liječiti. Nemate nikakva 

prava. 

A onda s druge strane kroz, nisam sad ponio te dokumente, žao mi je, ostali su u 

kancelariji, kroz Ustav Federacije Bosne i Hercegovine u poglavlju pet, ne mogu se sjetiti 

napamet koji su to članovi, ali je poglavlje pet, gdje je definisana nadležnost kantona, brojne i 

prije toga dakle kroz određene članove, imamo situaciju da Federacija može prenositi ovlasti 

na kantone i da se sami mogu dogovorit koje ovlasti će biti prebacivane sa jednog nivoa na 

drugi. 

Ali u poglavlju pet, jasno se definiše situacija, kantoni mogu sve svoje ovlasti 

prenositi na opštine, odnosno gradove. Dakle nijedan segment djelovanja kantonalne vlasti 

nije isključivo definisan samo za kanton, nego ovlasti može prenositi na lokalnu samoupravu. 

Mi kao gradovi se sad nalazimo u situaciji ekonomskog kolapsa. Mnogobrojni koriste. 

Evo recimo Grad Tuzla. Glavni grad smo Kantona a ništa od toga nemamo. Nijedne marke 

mi nemamo bez obzira što imamo i status grada, niti taj status glavnog grada. Prije glavne 

opštine. Kroz kantonalna sredstva.  

A sve je u Tuzli. I ustanove kantonalne i sve, i naravno ulazak građana i prolazak kroz 

Tuzlu. Oštećenje saobraćajnica, pa i famozne one Kemine rupe koje se pojave su rezultat 

brojnog protoka građana naravno kroz Grad Tuzlu. 

Pa ja čovjeka stalno zezamo uslovno i prozivamo s time, a to je tako. Ali ne 

razmišljamo o svemu tome koliko je frekventnost prolaska kroz grad, glavni grad rezultat i 

tog stanje davanja više sredstava. 

Onda drugo. Kantonalne i federalne ceste. Ja izgleda da sam nešto simpatično rekao 

posebno je li. Ja, Kemo nam nije tu. I on bi se nasmijao. Ja. A onda okolnost da imamo 

kantonalne i federalne ceste gdje oni ne krpe rupe, opet mi krivi. Opet Kemo nadrlja. Jeste. 

Nije nadležan čovjek uopšte ali rupa na cesti. Jeste. Ko će? Kemo. 

Neki dan smo razgovarali, kaže građani me brojni ovako opsuju počesto. Šta ćemo. 

Tako je. Jeste. Služba, nekad i funkcija bez obzira na nadležnost nosi teret. 

Ali evo govorimo o ovim stanjima. Evo samo kad pogledamo Zakon o principima 

lokalne samouprave, osnovno obrazovanje pripada opštinama i gradovima. A oni su u 

kantonu. I zamislite sad jedan ministar, evo ovdje imamo situaciju gdje mi tražimo smanjenje 

ovlasti.  

A sad kako može jedno ministarstvo kad bi ih ne znam kolko bilo tamo, voditi računa 

o svim osnovnim školama u svim opštinama kantona i u Gradu Tuzli. Nemoguće je. Hajde i 

nekako o srednjim školama gdje ih imamo pet, deset, nije ni važno u Tuzli ili po par u nekim 

opštinama, onda je to i logično. 

Ali osnovne škole zaista u bilo kojoj opštini Tuzlanskog kantona ne može, nit se može 

otići tamo. Valja da dođem, ma mrsko mi otići, valja potrošiti čitav dan i slično. Kako će se 

on baviti tom školom. 

I zatim postoji sasvim logično opravdanje da to bude u nadležnosti opština i gradova. 

Kao što je to bilo prije kada su donijeli ove odluke ustavne i kada su oduzeli nadležnosti 

gradova koje su ostale bile i nakon Vašingtonskog sporazuma. Tek kasnije u realizaciji 

uzimanja ovlasti i prava na korištenje ovlasti su oni pokupili sve što su mogli. 

Dakle ova rasprava je, evo ja ću pokušati evo i skratit ću, zatražile su kolege, i ova 

inicijativa, da mi tražimo u ovom teškom stanju kakvo jeste sad ekonomskom, da se razmotri 

i vršimo jednu vrstu uticaja, pritiska na državne, federalne, pa i kantonalne vlasti, da se 

smanjuju ovlasti u kantonima i prenose na opštine i gradove. 

Ovaj dio bilo bi dobro još jedan zaključak, obavezati segment zdravstvenog 

osiguranja, na način da građanin ima pravo na zdravstvenu zaštitu gdje god se našao. Neka to 

kantoni između sebe rješavaju kako god hoće. I zavodi zdravstvenog osiguranja. 

Da zdravstvena knjižica kada se dobije, i ovaj zaključak je vrlo bitan, da kada se 

dobije u bilo kojem kantonu, daje mogućnost liječenja na cijeloj teritoriji Federaciji Bosne i 

Hercegovine, ali treba ići i cijele Bosne i Hercegovine. To je već drugi nivo, viši nivo ka 

Vijeću ministara BiH, ali da idemo i ka tome. 

Da kad imamo zdravstvenu knjižicu države da se možemo liječiti u državi. A ne da 

razmišljamo, krenete za Zenicu preko Doboja, u Doboju se razbolite ne možete se liječiti. 

Valja vas neko izgurat ili nazad vratiti do Tuzle u Kanton da bi dobili bilo kakvu ljekarsku 

pomoć. 

Postoje te apsurdnosti koje moramo početi realizovati i rješavati. I zato kažem dobra 

je inicijativa Gradonačelnika bez obziro koliko iluzorna, što govori o ukidanju kantona jer će 

njegova kampanja o tome nadam se dati rezultat da se počnu smanjivati ovlasti kantona, kako 

bi se bar umanjila priča o potrebi ukidanja. 

Ja sam siguran da će svaki međunarodni zvaničnik reći da ne trebaju kantoni. Ali 

razne posljedice mogu biti po tom osnovu, a teško se može očekivati da neko ko ima 

određene privilegije ili poslanici bilo kojeg kantona kažu evo mi sebe danas ukidamo. 

Izabrani smo, ali mi smo se ukinuli. To neće niko uraditi. Svako će želiti zadržati mandat 

dokle god može pa ga ponovo dobiti opet. 

Tako da ne možemo očekivati da se neko odrekne privilegija, ali ipak ovaj dio koji 

opterećuje kantone u funkcionisanju može se prenijeti na gradove i opštine, ali naravno uz 

adekvatna budžetska sredstva koja su na nivou kantona bila za te namjene da se spuste na 

opštine. 

I evo samo još jedan situacija. U opštinama, evo i kod nas u gradu, imali smo prije, 

prošla ili pretprošla sjednica Gradskog vijeća, apel direktora osnovnih škola koji traže od nas 

pomoć za funkcionisanje škola. Bez obzira što nismo uopšte nadležni sada trenutno za brigu 

o osnovnim školama. Nama su se obratili i traže pomoć i donijeli smo određene odluke na 

teret funkcionisanja javnih preduzeća. 

Dakle da evo. To je to. Da u ovakvom stanju teške krize i svega onoga što zaista bi 

moglo rasteretit kantonalnu vlast tražimo prenos te ovlasti i pokušaj razmišljanja o 

objedinjavanju ministarstava. 

Kao što smo mi uradili na nivou grada. Evo objedinjavali smo određene službe. 

Pokazalo se da su efikasnije sada kada u jednoj službi, evo sad trenutno dvije službe, bolje 

funkcionišu nego prije kad su bili dvije. 

Da idemo na to da se smanjuje broj kantonalnih ministarstava na način da 

objedinjujemo ih u jednu. Evo i danas smo napravili, dvije ustanove u jednu. I naravno jedan 

direktor, jedan Upravni odbor. Dosad smo imali dva direktora, dva upravna odbora, pa onda 

sve ono što ide uz jednog direktora opet. A ovako će biti evidentno smanjeni troškovi. 

Dakle da tražimo, apelujemo, insistiramo u ime građana Tuzle, Grada, građana Bosne 

i Hercegovine, kolko možemo, ali prvenstveno sad smo predstavnički organ građana Tuzle, 

tražimo vratite nam ovlasti koje su nam uzete.  

Dajte objedinjujte, razmatrajte okolnost da se ako već ne sada ali za sledeće izbore. 

Evo sad SDA i SBB mogu pretpostaviti da će sledeći put SDP pobijediti recimo na Kantonu u 

Tuzli, pa da razmišljaju s te pozicije, ili DF recimo, pa vjerovatno im se i BOSS priključi, 

hajde nije ni važno, a da s te pozicije razmišljaju da njima smanje ovlasti.  

Pa sad de, hajde, evo za mjesec, za godinu dana su izbori, imate prostora pola godine 

smanjujte ovlasti uzinat kad dođu ovi drugi da nemaju toliko ministarstava i slično. 

Postoji, malo i kroz ovaj način da ukažem na mogućnost zašto bi se neko odlučio da 

smanjuje. Ne mora to biti sad. Hajde da se proces pokrene za nekakav naredni period, evo 

recimo narednih izbora, ne zna se ko će biti, ali da oni koji dođu zateknu to stanje tako kako 

jeste. 

Teško je nekome sad uzeti. Teško je reći ministru nemoj ti sad biti ministar. Šta, 

čekaj, ja dobio mandat, mene narod izabro, poslanici svakako izabrani. Ali kad istekne 

mandat svima će biti lakše hajmo da vidimo pa ko bude, ko prođe, biće onako kako mu je 

određeno. 

Tako da je to jedina mogućnost kad nešto ovako radikalno treba promijeniti, ne sada, 

nego za naredni mandatni period, tako da vrijeme je da počnemo. Kampanja je nekakva već 

počela na sve strane, raznorazni počeli su misliti neki naopako svojom glavom ali nije važno, 

pa se odbije od glavu, ali već smo u nekakvoj vrsti razmišljanja o narednim izborima, pa 

možda i ovo jedan doprinos da građanima bude u narednom periodu lakše evo ovakvim 

inicijativama.  Hvala. 

 

MIREL MIŠKOVIĆ 

 

 Sabahudin Imamović, ispred Kluba SDA. 

 

SABAHUDIN IMAMOVIĆ 

 

 Uzet ćemo da je kolega Ajanović objektivan jer on teško da će biti vlast na Kantonu. 

Ovdje je situacija da onaj ko je u opoziciji on ukida kantone, a mi ako odemo u opoziciju 

vjerovatno ćemo i mi ukidati kantone.  Dakle uvijek opozicija ukida kantone. 

 A to je jedna ustavnopravna materija gdje treba dakle, evo ekspertni timovi su radili 

na tome i tako dalje. Nama treba jeftina država, treba nam efikasna administracija i sve 

ostalo, što manje nameta, ali i decentralizacija je poželjna. 

 Nije dobro u državi gdje se iz jednog centra može sve blokirati. Dakle onda život 

staje. Ovako kroz kantone, kroz gradove, kroz općine i kada se dese neki poremećaji ipak one 

osnovne funkcije životne se odvijaju, ove osnovne službe funkcionišu i tako dalje. 

 Ja mislim da je suština problema, eto sad kao ja imam rješenje, ali moje razmišljanje 

dakle. Da suština problema u Bosni i Hercegovini je da na svakom metru ove zemlje svaki 

građanin prije svega bude jednakopravan. Dakle da ima ista prava. 

 I onda neće biti toliko važno da li on živi u kantonu, u općini, u gradu, u regiji, koliko 

ih ima i tako dalje. Mislim da je to suština problema. 

 Ali opet kažem naravno da je država jeftinija kada ima manje nivoa. Ali evo i da 

ukinemo kanton koji ima desetak hiljada budžetskih korisnika oni se moraju odnekle 

odfinansirati. Naravno bili bi troškovi manji. Ali to za drugu priliku. 

 Dakle generalno podržavamo svaku priču, mada evo mi kao Gradsko vijeće uglavnom 

treba da esploatišemo ove komunalne probleme i tako dalje, ali evo neka se osvrnemo i na 

ove teme.  

Želimo jeftiniju i efikasniju državu i želimo vladavinu zakona i jednakopravnost za 

sve građane ove zemlje. Hvala.  

 

MIREL MIŠKOVIĆ 

 

 Zahvaljujem. Za riječ se javio Elvir Kasumović, SBB.    

 

ELVIR KASUMOVIĆ 

 

 Isto kao što smo štitili institucije kulture koje su predate na upravljanje Kantonu, tako 

da evo Grad Tuzla jednostavno sad nema više institucija vlasti u svom da kažem većinskom 

vlasništvu, tako ćemo isto podržati i ovaj prijedlog. 

 Ali i oni drugi koji predlažu ukidanje kantona, da ne bi to bilo čisto politikanstvo, a 

zna se vrlo dobro kao diplomirani pravnici šta je to ustavna kategorija, na koji način se 

mijenja Ustav i tako dalje, da ne pričamo o tome sve dalje. 

 A evo predlažem da jednostavno da to ne bi bila lična promicija i politikanstvo, evo 

pozivam Gradonačelnika da krene što se kaže od čišćenja svog dvorišta i da predloži ukidanje 

kantonalnih odbora SDP-a. 

 I onda ćemo povjerovati u tu priču i evo mi ćemo vjerovati da je to čista istina. A ne 

ovako na ovaj način da se radi. Znači evo mi kao Klub ćemo to podržati. (MIRNES 

AJANOVIĆ – Mogu li ja repliku?) 

 

MIREL MIŠKOVIĆ 

 

 Replika Mirnes Ajanović.  

 

MIRNES AJANOVIĆ 

 

 Ne bi želio da nešto bude sad polemika između nas po ovom pitanju. Kantonalni 

odbori stranaka postoje zato što postoje kantoni, tako da jedno drugo vuče. 

 Ali nije ovdje priča o ukidanju, nego o smanjenju ovlasti. Dakle da tražimo tamo gdje 

je moguće, gdje ćemo mi rasteretiti kanton, pomoći da ako misle da ih možemo rasteretiti ali 

da vršimo tu vrstu pritisaka. 

 Nije ovo tačka ukidanje kantona, nego smanjenje ovlasti, prenos na evo opštine i 

gradove generalno i još uz to da proguramo ako možemo, nek se vrti ta priča, da zdravstveno 

osiguranje koje građanin dobije bilo gdje da živi može važiti bar na Federaciji, teritoriji 

Federacije, a eto i u državi. 

 Da ne prihvatimo da to postane stanje u kojem smo to smatrali i smatramo 

okončanim. To je ta vrsta koja evo kao apel Grada Tuzle putem predstavničkog organa da 

pokuša se promijeniti. Dakle bez rasprave o ukidanju. 

 Ja sam samo rekao da Gradonačelnik ide sa tom temom koja može rezultirati da se 

smatra, smatram manje težim, manje teškim smanjenje ovlasti nego priča o ukidanju. Pa 

moguće da njegova inicijativa i kampanja rezultira i želi rezultirati smanjenje ovlasti kantona. 

Hvala.  

MIREL MIŠKOVIĆ 

 

 Zahvaljujem. Replika Sabahudin Imamović. 

 

SABAHUDIN IMAMOVIĆ 

 

 Svima što bi rekli. Pa dobro nije replika ali da ne čekam sad. Moram prenijeti poruku 

jednog mještanina prigradske mjesne zajednice vezano za ukidanje kantona. A i ne mogu da 

prođe sjednica da ne spomenem Gradonačelnika kojeg nema. 

 Kaže recite Gradonačelniku, ukino je mjesne zajednice sad može i kantone ukinuti. 

 

MIREL MIŠKOVIĆ 

 

 Zahvaljujem. Za riječ se javio Ivica Kovačević, HDZ BiH. 

 

IVICA KOVAČEVIĆ 

 

 Kada je u pitanju ukidanje kantona i evo priča koja već neko vrijeme ide u medijima, 

osobno nemam ništa protiv, a što se tiče županija to ćemo vidjeti. Malo evo da se našalimo. 

 Ja sam rekao dakle i na Kolegiju kad smo na ovu temu govorili, bojim se onako da 

evo pričamo o temi na koju realno mi ne možemo je li utjecati i vrlo često, posebice u ovom 

prošlom mandatu smo pričali za ovom govornicom o temama o kojima apsolutno i na koje 

apsolutno ne možemo i nemamo nikakvog utjecaja. 

 Ja bih više volio da ovdje sa ove govornice pričamo znači o onim temama kao što je 

bila ova malopređašnja tema. Ali i o njoj pričamo pet, šest, četiri, pet, zadnjih godina, koliko 

sam evo i ja dugo u Vijeću, ne znam kakvo je stanje bilo ranijih godina, dakle oko ovih pasa 

lutalica, dakle ono što je naša nadležnost, to nekako uvijek guramo, prolongiramo, a vrlo 

često se bavimo nekim stvarima na koje realno govoreći je li nemamo nikakvog utjecaja. 

 Dakle ja bih više volio da ovdje pričamo o tome kako ćemo usvojiti Statut Grada 

Tuzle, kako ćemo usvojiti Statut mjesnih zajednica kojeg imamo iz 2002., znači star već 

koliko godina, koji nikad nije usklađen sa Zakonom o načelima lokalne samouprave i tako 

dalje.    

 Ja bi volio dakle da pričamo o onim stvarima koje su nadležnost ovog Vijeća, a ne o 

ovim nekim hipotetičkim stvarima. Hvala lijepa. 

 

MIREL MIŠKOVIĆ 

 

 Zahvaljujem. Riječ ima Nedžad Malikić, Tuzlanska alternativa. (JASMINKA 

MIJATOVIĆ – Replika.) A replika. Jasminka Mijatović replika. 

 

JASMINKA MIJATOVIĆ 

 

 Mom predsjedniku. Govorimo o ovlastima i sve ono što je rečeno, posebno što je 

kolega Imamović rekao potpisujem.  

Drugi zaključak kolege Ajanović je izuzetno dobar jer je neprimjereno i nedopustivo 

da svi oni koji imaju zdravstveno osiguranje moraju razmišljati da li će im se desiti neka 

nezgoda na teritoriji koja nije prokrivena na način kako bi trebala biti. 

No ono što govorimo a nije naša nadležnost smo isto tako zaboravili, da lokalna 

zajednica, odnosno općina ili grad, ima pravo prenijeti ovlasti na mjesnu samoupravu u onim 

dijelovima u kojima će se ta mjesna samouprava razvijati na način koji je prihvatljiv 

građanima. 

Ja bih danas voljela da imamo takvu inicijativu i da o tome govorimo, a što je naša 

nadležnost i što je propisano zakonom. 

 

MIREL MIŠKOVIĆ 

 

 Zahvaljujem. Riječ ima Nedžad Malikić, Tuzlanska alternativa. 

 

NEDŽAD MALIKIĆ 

 

 Da nam je po, da nam je promj, neophodna je promjena Statuta Grada Tuzla. Slažem 

se. I trebamo evo na neki način uđemo i da riješimo taj problem. 

 Da treba kad su u pitanju savjeti mjesnih zajednica treba rješavati i slažem se. Znači to 

su materijali o kojima trebamo pričati i razgovarati. 

 Danas imamo tačku dnevnog reda smanjenje ovlasti kantona. Ono što meni lično je 

uvijek smetalo a to je evo svi smo roditelji i vodimo djecu i unučad u škole i vidimo u 

kakvom su stanju naše samo evo osnovno obrazovanje koje bi trebalo da bude na nivou 

grada, minimalno prenesa zajedno sa sredstvima. 

 Zašto? Evo ko god je znači bio u zadnje vrijeme u školama vidi sa kakvim se 

problemom suočavaju uposlenici u osnovnom obrazovanju. 

 Počev od sve. Znači ništa ne funkcioniše na način a najviše ispaštaju naša djeca koja 

imaju neuredan mokri čvor, koji nemaju osnovna sredstva za rad kad su u pitanju nastavnici i 

učitelji i tako dalje i tako dalje. 

 Gdje su sve škole koje su izgrađene prije pedeset, šezdeset, dvadeset godina, potrebno 

njihovo renoviranje, nema sredstava se za taj. Znači to je nešto što bi ja evo zamolio da to 

bude jedan zaključak.  

Znači smanjenje ovlasti Kantona, upravo da pokušamo bar osnovno obrazovanje znači 

svesti na lokalni nivo zajedno sa sredstvima jer imamo jako lošu situaciju kad su osnovne 

škole u pitanju i vidimo šta se dešava. 

 Da nijedne škole nemaš na području Grada Tuzle koja se može pohvaliti da ima sve 

uređeno, da je. Evo nakon deset godina rješava se pitanje sale, odnosno fiskulturne sale na 

području Grada Tuzle, odnosno Osnovne škole Sjenjak. Deset godina je bilo potrebno da se 

izgradi jedna fiskulturna sala. 

 A tih fiskulturnih sala imamo dvadesetak na području Grada Tuzle koje ne možemo ni 

održavati i koje su jednostavno spremne za kompletnu rekonstrukciju. Tako isto od krovova i 

tako isto od stolarije, energetske efikasnosti i tako dalje.  

 E to je potrebno da se vrati na nivo grada pa da mi ovdje kao Gradsko vijeće 

donesemo odluku u narednih deset ili petnaest godina gdje ćemo riješiti probleme svih tih 

škola i na kraju krajeva neke škole koje nisu, evo mi smo svjedoci toga, koje jednostavno ne 

mogu funkcionirati ili imaju kombinovana odjeljenja po pet, deset učenika.  

Znači jednostavno to su, to su veliki problemi koje Kanton dugo neće riješiti i ja 

smatram da je ovo tačka dnevnog reda upravo na taj način da pokušamo bar da tražimo od 

Kantona da, da u okviru svoje nadležnosti na lokalni nivo prenese osnovno obrazovanje, 

shodno i time i finansijski, odnosno finansijske te obaveze koje dosad ima. E to bi bio jedan 

od mojih zaključaka.  

A da treba i ove probleme rješavati koje imamo na području grada to se rješava. Da 

može brže pretpostavljam da može, da može bolje može, ali nekad može i gore. Toliko. 

Hvala. 

MIREL MIŠKOVIĆ 

 

 Zahvaljujem. Pošto smo iscrpili raspravu klubova vijećnika, zaključujem raspravu 

klubova, a otvaram raspravu vijećnika. Za riječ se javio Elvir Kasumović, SBB. 

 

ELVIR KASUMOVIĆ 

 

 Zaboravio sam ovo da kao ispred Kluba ali evo kao vijećnik mogu iskoristiti priliku. 

Htjeo sam da kažem da je pristupanje ovog pitanja trebalo uraditi jedan elaborat na području 

Grada Tuzle, da vidimo koliko mi to imamo osnovnih škola koje obitavaju na području našeg 

grada. 

 Trebamo zatražiti u vidu zaključka od Ministarstva nauke, kulture i sporta, da nam 

dostave kolika su to sredstva koja se izdvajaju za održavanje tih škola, odnosno za plaće 

uposlenika. 

 I onda da Gradu Tuzla postavimo pitanje da li je Grad Tuzla solventan da preuzme na 

sebe tu inicijativu, odnosno obavezu. Ukoliko jeste, evo mi vrlo rado ćemo prihvatiti to da 

idemo sa ovom inicijativom. 

 Da li budžetska sredstva koja su predviđena u Gradu Tuzla, odnosno za iduću godinu, 

evo ukoliko bi se to desilo iduće godine, da li Grad Tuzla može održavati te ustanove, 

odnosno osnovne škole, da li može izvršiti isplatu plaća uposlenika i tako dalje. 

 To mislim po meni trebalo bi obavezno da, da, da se elaborira po tom pitanju i da se 

jednostavno sa određenom informacijom nama prema Vijeću informiše u tom smislu. 

 Sad ne znam ima li bez ovog svrha u tome da tražimo prenos ovlasti. I ne znam u 

Zakonu o lokalnoj samoupravi nisam ni vidio da je osnovno obrazovanje spada pod  

ingerenciju gradova, odnosno općina. 

 Ali evo nemamo ništa protiv ukoliko je evo Grad Tuzla solventan i da može podnijeti 

sve te obaveze prema ovim školama, odnosno uposlenicima, da idemo i sa tom inicijativom. 

 

MIREL MIŠKOVIĆ 

 

 Zahvaljujem. Ima li neko još ispred vijećnika? Nema. Zaključujem raspravu vijećnika. 

Sačekat ćemo malo samo da nam sekretar pripremi zaključke. 

 Zahvaljujem. Zaključci su: 

 1) Gradsko vijeće Tuzla, traži da se primjenom Evropske povelje o lokalnoj 

samoupravi i Zakona o principima lokalne samouprave, prenesu nadležnosti definisane kao 

poslovi lokalne samouprave sa kantona na jedinice lokalne samouprave (Kao npr. osnovno 

obrazovanje.), poštujući princip da se sa nadležnostima prenesu i sredstva za njihovo 

izvršavanje, a sve sa ciljem rasterećenja kantona i približavanja javne uprave građanima. 

2) Gradsko vijeće Tuzla, traži da se svim građanima Bosne i Hercegovine i Federacije 

Bosne i Hercegovine, omogući liječenje pod jednakim uvjetima, gdje god se nalazili. 

3) Sa ciljem racionalizacije i smanjenja troškova, sagledati mogućnosti smanjenja 

broja ministarstava i drugih organa uprave. 

4) Traži se od Službe za ekonomski razvoj i društvene djelatnosti da pribavi podatke 

od Ministarstva obrazovanja, nauke, kulture i sporta TK-a o broju škola, finansijskim 

sredstvima za funkcionisanje istih, znači misli se na plate, materijalne i kapitalne troškove, a 

sve sa ciljem sagledavanja mogućnosti operacionalizacije inicijative o prenošenju nadležnosti 

iz oblasti osnovnog obrazovanja. 

Mirnes Ajanović. Dopuna zaključaka. 

MIRNES AJANOVIĆ 

 

 Ovaj dio gdje govorite o zdravstvenoj zaštiti, pa kažete ma gdje se nalazili. Treba 

staviti, odnosno da se prestane sa postojećom praksom da zdravstvena zaštita važi samo na 

području jednog kantona i da građani prilikom odlaska na drugi kanton, ili drugi dio teritorije 

Bosne i Hercegovine nemaju pravo na zdravstvenu zaštitu. Da se pojasni da se zna šta je. 

 Jer smo svi se tu složili. Svako od nas putuje i svašta se dešava, krećemo se, a zaista je 

apsurdna situacija da ne možete se liječiti. I možda informacija građanima, a ko bude gledao, 

postoji mogućnost zdravstvene zaštite isključivo i samo, ukoliko se javite u stanicu hitne 

pomoći i samo ukoliko vam iz hitne pomoći daju neku preporuku ili vas upute u bolnicu. 

Ništa drugo vam neće pomoći. 

 Dakle odlazak u dom zdravlja ili gdje neće vas dovesti u stanje da vam riješe problem. 

Morat ćete platiti. Građani moraju platiti. Dakle ali ukoliko se obrate u hitnoj pomoći, 

ukoliko ljekar donese odluku da se radi o hitnom slučaju, dakle i to je uslov, ima dosta tih 

kumulativnih uslova, tad se može dobiti zdravstvena zaštita na način da može se desiti da 

građanin bude upućen i u bolnicu, to je recimo situacija kada su saobraćajne nesreće u 

pitanju, a onda se pravi refundacija između kantona. 

 Ali to mnogi ne znaju. Brojni građani dođu radi raznih okolnosti, ljeto je, zima ili šta 

god, razbole se, izvinjavam se što oduzimam još ovo vremena, ali samo radi informacije ko 

bude gledao, i plaćaju te zdravstvene usluge, ili ne idu uopšte jer znaju da ne mogu platiti. 

 Dakle postoji za sada taj prostor jer hitnu medicinsku pomoć niko ne smije uskratiti. 

Samo iz tog razloga. To je Evropskim konvencijama definisano i Bosna i Hercegovina to 

mora poštovati bez obzira o kome se radilo. Da li dakle bio građanin Bosne i Hercegovine ili 

stranac. 

 Nas na taj način faktički tretiraju kao strance. Dakle ovo je pogodnost koju stranci 

mogu koristiti u Bosni i Hercegovini i evo mi smo kao građani jednog kantona stranci u 

drugom kantonu po tom osnovu, ali evo da bar ko bude čuo zna da na takav način može 

dobiti tu hitnu, tu pomoć ukoliko je stanje alarmantno. A za sve ostalo morat će platiti.  

 Dok evo ne budemo insistirali na ovakvoj realizaciji ovakvog načina zdravstvene 

zaštite na cijeloj teritoriji Bosne i Hercegovine. Hvala. 

 

MIREL MIŠKOVIĆ 

 

 Zahvaljujem. Sada stavljam zaključke uz ove sugestije i korekcije od vijećnika 

Mirnesa Ajanovića na glasanje.  

 Pa pitam vijećnike, ko je za ove zaključke, molim da digne ruku? (18) Ima li neko 

protiv? (Nema.) Suzdržan? (8) 

 18 vijećnika je glasalo za, niko nije bio protiv i 8 vijećnika je bilo suzdržano, te 

konstatujem da su većinom glasova usvojeni sljedeći zaključci: 

1) Gradsko vijeće Tuzla, traži da se primjenom Evropske povelje o lokalnoj 

samoupravi i Zakona o principima lokalne samouprave, prenesu nadležnosti definisane kao 

poslovi lokalne samouprave sa kantona na jedinice lokalne samouprave (Kao npr. osnovno 

obrazovanje.), poštujući princip da se sa nadležnostima prenesu i sredstva za njihovo 

izvršavanje, a sve sa ciljem rasterećenja kantona i približavanja javne uprave građanima. 

2) Gradsko vijeće Tuzla, traži da se svim građanima Bosne i Hercegovine i Federacije 

Bosne i Hercegovine, omogući liječenje pod jednakim uvjetima, gdje god se nalazili, 

odnosno da se prestane sa praksom da prava iz zdravstvene zaštite građani mogu ostvarivati 

samo na području onog kantona, odnosno općine na kojem imaju prebivalište. 

3) S ciljem racionalizacije i smanjenja troškova javne uprave, sagledati mogućnosti 

smanjenja broja ministarstava i drugih organa uprave. 

4) Traži se od Službe za ekonomski razvoj i društvene djelatnosti da pribavi podatke 

od Ministarstva obrazovanja, nauke, kulture i sporta TK o broju škola, finansijskim 

sredstvima za funkcionisanje istih (Plaće, materijalni i kapitalni troškovi.), a sve sa ciljem 

sagledavanja mogućnosti operacionalizacije inicijative o prenošenju nadležnosti iz oblasti 

osnovnog obrazovanja. 

 

Prelazimo na petnaestu tačku dnevnog reda: 

 

INFORMACIJA O REALIZACIJI PROJEKATA IZ OBLASTI 

POLJOPRIVREDNE PROIZVODNJE 

 

Obavještavam vijećnike, da je u vezi sa ovom tačkom predlagač Gradonačelnik Grada 

Tuzle. Obrađivač je Služba za ekonomski razvoj i društvene djelatnosti. 

Materijal su razmatrali: Komisija za ekonomske odnose, Komisija za poduzetništvo,  i 

klubovi vijećnika. 

Pitam ima li potrebe da obrađivač materijala da uvodno izlaganje? Nema potrebe. 

Otvaram raspravu klubova vijećnika. Ako nema, zatvaram raspravu klubova vijećnika. Ima li 

neko ispred vijećnika za riječ da se javlja? Nema. Zatvaram raspravu vijećnika. 

Konstatujem da smo informaciju o realizaciji projekata iz oblasti poljoprivredne 

proizvodnje primili ka znanju. 

Idemo dalje i prelazimo na šesnaestu tačku dnevnog reda. 

 

ALEKSANDAR VUJADINOVIĆ  

 

 Hvala lijepo Mirele. 

 

Prelazimo na šesnaestu tačku dnevnog reda: 

 

IZVJEŠTAJ KOMISIJE ZA IZBOR I IMENOVANJA 

 

Zamolit ću samo sekretara Vijeća da nam samo pročita ovaj Izvještaj Komisije za 

izbor i imenovanja i ono što je uslijedilo znači na samoj Komisiji. 

 

MEDIHA NUHBEGOVIĆ 

 

 Dakle Komisija za izbor i imenovanja je na svojoj sjednici koja je održana dana 22. 

05. 2017. godine, a u povodu ove tačke šesnaest, predložila sljedeće. Pa imamo dvije grupe 

zaključaka. 

 Jedna se odnosi na izmjene u savjetima mjesnih zajednica a druga na izmjene u 

komisijama Gradskog vijeća. 

 Što se tiče savjeta mjesnih zajednica predlažemo sljedeće zaključke: 

1) Gradsko vijeće Grada Tuzla prihvata prijedlog Komisije za izbor i imenovanja, a na 

inicijativu Kluba vijećnika SDP-a, da se: 

- Zlatan Anđelić razriješi dužnosti predsjednika Savjeta Mjesne zajednice Mosnik, a 

da se Ilvana Smajlović izabere na dužnost predsjednika Savjeta Mjesne zajednice Mosnik. 

2) Gradsko vijeće Grada Tuzle prihvata prijedlog Komisije za izbor i imenovanja, a na 

inicijativu SBB-a, da se: 

- Haris Alajbegović izabere na dužnost člana Savjeta u Mjesnoj zajednici Gornja 

Tuzla. 

3) Gradsko vijeće Grada Tuzla prihvata i prijedlog Komisije za izbor i imenovanja, a 

opet takođe na inicijativu SBB-a, da se: 

- Hajdeja Rastoder razriješi dužnosti člana Savjeta Mjesne zajednice Solana, a da se 

Ramiz Đekić izabere na dužnost člana Savjeta Mjesne zajednice Solana. 

Što se tiče komisija. 

Gradsko vijeće Grada Tuzla prihvata prijedlog Komisije za izbor i imenovanja, a na 

inicijativu Hrvatske demokratske zajednice Bosne i Hercegovine, da se: 

- Danijel Nikolić razriješi dužnosti člana Komisije za ljudska prava i slobode, a da se 

na dužnost člana Komisije za ljudska prava i slobode izabere Dejan Kovačević. 

- Da se Dejan Kovačević razriješi dužnosti člana Komisije za očuvanje kulturno-

historijskog i prirodnog naslijeđa, a da se Marina Stjepanović izabere na dužnost člana 

Komisije za očuvanje kulturno-historijskog i prirodnog naslijeđa. 

Pa molim da ovaj prijedlog stavite na glasanje. 

 

ALEKSANDAR VUJADINOVIĆ 

 

 Eh hvala najljepša sekretaru Vijeća. Pročitali smo ove predložene znači zaključke radi 

stenograma. 

 I pitam prisutne vijećnke, ko je za to da se usvoje ovi zaključci koje je sekretar Vijeća 

nama sad upravo pročitao, molim da digne ruku? (27) Ima li neko protiv? (Nema.) Suzdržan? 

(Nema.) 

 27 vijećnika je glasalo za, niko nije bio protiv ni suzdržan, te konstatujem da su 

jednoglasano usvojeni sljedeći zaključci: 

Savjeti mjesnih zajednica: 

1) Gradsko vijeće Grada Tuzla prihvata prijedlog Komisije za izbor i imenovanja, na 

inicijativu SDP - Socijaldemokratske partije BiH, te se: 

- Zlatan Anđelić razrješava dužnosti predsjednika Savjeta Mjesne zajednice Mosnik, 

- Ilvana Smajlović bira na dužnost predsjednika Savjeta Mjesne zajednice Mosnik. 

2) Gradsko vijeće Grada Tuzla prihvata prijedlog Komisije za izbor i imenovanja, na 

inicijativu Saveza za bolju budućnost Bosne i Hercegovine - SBB BiH, te se: 

- Haris Alajbegović bira na dužnost člana Savjeta Mjesne zajednice Gornja Tuzla. 

3) Gradsko vijeće Grada Tuzla prihvata prijedlog Komisije za izbor i imenovanja, na 

inicijativu Saveza za bolju budućnost Bosne i Hercegovine - SBB BiH, te se: 

- Hajdeja Rastoder razrješava dužnosti člana Savjeta Mjesne zajednice Solana, 

- Ramiz Đekić bira na dužnost člana Savjeta Mjesne zajednice Solana. 

KOMISIJE GRADSKOG VIJEĆA TUZLA: 

Gradsko vijeće Grada Tuzla prihvata prijedlog Komisije za izbor i imenovanja, na 

inicijativu HDZ BiH - Hrvatske demokratske zajednice BiH, te se: 

- Danijel Nikolić razraješava dužnosti člana Komisije za ljudska prava i slobode, 

- Dejan Kovačević razrješava dužnosti člana Komisije za očuvanje kulturno-

historijskog i prirodnog naslijeđa, 

- Dejan Kovačević bira na dužnost člana Komisije za ljudska prava i slobode, 

- Marina Stjepanović bira na dužnost člana Komisije za očuvanje kulturno-

historijskog i prirodnog naslijeđa. 

 

Prelazimo na sedamnaestu tačku dnevnog reda: 

TEKUĆA PITANJA 

 

a) Obavještenje Službe za prostorno uređenje i zaštitu okoline o razlozima za 

prolongiranje Izmjena dijela Regulacionog plana Centralnog gradskog groblja 

„Drežnik“ u Tuzli u formi prijedloga 

b) Obavještenje Službe za prostorno uređenje i zaštitu okoline o razlozima za 

prolongiranje Izmjena dijela Regulacionog plana Stara gimnazija u Tuzli u formi 

prijedloga 

c) Obavještenje Službe za komunalne poslove, izgradnju i pitanja MZ-ca o 

razlozima prolongiranja Odluke o izgradnji, korištenju, zaštiti i održavanju i 

upravljanju mjesnim vodovodima, javnim bunarima i javnim česmama na području 

Grada Tuzla  

d) Inicijativa, da Služba za ekonomski razvoj i društvene djelatnosti za majsku 

sjednicu Gradskog vijeća Tuzla pripremi Informaciju o okolnostima, pod kojima je 

došlo do devastacije kampa u MZ Kiseljak 

 

O tome smo malo diskutovali znači i na samom Kolegiju prije ove sjednice. Pa po 

ovoj tačci dnevnog reda, pitam prisutne da li ima potrebe da  podnosioci inicijativa, odnosno 

obrađivači materijala daju neke uvodne napomene? Dobro.  

 Vijećnik Sabahudin Imamović. Izvolte. 

 

SABAHUDIN IMAMOVIĆ 

 

 Dakle ja sam u vezi ovog pitanja devastacije tog kampa u Mjesnoj zajednici Kiseljak 

postavljao vijećničko pitanje jednom, pa drugi put. Pa sam na kraju, mislim tri puta sam 

postavljao.  

A sad sam uputio inicijativu, da mi se dostavi informacija vezano za okolnosti  

devastacije ovog kampa.  

Dakle Gradsko vijeće je u decembru 2014. godine Udruženju građana Front stavilo na 

raspolaganje ovaj kamp koji je trebao da bude način tamo da ne samo okuplja mlade nego i 

da budu u službi razvoja lokalne zajednice, dakle Mjesne zajednice Kiseljak i uređenja Jezera 

Modrac. 

Tao je oko 11.000 kvadratnih metara prostora, bili su bungalovi, bazen, neki prostori. 

Većina nas je i boravila tamo. Znam da je jednom Dan Mjesne zajednice organizovan na tom 

prostoru. Dakle radi se o jednom kampu koji je imao perspektivu, sada je tamo Hirošima. 

Znači suština je u sledećem. Općinsko vijeće, dakle mi smo ovdje donijeli Odluku i 

založili svoj obraz i dali povjerenje i prepustili Službi za ekonomske odnose i društvene 

djelatnosti da sa Udruženjem Front uredi ugovorne odnose. 

Dakle mi smo donijeli Odluku da se ovo povjeri na raspolaganje, a nadležna Služba i 

Udruženje su trebali ugovorom o zakupu vjerovatno da utvrde međusobna prava i obaveze. 

To je suština dakle. 

Ja znam da je u međuvremenu usled onih elementarnih nepogoda tamo boravilo 

četrdesetak ovih građana koji su ostali bez krova nad glavom i da su vjerovatno tamo nešto i 

oštetili usled upotrebe i tako dalje. Međutim, sada su tamo samo temelji. 

Dakle mene interesuje ova činjenica. Zašto Udruženje građana Front, kada je 

napustilo, ili imalo namjeru napustiti taj kamp, zašto nije nadležnu službu obavijestila u 

skladu sa ugovornim obavezama? 

I zašto ako je to učinio, učinilo Udruženje Front, zašto nadležna Služba nije reagovala 

u smislu da kao dobar domaćin zaštiti to dobro? Znači tu je poenta.   

I zato bih ja da, da evo pošto nismo dobili informaciju za majsku sjednicu, da za 

junsku sjednicu uz informaciju dobijemo Ugovor između nadležne Službe i Udruženja Front 

da vidimo kakva su prava i obaveze. 

Jer nema niko pravo da ostavi imovinu nezaštićenu. Ako je Služba bila obaviještena 

onda Služba nije imala pravo da, da takođe tu imovinu ostavi bez zaštite. Normalno kad 

otvorite vrata stana svaki prvi prolaznik će ući u stan i otuđiti što mu prvo bude pod rukom je 

li. Tako je i kamp prepušten na milost i nemilost.  

Nije poenta u tome o kojoj vrsti se krivičnog djela radi, ko je uništio imovinu, krađu i 

tako dalje, nego zašto se niko nije, zašto se nadležna Služba ili Udruženje Front nije 

pobrinulo da se zaštiti imovina. U tome je, u tome je suština problema. A policija će 

vjerovatno utvrditi ko je to uradio. 

Ali ovdje je, ovdje je suština u tome zašto se prepustilo na milost i nemilost ovaj tamo 

tim kriminalcima. Hvala. 

 

ALEKSANDAR VUJADINOVIĆ 

 

 Hvala lijepo. Predsjednik Kluba SBB-a Elvir Kasumović. Izvolte. 

 

ELVIR KASUMOVIĆ 

 

 U sklopu ovog izvještaja molim šefa Službe isto da nam dostavi izvještaj, koliko 

sredstava su, je dodijeljeno toj organizaciji, novčanih, finansijskih sredstava, odnosno da li im 

je ispostavljen nakon utroška tih sredstava da li im je ispostavljen onaj izvještaj o utrošku 

sredstava i tako dalje znači. (MIREL MIŠKOVIĆ – Pravdanje.) Molim? (MIREL 

MIŠKOVIĆ – Pravdanje sredstava.) Pravdanje. Da. Naravno. Izvještaj o utrošku sredstava, 

odnosno o pravdanju sredstava. 

 Jer evo mi znamo da su i određena sredstva data finansijska, prema tome molim da se 

i u sklopu ovog izvještaja evo dostavi i to, da vidimo koja su to sredstva, za što su ona 

utrošena i tako dalje. 

 Često sam prolazeći tom dionicom vidio da je često i ona svrha u koju smo bili 

ubijeđeni da će koristeći ta organizacija taj kamp da je u najboljoj mogućoj namjeri 

dodijeljenja za korištenje svega toga, međutim viđao sam osobe da se tu u tom Kampu 

konzumiraju alkoholna pića i tako dalje, da je bilo dosta i maloljetnika onako je li u tom 

društvu i tako dalje. 

 Znači opet će to neko utvrditi šta je i kako je. Ali evo mene interesuje i ova dodatna 

finansijska sredsta koja su, ako su i da li su i u kojem iznosu data toj organizaciji i u što su 

ona utrošena.  

 

ALEKSANDAR VUJADINOVIĆ 

 

 Hvala lijepo. Da li se još neko javlja za diskusiju ispred klubova vijećnika? U koliko 

ne, otvaram raspravu klubova, vijećnika. Da li neko od vijećnika želi da diskutuje po ovoj 

tačci dnevnog reda? Ne. Onda zatvaram znači diskusiju po ovoj tačci dnevnog reda. 

 Pa konstatujemo, predlažemo da su za podtačke a), b) i c) u paketu donesemo znači 

zaključak, da primamo ka znanju nama upućena obavještenja, a za tačku d) nakon diskusije 

imamo zaključke. A to su: 

Podtačka d) 

1) Traži se od Službe za ekonomski razvoj i društvene djelatnosti, da za junsku 

sjednicu Gradskog vijeća Tuzla pripremi informaciju o okolnostima, pod kojima je došlo do 

devastacije kampa u mjesnoj zajednici Kiseljak i da uz navedenu informaciju dostavi ugovor 

o korištenju nekretnina u kampu „Kiseljak“. 

2) Informacija treba da sadrži podatke, da li su i u kom iznosu Udruženju građana 

Front doznačena sredstva za realizaciju projekata u okviru kampa „Kiseljak“, te u slučaju 

doznačavanja istih, da li su ista pravdana i na koji način. 

Dobro. Pitam prisutne vijećnike, ko je za usvajanje navedenih zaključaka, molim da 

digne ruku? (24) Ima li neko protiv? (Nema.) Suzdržan? (Nema.) 

24 vijećnika je glasalo za, niko nije bio protiv ni suzdržan, te konstatujem da se 

jednoglasno primaju ka znanju:  

a) Obavještenje Službe za prostorno uređenje i zaštitu okoline o razlozima za 

prolongiranje Izmjena dijela Regulacionog plana Centralnog gradskog groblja „Drežnik“ u 

Tuzli u formi prijedloga 

b) Obavještenje Službe za prostorno uređenje i zaštitu okoline o razlozima za 

prolongiranje Izmjena dijela Regulacionog plana Stara gimnazija u Tuzli u formi prijedloga 

c) Obavještenje Službe za komunalne poslove, izgradnju i pitanja mjesnih zajednica o 

razlozima prolongiranja Odluke o izgradnji, korištenju, zaštiti i održavanju i upravljanju 

mjesnim vodovodima, javnim bunarima i javnim česmama na području Grada Tuzla i 

jednoglasno usvaja: 

d) Inicijativa, da Služba za ekonomski razvoj i društvene djelatnosti za majsku 

sjednicu Gradskog vijeća Tuzla pripremi Informaciju o okolnostima, pod kojima je došlo do 

devastacije kampa u mjesnoj zajednici Kiseljak, uz sljedeće zaključke: 

Podtačka d): 

1) Traži se od Službe za ekonomski razvoj i društvene djelatnosti, da za junsku 

sjednicu Gradskog vijeća Tuzla pripremi Informaciju o okolnostima, pod kojima je došlo do 

devastacije kampa u mjesnoj zajednici Kiseljak i da uz navedenu Informaciju dostavi ugovor 

o korištenju nekretnina u kampu „Kiseljak“. 

2) Informacija treba da sadrži i podatke, da li su i u kom iznosu UG Front doznačena 

sredstva za realizaciju projekata u okviru kampa „Kiseljak“, te u slučaju doznačavanja istih, 

da li su ista pravdana i na koji način. 

Poštovane koleginice i kolege, poštovani građani Tuzle i Bosne i Hercegovine. S 

obzirom, da u subotu 27. 05. 2017. godine počinje za vjernike islamske vjeroispovjesti 

mjesec ramazana, svim građanima koji navedeni mjesec obilježavaju u svoje lično ime a i u 

ime Gradskog vijeća Tuzla, želim da isti provedu u miru, sreći i blagostanju. 

Pošto smo iscrpili dnevni red u 17,03 sati, zaključujem sedmu sjednicu Gradskog 

vijeća. Hvala lijepo. Živjeli. 

 

(S obzirom da je dnevni red iscrpljen predsjedavajući Gradskog vijeća Tuzla zaključio 

je rad sjednice Gradskog vijeća Tuzla u 17,00 sati.) 

